
ᐅᓇ ᐅᖃᓕᒫᒐᖅ ᐅᖃᐅᓯᖃᖅᓯᒪᔪᖅ ᑎᑎᕋᐅᑕᐅᓚᐅᖅᓯᒪᔪᒥᒃ 1993-

ᒥ ᐊᖏᖃᑎᒌᒍᑕᐅᓚᐅᖅᑐᒥᒃ ᐃᓄᖕᓄᑦ ᓄᓇᕗᒥ ᐊᒻᒪᓗ ᑯᐃᓐᒋᔭᑉᑎᓐᓄᑦ ᑭᒡᒐᖅᑐᐃᑉᓗᓂ 

ᒐᕙᒪᑐᖃᒃᑯᓐᓂᒃ (ᓄᓇᕗᑦ ᐊᖏᕈᑎᖓ) ᐊᒻᒪᓗ 1999ᒥ wkw5 x4g6bsiq8k5 
W`?9oDbsJ8N6gk9l xqDt er6`bl1u5 xsJw5gj5, d5t1i3`X3j5 x7ml y3uo1j5 
u3awy3=8k5 ᑕᒪᒃᑯᐊ ᐅᖃᓕᒫᒐᑦ ᖃᐅᔨᒋᐊᕐᕕᒃᓴᐅᔪᑦ ᐊᒻᒪᓗ ᓇᓗᓇᐃᔭᐃᓯᒪᑉᓗᑎᒃ 

ᐱᓕᕆᐊᒃᓴᕆᔭᐅᔪᓂᒃ ᐱᓕᕆᖃᑎᒌᖕᓂᒃᑯᑦ ᐊᐅᓚᑦᑎᔾᔪᑎᒃᓴᓂᒃ ᑲᓇᑕᐅᑉ 

ᒥᕐᖑᐃᓯᕐᕕᓕᕆᔾᔪᑎᖏᑦᑎᒍᑦ ᓄᓇᕗᒥ. ᐊᑐᓕᖁᔭᐅᔪᖅ ᐅᖃᓕᒫᖅᑐᑦ ᖃᐅᔨᒪᓕᖁᑉᓗᒋᑦ 

ᑕᒪᒃᑯᓂᙵ ᐅᖃᓕᒫᒐᓂᒃ ᑐᑭᓯᐅᒪᑦᑎᐊᓕᕈᓐᓇᖁᑉᓗᒋᑦ ᐃᓗᓕᕆᔭᖏᓐᓂᒃ ᐊᐅᓚᑦᑎᓂᕐᒧᑦ 

ᐅᒃᑯᓯᒃᓴᓕᒃ ᑲᓇᑕᒥ ᒥᕐᖑᐃᓯᕐᕕᖕᒥ. ᐅᖃᓕᒫᒐᓕᐅᖅᓯᒪᔪᑦ ᑖᑉᑯᓂᙵ ᐱᔭᐅᔪᓐᓇᖃᑦᑕᖅᑐᑦ 

ᖃᐅᔨᒋᐊᕐᕕᒋᓗᒋᑦ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ ᐅᕝᕙᓘᓐᓃᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ. 

ᐊᐅᓚᑦᓯᓂᕐᒧᑦ ᓇᐃᒃᓕᒋᐊᕐᓯᒪᔪᑦ 
 

ᓇᓃᓂᖓ ᐊᐅᓱᐃᑦᑑᑉ ᕿᑭᑕᖓᑕ ᐅᐊᖕᓇᕐᐸᓯᐊᓃᑦᑐᖅ, ᖁᑦᑎᓂᕐᐹᖅ ᒥᕐᖑᐃᓯᕐᕕᒃ ᑲᓇᑕᐅᑉ 

ᐅᐊᖕᓇᐸᓯᐊᓃᓛᖅ ᒥᖑᐃᓯᕐᕕᐅᔪᓂ, ᑭᒡᒐᖅᑐᐃᔪᑦ ᖁᑦᑎᓂᕐᐹᖅ ᑲᓇᖕᓇᕐᐸᓯᐊᓃᑦᑐᓂᑦ ᓱᓐᓂᕐᓯᒪᖏᑐᖅ 

ᑲᓇᑕᐅᑉ ᒥᕐᖑᐃᓯᕐᕕᖏᓐᓂᒃ ᐸᕐᓇᐅᑎᑦ. ᓴᖅᑭᑕᐅᒋᐊᖓᓴᐅᓯᒪᔪᖅ ᒥᕐᖑᐃᓯᕐᕕᒃ 1988ᒥ, ᖁᑦᑎᓂᕐᐹᖅ 

ᒥᕐᖑᐃᓯᕐᕕᒃ ᑲᓇᑕᒥ ᐊᖏᓂᖓ ᑭᒃᐹᕆᒃᓯᓯᒪᔪᑦ 37,775ᑭᓛᒥᑕ ᑲᓇᑕᐅᑉ ᐊᖏᓂᕐᐹᖏᑕ ᑐᖓᓕᖓ. 

ᓄᓇᖓ ᒥᖑᐃᓯᕐᕕᐅᑉ ᐅᓕᒃᑕᐅᓯᒪᓂᕐᓴᐅᔪᖅ ᓯᕐᒥᕐᓄᑦ ᐊᒻᒪ ᖃᖃᕐᓄᑦ ᐊᒻᒪ ᐱᑕᖃᕆᓗᓂ ᐊᔨᒌᖏᑐᓂᒃ 

ᐱᑐᐃᓇᐅᖏᑐᓂᒃ ᐊᕙᑎᐅᑉ ᖃᓄᐃᖏᓯᐊᕐᓂᖓᓂᒃ, ᓴᕿᑎᓯᓗᓂ ᓴᐳᑎᔭᐅᓯᒪᓂᖏᓂᒃ ᐅᒪᒧᑦ ᐊᔨᒌᖏᑐᑏᑦ. 

 

ᑲᑐᔾᔨᖃᑎᒌᓐᓂᒃᑯᑦ, ᑲᓇᑕᒥ ᒥᕐᖑᐃᓯᕐᕕᓕᕆᔨᑯᑦ ᐃᓄᐃᓪᓗ ᐊᐅᓚᑦᑎᔨᐅᕗᑦ ᖁᑦᑎᓂᕐᐹᑉ ᒥᕐᖑᐃᖅᓯᕕᖓᓂᖕ 

ᑲᑎᒪᔨᖏᑎᒍᑦ ᒪᓕᑦᑐᒋᑦ ᒪᓕᖁᔭᐅᓯᒪᔪᑦ ᓄᓇᕗᒥ ᓄᓇᑖᕈᑏᑦ ᐊᖏᖃᑎᒌᒍᑎᖓᒍᑦ ᐃᓄᐃᓪᓗ 

ᐊᒃᑐᖅᑕᐅᓂᖏᓐᓄᑦ ᐊᖏᕈᑏᑦ ᐊᐅᔪᐃᑦᑐᒧᑦ, ᓯᕐᖕᒥᓕᐅᑉ ᐊᒻᒪ ᖁᑦᑎᖕᓂᖅᐹᑉ ᒥᕐᖑᐃᖅᓯᕕᖏᓐᓄᑦ. ᑖᒃᑯᐊ 

ᐊᐅᓚᑦᑎᓂᖕᒧᑦ ᑲᑎᒪᔩᑦ ᐅᖃᐅᔾᔪᐃᔨᐅᕗᑦ ᒥᓂᔅᑕᒧᑦ ᑭᓱᓕᒫᑦ ᐱᔾᔪᑎᒋᓪᓗᒋᑦ ᑐᕌᖓᔪᑦ ᒥᕐᖑᐃᖅᓯᕕᓂᒃ 

ᐊᐅᓚᑦᑎᓂᖕᒧᑦ ᒥᓂᔅᑕᒧᑦ ᐊᖏᖅᑕᐅᒋᐊᓕᓐᓂᑦ. 

 

ᑖᓐᓇ ᐸᕐᓇᐅᑎ ᑭᖑᕐᕕᕐᓯᔪᖅ 2009ᒥ ᖁᑎᖕᓂᐹᑉ ᒥᕐᖑᐃᖅᓯᕕᖓᓄᑦ ᐊᐅᓚᑦᑎᓂᖕᒧᑦ 

ᐸᕐᓇᐅᑎᒋᓚᐅᖅᑕᖓᓂᒃ ᐊᒻᒪ ᑲᓇᑕᐅᑉ ᒥᕐᖑᐃᖅᓯᕕᓕᕆᔨᖏᑕ ᐃᓄᐃᓪᓗ ᐱᓕᕆᖅᑳᖁᔭᖏᑦ ᑲᑐᔾᔨᓂᒃᑯᑦ 

ᓯᕗᓪᓕᐅᔾᔨᓯᒪᓪᓗᑎᑦ. ᐸᕐᓇᐅᑎ ᓇᓗᓇᐃᓯᖕᒪᑦ ᖁᑦᑎᖕᓂᖅᐹᖅ ᒥᕐᖑᐃᖅᓯᕕᖓ ᐅᓄᖅᑐᓄᑦ 

ᐱᒻᒪᕆᐅᒋᔭᐅᖕᒪᑦ, ᐃᓚᐅᓪᓗᑎᒃ ᖃᐅᔨᓱᐃᑦᑐᕐᒥᐅᑦ ᐊᐅᓱᐃᑦᑐᕐᒥᐅᓪᓗ ᐃᓄᖏᑕ ᓯᕗᓕᖏᑦ 

ᖁᑦᑎᖕᓂᖅᐹᒦᓐᓂᑰᖕᒪᑕ.  ᖁᑦᑎᓂᖅᐹᖅ ᓄᓇᕐᔪᐊᕐᒥᐅᓄᑦ ᐃᓕᓴᕆᔭᐅᔾᔪᑎᒋᓯᒪᓕᖅᖢᓂᐅᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑐᑭᓯᐅᒪᔾᔪᑕᐅᓂᖓᑕ. 

 

ᑕᑯᓐᓇᓐᖑᐊᕐᑕᐅᓯᒪᔪᑦ ᐸᕐᓇᐅᑎᓕᐊᓂ ᑕᑯᖅᑯᔾᔨᕗᑦ ᓴᐳᔾᔨᔨᐅᔭᕆᐊᖃᕐᓂᑦᑎᓐᓂᑦ, 

ᐱᓕᕆᖃᑎᒌᒋᐊᖃᕐᓂᑦᑎᓐᓂᑦ ᐅᐱᒋᔭᐅᓕᖅᑎᓪᓗᒍ ᑐᑭᓯᔭᐅᓗᓂᓗ ᓄᓇᑦᑎᓐᓄᑦ, ᐊᒡᒍᕐᓯᒪᔪᓄᑦ 

ᓄᓇᕐᔪᐊᒥᐅᓄᓪᓗ ᐱᒻᒪᕆᐅᓂᖓᑕ ᖁᑦᑎᖕᓂᖅᐹᑉ ᒥᕐᖑᐃᖅᓯᕕᖓ ᑕᑯᒥᓇᑦᑎᐊᕐᓂᖓᓄᑦ ᓱᕐᕋᑦᓯᒪᓐᖏᓂᖓ 

ᐃᓕᖅᑯᓯᑐᖃᒃᑯᓪᓗ ᐃᓂᑐᖃᕕᓂᐊᓘᓂᖓᓄᑦ. ᐱᖓᓲᕗᑦ ᐊᐅᓚᑦᑎᔾᔪᑎᐅᔪᒪᔪᑦ ᐅᐸᓗᖓᐃᕐᑕᐅᓯᒪᔪᑦ, 

ᑭᓪᓕᓕᕆᓂᖕᒧᑦ ᐸᕐᓇᐅᑏᑦ ᐊᒻᒪ ᐊᕙᓗᐊᓂᑦ ᐊᐅᓚᑦᑎᒍᑎᑦᓴᑦ ᓇᓗᓇᐃᖃᓯᐅᑎᓯᒪᔪᑦ ᐱᔭᑦᓴᖏᓂ 

ᒥᕐᖑᐃᓯᕐᕕᓕᕆᓂᖕᒧᑦ ᑐᕌᕈᒪᔭᑦᑎᓂ. 

 

ᐸᕐᓇᐅᑎᓗᐊᑕᖅ 1 ᐊᑐᑦᑎᐊᕐᓗᒋᑦ ᐱᓂᐊᕐᓂᒃᑯᑦ ᐊᖏᕈᑎᒋᓯᒪᔭᕗᑦ 

ᑐᕌᒐᓪᓗᐊᑕᑦ ᓄᓇᕗᒥ ᓄᓇᖃᕐᓂᕐᒧᑦ ᐊᖏᖃᑎᒌᒍᑎᓂ ᐅᖃᖅᓯᒪᖕᒪᑦ ᓇᖕᒥᓂᖅᓱᓕᕆᐊᖃᕐᓂᕐᒥᒃ, 

ᐱᖅᑯᓯᖃᕐᓂᖏᓐᓂᒃ ᐃᓅᓯᖃᑦᑎᐊᖃᑕᐅᔭᕆᐊᖃᕐᓂᖏᓐᓄᓪᓗ ᐊᓐᓇᐅᒪᑦᓯᐊᕐᓗᑎᑦ ᐃᓄᐃᑦ. 

ᐅᐸᓗᖓᐃᕐᑕᐅᓯᒪᔪᑦ ᖃᓄᖅᑑᖅᐸᒌᕐᓯᒪᔪᑦ ᒪᓕᒋᐊᖃᕐᓂᑎᓐᓂᑦ ᓄᓇᕗᒥ ᓄᓇᖃᕐᓂᕐᒧᑦ ᐊᖏᖃᑎᒌᒍᑎᓂᒃ 

ᐃᓄᐃᓪᓗ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐃᑲᔫᓯᐊᕈᑎᑦᓴᑦ ᐊᖏᖃᑎᒌᒍᑎᒃᑯᑦ ᑲᔪᓯᑎᒋᐊᓕᖏᓐᓂᑦ 

ᑐᕌᒐᑦᑎᓂ. ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᐱᓕᕆᖃᑎᖃᕐᐸᑦᑐᑦ ᐊᓯᖏᓐᓂᑦ ᒐᕙᒪᑐᖃᒃᑯᓐᓂ ᐱᓕᕆᕝᕕᓂᑦ 

ᐃᓚᐅᑦᑎᐊᖃᑎᖃᕈᒪᓪᓗᑎᑦ ᖃᓂᒋᔮᓂ ᓄᓇᖃᕐᑐᓂᑦ ᖃᐅᓱᐃᑦᑐᕐᒥᐅᓂᑦ ᐊᐅᓱᐃᑦᑐᕐᒥᐅᓂᓪᓗ. 

 

ᐸᕐᓇᐅᑎᓗᐊᑕᖅ 2 ᐱᓕᕆᖃᑎᒌᖕᓂᖅ 

ᓴᐳᔾᔨᔨᐅᔭᕆᐊᖃᕐᓂᕗᑦ ᐱᐅᖅᓱᐊᕐᓂᒃᑯᑦ ᑲᔪᓯᒍᓐᓇᑦᑎᐊᕐᓂᖅᓴᐅᕗᖅ ᒪᓕᑦᑎᒌᑦᓯᐊᕐᓗᑕ 

ᐱᓇᓱᐊᖃᑎᒌᑦᑎᐊᕐᓂᒃᑯᑦ ᒥᕐᖑᐃᖅᓯᕕᖕᒥ ᓯᓚᑖᓂᓪᓗ. ᖁᑦᑎᖕᓂᖅᐹᖅ ᑲᑎᒪᔨᖏᑦ ᐊᑐᐊᕐᓂᐊᕐᐳᑦ ᐃᓄᐃᑦ 

ᐃᓕᖅᑯᓯᕐᒥᒍᑦ ᐅᑉᐱᕆᔭᖏᑎᒍᑦ ᑐᓐᖓᕕᒋᓗᒍ ᖃᓄᖅᑑᕐᓂᖅ (ᖃᐅᔨᓇᓱᐃᓐᓇᕐᓂᒃᑯᑦ ᐊᕙᑎᒥᓃᑦᑐᓂᓪᓗ 

ᖃᓄᖅᑑᕈᓐᓇᕐᓂᖅ) ᕿᓃᓐᓇᐸᓪᓗᑕ ᐱᓕᕆᖃᑎᑦᓴᓂᑦ ᐊᓯᑦᑎᓂᑦ ᑲᔪᓯᐅᒪᐃᓐᓇᑦᓯᐊᖁᓪᓗᑕ. 

ᑐᓴᐅᒪᖃᑎᒌᑦᑎᐊᖅᐸᒡᓗᑕᓗ ᓇᓕᐊᓄᑐᐃᓐᓇᖅ ᐊᒻᒪ ᐃᓚᖃᑦᓯᐊᕆᐊᖃᕐᓂᕗᑦ ᓄᓇᓕᖕᓂᑦ 

ᐊᑑᑎᖃᓪᓚᕆᓐᓂᐊᕐᑐᖅ ᑕᒪᓐᓇ ᑲᔪᓯᑦᑎᐊᖁᓪᓗᒍ. 

 

ᐸᕐᓇᐅᑎᓗᐊᑕᖅ 3 ᐃᓄᐃᑦ ᓄᓇᓗ ᐃᓕᕝᕕᒋᕙᓪᓕᐊᓗᒋᑦ 

ᖁᑦᑎᖕᓂᖅᐹᑉ ᑲᑎᒪᖏᑦ ᑲᑎᑎᑦᓯᓂᐊᕐᑐᑦ ᖃᐅᔨᓴᕐᑎᒻᒪᕇᑦ ᐃᓄᐃᓪᓗ ᖃᐅᔨᒪᔭᖏᓂᑦ ᐊᕙᑎᑦᑎᓐᓂᑦ 

ᑲᒪᑦᑎᐊᖁᓪᓗᑕ (ᐃᑉᐳᒍᓱᑦᑎᐊᕐᓂᖅ ᐊᕙᑎᓃᑦᑐᓂᑦ) ᐊᒻᒪ ᑐᑭᓯᕚᓪᓕᕆᐊᕐᓗᒍ  ᒥᕐᖑᐃᖅᓯᕕᐅᑉ ᓄᓇᒋᔭᖓ 

ᓱᕐᕋᓐᓂᐅᖏᑦᑐᖅ ᐱᖅᑯᓯᑐᖃᒃᑯᓪᓗ ᓄᓇᖃᕐᕕᒥᓃᑦ ᐱᓐᓇᕆᔭᐅᔪᑦ ᒥᕐᖑᐃᓯᕐᕕᒻᒥ ᐊᕙᓗᐊᓂᓗ 

ᐊᒡᒍᕐᓯᒪᐅᕐᑐᑦ. ᑕᒪᓐᓇ ᑐᑭᓯᐅᒪᔭᐅᓕᕐᐸᑦ ᐅᐱᒋᔭᐅᓕᑦᑎᐊᖁᓪᓗᒍ ᑐᑭᓯᔭᐅᑦᑎᐊᖁᓪᓗᒍᓗ ᓄᓇᕐᔪᐊᕐᒥᐅᓄᑦ 

ᖁᑦᑎᒃᑐᖅ, ᖃᓄᑎᒋ ᓯᓚ ᐊᓯᔾᔨᖅᐸᓪᓕᐊᑎᒋᒻᒪᖔᑦ ᐃᓄᐃᓪᓗ ᐊᑐᖅᓯᒪᔭᖏᑎᒍᑦ ᐊᐳᖅᐸᒃᑲᓗᐊᕋᒥ 

ᓱᖏᐅᑎᕙᓪᓕᐊᒃᑲᐅᓂᖏᓐᓄᑦ ᖃᓄᖅᑑᕐᓂᒃᑯᑦ  ᐊᓯᔾᔨᕐᐸᓪᓕᐊᖏᓇᕐᑐᓂᓪᓗ ᓵᖓᑦᓯᒋᐊᖃᓕᕋᐃᒐᒥ. 

ᑦᑎᓂᕐᐹᖅ ᒥᕐᖑᐃᓯᕐᕕᒃ 1 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

1.0 ᑭᓱᒨᖕᒪᖔᑦ 
 

ᑲᓇᑕᒥ ᒥᕐᖑᐃᓯᕐᕕᓕᕆᔨᑯᑦ ᐊᐅᓚᑦᓯᔪᑦ ᐱᐅᓂᕐᐸᐅᖃᑕᐅᔪᕐᒥᒃ ᐊᒻᒪ ᐊᖏᓛᖑᓪᓗᓂ ᐊᕙᑎᓕᒫᖓ 

ᓴᐳᑎᔭᐅᓯᒪᔪᖅ ᓱᓂᕐᑕᐅᓯᒪᖏᑐᖅ ᐊᒻᒪ ᐃᑦᑕᕐᓂᓴᖃᐅᕐᑐᓂ ᓄᓇᖃᕐᕕᒥᓂᑐᖄᓗᒃ ᓄᓇᔪᐊᓕᒫᕐᒥ. 

ᒥᖑᐃᓯᕐᑯᓕᕆᔨᒃᑯᑦ ᑎᓕᔭᐅᓯᒪᓂᖏᓐᓄᑦ ᐱᔭᒃᓴᕆᔭᖓ ᓴᐳᔾᔨᔨᐅᖁᓪᓗᒋᑦ ᐊᒻᒪ ᑕᑯᔭᐅᑲᕐᓗᒋᑦ ᓄᓇᖓ 

ᓇᔪᒐᑐᖃᐅᓂᖓᑕ ᑲᔮᕆᔭᐅᓗᑎᓪᓗ ᐃᓄᓐᓄᑦ ᓯᕗᓕᑦᑎᓂᖔᕐᑐᑦ ᑭᖑᕚᑎᓐᓄᑦ. ᕿᖑᕚᑦᑎᓐᓅᖓᓂᐊᕐᑐᑦ 

ᑐᑭᑖᕈᑕᐅᓯᒪᓗᑎᑦ, ᐅᐸᓗᖓᐃᕐᓯᒪᑦᓯᐊᕐᓗᑎᑦ ᐊᐅᓚᑦᑎᒍᑎᑦᓴᑦ ᐋᖅᑭᑦᓯᒪᑦᓯᐊᕐᓗᑎᑦ ᐊᑐᓂ ᒥᖑᐃᓯᕐᕖᑦ, 

ᑲᓇᑕᒥ ᑕᕆᐅᕐᒥ ᓴᐳᔾᔨᕖᑦ, ᐊᖅᑯᑎᑐᖄᓗᐃᑦ ᓱᓪᓗᐊᓗᐃᑦ ᐊᒻᒪ ᑲᓇᑕᒥ ᐃᑕᕐᓂᓴᖃᕖᑦ ᓄᓇᖃᕐᕕᒥᓂᑐᖃᑦ 

ᐊᐅᓚᑕᐅᔪᑦ ᑲᓇᑕᐅᑉ ᒥᖑᐃᓯᕐᕕᓕᕆᔨᖏᓄᑦ ᐃᑲᔪᕐᑐᐃᕗᑦ ᒥᖑᐃᓯᕐᕕᓕᕆᔨᑯᑦ ᑕᑯᓐᓇᓐᖑᐊᕐᓯᒪᔭᖏᓂᑦ: 
 

ᑲᓇᑕᐅᑉ ᐊᓐᓂᕐᓇᕐᑐᖁᑎᖏᑦ ᓱᓐᓂᕐᓯᒪᖏᑐᑦ ᐊᒻᒪ ᐃᑦᑕᕐᓂᓴᖃᐅᕐᑐᑦ ᐳᐃᒍᕋᒃᓴᐅᖏᑐᑦ ᐱᐅᓂᖏᑦ, 

ᐃᑉᐱᓐᓇᕐᑐᑦ ᐆᒻᒪᑎᑦᑎᓄᑦ ᐃᓱᒪᒧᓪᓗ ᓴᖏᒃᑎᐹᓪᓕᕐᓇᖅᑐᑦ, ᐃᑎᓂᕐᓴᕐᒥᒃ ᑐᑭᓯᐅᒪᔭᐅᓕᕐᑐᓂ 

ᑲᓇᑕᐅᑉ ᑐᑭᖓ. 

 

ᑲᓇᑕᐅᑉ ᒥᕐᖑᐃᓯᕐᕕᖏᑕ ᐱᖁᔭᖓ ᐊᒻᒪ ᒥᕐᖑᐃᓯᕐᕕᓕᕆᔨᑯᑦ ᑲᓇᑕᒥ ᐱᓕᕆᕝᕕᖓᑕ ᐱᖁᔭᖓ ᑎᓕᓯᓯᒪᕗᑦ 

ᒥᕐᖑᐃᓯᕐᕕᓕᕆᒃᑯᑦ ᑲᓇᑕᒥ ᐅᐸᓗᖓᐃᔭᐃᔭᕆᐊᓖᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᐊᑐᓂ ᒥᕐᖑᐃᓯᕐᕕᖕᓄᑦ. 

ᐊᑐᓕᖅᑎᑕᐅᓂᖓ ᓄᓇᕗᑦ ᐊᖏᕈᑎᖓᑕ ᐃᓗᐊᓃᑦᑐᑦ ᐅᖃᖅᓯᒪᒻᒪᑕ ᑖᒃᑯᓇᓃᑦᑐᓂᑦ 

ᐸᕐᓇᐅᑎᓕᐅᕆᐊᖃᕐᖓᑕ ᒥᖑᐃᓯᕐᕕᐅᑉ ᐸᕐᓇᐃᔨᖏᑦ, ᐃᓚᒋᔭᐅᔪᑦ ᐊᔨᒌᓗᐊᒥᒃ ᑎᑯᐊᕐᑕᐅᓯᒪᔪᓂᑦ 

ᑭᒡᒐᖃᕐᓗᑎᑦ ᑲᓇᑕᐅᑉ ᒥᖑᐃᓯᕐᕕᓕᕆᔨᖏᓂᑦ ᐊᒻᒪ ᕿᑭᕐᑕᓂ ᐃᓄᐃᑦ ᑲᑐᔨᖃᑎᒌᖏᓂᑦ (ᕿᑭᖅᑕᓃᒃᑯᑦ).  

ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ ᐊᐅᓚᑦᑎᓂᒻᒧᑦ ᐸᕐᓈᕆᓯᒪᔭᖓ, 2023 ᕿᒥᕐᕈᔭᐅᓂᑯ 

ᕿᑭᖅᑕᓂᒃᑯᓐᓄᑦ, ᐊᖏᖅᑕᐅᓪᓗᓂᓗ ᖁᑦᑎᖕᓂᖅᐹᖅ ᑲᑐᔾᔭᖅ ᒥᕐᖑᐃᖅᓯᕝᕕᐅᑉ ᐊᐅᓚᑦᑎᔨᑦ ᑲᑎᒪᔨᕋᓛᖏᓄᑦ 

(JPMC), ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐊᐅᓚᑦᑎᔨᑦ ᑲᑎᒪᔨᖏᓄᑦ, ᒥᓂᔅᑕᖓᓗ ᑲᒪᒋᔭᖃᖅᑐᖅ 

ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ. ᐊᐅᓚᓂᕆᔭᖓ ᑖᔅᓱᒪ ᐱᖃᑕᐅᖃᑦᑕᖅᑐᑦ ᐃᓚᐅᓂᖏᓄᑦ ᐊᖏᖅᓯᓂᖏᓄᓪᓗ 

ᑲᒪᒋᔭᖃᖅᑎᑦᑎᓂᒻᒥᒃ ᓴᖅᑮᔪᖅ ᑲᓇᑕᒥᐅᑕᓄᑦ, ᐊᑕᐅᑦᑎᒃᑯᑦ ᓇᓗᓇᐃᖅᓯᓪᓗᑎᒃ ᖃᓄᖅ ᒥᕐᖑᐃᖅᓯᕝᕕᓕᕆᔨᒃᑯᑦ 

ᐊᐅᓚᑦᑎᓂᖏᑦ ᑎᑭᐅᒪᔭᖃᓐᓂᐊᒻᒪᖔᖏᑕ ᓇᓗᓇᐃᒐᒃᓴᓂᒃ ᑕᑯᒃᓴᕈᖅᓯᒪᔪᓂᒃ ᐊᑐᓕᖅᑎᑦᑎᓂᖏᓄᑦ ᓄᓇᕘᑉ 

ᐊᖏᕈᑎᒻᒪᕆᐊᓂᒃ (NA), ᑖᓐᓇ ᐃᓄᑦ ᐊᒃᑐᖅᑕᐅᓂᖏᓄᑦ ᐱᕚᓪᓕᐅᑎᖏᓄᑦ ᐊᖏᕈᑖ ᐊᐅᔪᐃᑦᑐᒻᒧᑦ, 

ᖁᑦᑎᖕᓂᖅᐹᖅ ᐊᒻᒪᓗ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖁᑎᖏᓄᑦ (ᕿᑭᖅᑖᓘᑉ ᐊᖏᕈᑎᖓ) ᐊᒻᒪᑦᑕᐅᖅ 

ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᑦ ᐊᐅᓚᓐᓂᕆᓲᖏᓄᑦ ᐊᑐᕆᐊᖃᖅᓯᒪᔭᖏᓄᑦ. 

 

ᖁᑦᑎᖕᓂᖅᐹᖅ JPMC-ᖓ, ᐃᓄᖏᑦ ᑖᒃᑯᓇᓂ ᒥᕐᖑᐃᖅᓯᕝᕕᐅᑉ ᐸᔾᔭᓪᓗᖓᓂᖃᖅᑐᓄᑦ ᒪᕐᕉᒃ ᓄᓇᓖᒃ, 

ᐊᓯᖏᑕᓗ ᑲᓇᑕᒥᐅᑦ ᐃᓚᐅᖃᑕᐅᓂᖏᓄᑦ ᑖᒃᑯᓄᖓ ᒥᕐᖑᐃᖅᓯᕝᕕᒻᒧᑦ ᐸᕐᓇᐃᔩᑦ ᑲᑐᔾᔨᖃᑎᒌᖏᓄᑦ 

ᓴᓇᔭᐅᓇᓱᒃᖢᑎᒃ ᓯᕗᓂᐊᓄᑦ ᑐᕌᒐᕆᓂᐊᖅᑕᖓᑕ ᑖᔅᓱᒪᐅᑉ ᑲᓇᑕᐅᑉ ᒥᕐᖑᐃᖅᓯᕝᕕᖁᑎᖓᑕ 

ᐊᖅᑯᑎᖃᖅᖢᑎᒃ ᑖᔅᓱᒨᓇ ᐊᐅᓚᑦᑎᓂᒻᒧᑦ ᐸᕐᓇᐅᑎᖃᓐᓂᒻᒧᑦ ᐊᐅᓚᓂᕆᓲᒋᔭᖏᓄᑦ.ᑖᓐᓇ ᐸᕐᓇᐅᑎ 

ᕿᒥᕈᔭᐅᓚᐅᕐᑐᖅ ᕿᑭᖅᑕᓂ ᐃᓄᐃᑦ ᑲᑐᔨᖃᑎᒌᖏᓐᓄᑦ ᐊᒻᒪ ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᓄᑦ, ᐊᒻᒪ 

ᐊᖏᖅᑕᐅᓪᓗᓂ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓄᑦ.  ᑐᑭᓯᓇᓯᐊᕐᑐᓂᑦ, ᐅᐸᓗᖓᐃᔭᐃᓯᒪᔪᑦ 

ᖃᓄᓕᐅᕆᐊᖃᕐᒪᖔᑕ ᐊᐅᓚᑕᐅᔾᔪᑎᑦᓴᖏᑎᒍᑦ ᖁᑎᓂᕐᐹᖅ ᒥᕐᖑᐃᓯᕐᕕᖓᑕ (ᒥᕐᖑᐃᓯᕐᕕᒃ) ᓴᕿᑎᑦᓯᓪᓗᑎᒃ 

ᑕᑯᓐᓇᓐᖑᐊᕐᑕᐅᓯᒪᔪᓂᑦ, ᐸᓪᓗᐊᑕᐅᓂᖏᑦ ᐸᕐᓇᐅᑏᑦ ᐊᒻᒪ ᑐᕌᕈᒪᔭᖏᑦ. ᒪᓕᒃᑐᒋᑦ ᐃᓄᐃᑦ 

ᐊᒃᑐᖅᑕᐅᓂᐊᓐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑏᑦ, ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ 

ᑲᑐᔾᔨᖃᑎᖃᕐᑐᑎᑦ ᕿᑭᖅᑕᓂ ᐃᓄᐃᑦ ᑲᑐᔨᖃᑎᒌᖏᓂᑦ, ᐅᓂᑳᓕᐅᖃᑕᕐᓂᐊᕐᑐᑦ ᐊᕐᕌᒍᑕᒫᑦ 

ᖃᓄᐃᓕᖓᓕᕐᒪᖔᑕ ᐱᕙᓪᓕᐊᓂᖏᑦ ᐸᕐᓇᐅᑎᓂ ᑐᕌᕈᒪᓯᒪᔭᖏᑦ ᐊᒻᒪ ᕿᒥᕐᕈᖃᑦᑕᓂᐊᕐᑕᖏᑦ ᐸᕐᓇᐅᑏᑦ 

ᐊᕐᕌᒍᑦ ᖁᓕᑦ ᓈᔭᕋᐃᑉᐸᑕ ᑐᖔᒍᓪᓘᓐᓃᑦ ᑲᑐᔾᔨᓂᒃᑯᑦ ᒥᕐᖑᐃᓯᕐᕕᓕᕆᔩᑦ ᑲᑎᒪᔨᕋᓛᖏᑦ 

ᕿᒥᕐᕈᖁᔨᓕᑐᐊᖅᐸᑕ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓗᓐᓃᑦ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ. 

 

ᐅᑯᐊ ᐸᕐᓇᐅᑏᑦ ᐃᓱᒋᓐᖏᒻᒪᒋᑦ ᑕᕝᕙᑑᓂᐊᕋᑎᓪᓗ. ᑲᓇᑕᒥ ᒥᕐᖑᐃᓯᕐᕕᓕᕆᔨᑯᑦ ᐃᓄᐃᓪᓗ 

ᐅᖃᖃᑎᒌᒍᓐᓇᐃᓇᕐᓂᐊᕐᑐᒍᑦ ᐊᑐᓕᕐᑎᑕᐅᖁᓗᒋᑦ ᐊᐅᓚᑦᑎᒍᑎᑦᓴᑦ ᖁᑦᑎᓂᕐᐹᖅ ᒥᕐᖑᐃᓯᕐᕕᖓᓂᑦ, 

ᐊᑑᑎᖃᑦᓯᐊᖏᓐᓇᖁᓪᓗᒋᑦ ᑐᑭᖃᑦᓯᐊᕋᓗᐊᕐᒪᖔᓪᓗ.  

 
ᐃᓂᖁᓇᕐᑐᐋᓗᖕ ᓄᓇᖓ ᐅᓪᓗᑎᐊᕚᓗᑎᓪᓗ, ᑭᓯᐊᓂ ᐅᓪᓗᕐᓗᒃᑲᓗᐊᖅᐸᑦ, ᓱᓕ ᓄᓇᖓ ᐃᓂᖁᓇᖅᑐᐋᓗᖕ. 

 

   −ᐴᕐᓈᑦ ᒪᒃᑖᖅ 

   ᑲᑐᔾᔨᖃᑎᒌᑦ ᒥᕐᖑᐃᓯᕐᕕᖕᓄᑦ ᐊᐅᓚᑦᓯᔩᑦ ᑲᑎᒪᔨᕋᓛᖏᓄᑦ  

ᑲᑎᒪᔨ ᒥᑎᒪᑕᓕᖕᒥᐅᖅ  

ᓄᓇᙳᐊᖅ 1: ᐊᒡᒍᖅᓯᒪᓂᐊ ᐃᓂᒋᔭᖓ ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ. ᐊᓯᑦ ᑲᓇᑕᐅᑉ 

ᒥᕐᖑᐃᖅᓯᕝᕕᓕᕆᔨᖏᑕ ᓴᐳᒻᔭᒃᑕᖏᑦ ᐃᓃᑦ ᐃᓂᒋᔭᖓᓂ ᐃᓚᖃᖅᑐᑦ ᖃᐅᓱᐃᑦᑐᖅ ᑲᓇᑕᐅᑉ 

ᒥᕐᖑᐃᖅᓯᕝᕕᖓ ᐅᐊᖕᓈᑕ ᑐᒃᑐᓕᐊᕝᕕᒡᔪᐊᕝᕕᐅᑉ ᕿᑭᖅᑕᖓᓂ, ᐊᒻᒪᓗ ᑕᓪᓗᕈᑎᐅᑉ ᐃᒪᖓ ᑲᓇᑕᒥ 

ᑕᕆᐅᒻᒥ ᓴᐳᒻᒥᔭᐅᔪᖅ ᐃᓂᖓ. ᑐᕙᐃᔪᐃᑦᑐᖅ, ᐃᓚᖃᖅᑐᖅ ᑕᕆᐅᑉ ᐃᒪᖏᓂᒃ ᐃᐅᔅᒥᐅᑉ ᐅᐊᖕᓈᓂ ᓵᖓᓂ, 

ᓯᕗᓪᓕᖅᐹᖅ ᑕᕆᐅᖓᒍᑦ ᓴᐳᒻᒥᔭᐅᓯᒪᔪᖅ ᐃᓂᖓ ᑎᒃᑯᐊᖅᑕᐅᔪᖅ ᐊᑯᓐᓂᐊᒍᑦ ᓴᐳᒻᒥᔭᐅᓯᒪᓂᐊᓄᑦ 

ᒥᓂᔅᓯᑕᒧᑦ ᑎᓕᐅᒐᖓᒍᑦ ᐊᑖᒍᑦ ᑕᕆᐅᑉ ᐱᖁᔭᔾᔪᐊᖓᒍᑦ, ᑭᒡᓕᖃᖅᑎᑦᑎᔪᖅ ᖃᓪᓗᓈᑦ ᐃᓄᐃᓪᓗ 

ᑲᒪᒋᓲᖏᓐᓂᒃ ᐱᔭᒃᓴᐅᔪᓂᒃ ᐃᓂᖓᒍᑦ ᑎᑭᓪᓗᒍ ᐊᕐᕌᒍᓄᑦ ᑕᓪᓕᒪᓄᑦ. 
 

  



ᑦᑎᓂᕐᐹᖅ ᒥᕐᖑᐃᓯᕐᕕᒃ 3 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

 
ᓄᓇᙳᐊᖅ 2: ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ ᑭᒡᓕᒋᔭᖓ, ᒥᕐᖑᐃᖅᓯᕝᕕᐅᓪᓗ ᐊᐅᓚᑦᑎᕝᕕᐊᑕ 

ᑕᖕᒫᕝᕕᖏᑦ ᑖᓐᑯᐊᕆᐅᑉ ᑲᖏᖅᖢᖓᓂ, ᑕᓯᐋᓗᖕᒥ, ᐊᒻᒪᓗ ᑲᔾᔨᓕᐊᖅᑐᓗᑦ ᑐᑦᑕᕝᕕᐅᓲᖅ ᕗᐊᑦ ᕼᐊᓐᑦ 

ᕿᑭᖅᑕᖓ ᓴᖅᑭᔮᖅᑎᑕᑦ. 

 

 

ᐃᓄᐃᑦ ᑕᐹᓂᕐᒥᐅᑕᐅᖃᑕᓚᐅᓯᒪᕗᑦ, ᐃᖏᕋᔭᖃᑕᕐᑎᓪᓗᒋᑦ ᕿᒧᒃᓯᑯᑦ. ᓄᓇᖃᕐᕕᒋᖃᑕᓚᐅᕐᑕᖏᑦ 

ᓇᓂᑐᐃᓇᓕᒫᕐᑐᐃᑦ ᑕᒪᓃᓕᒫᖅ. ᑕᐅᕕᒃᔪᐊᖑᒐᓗᐊᕐᐸᑦ ᐅᕙᓗᓃᑦ ᐊᐅᔭᑯᑦ, ᑲᒪᓇᕐᑐᖅ 

ᑕᐃᒪᐃᑐᓇᓚᐅᕐᒪᑕ. ᑕᐅᕗᖓᕈᕕᑦ ᐊᒻᒪ ᐃᓕᐸᓕᐊᓕᕈᕕᒋᑦ, ᐃᓱᒪᓕᕐᓇᕐᑐᖅ, ᖃᓄᕐᓖᑯᐊ 

ᑕᐃᒪᐃᑐᓇᕐᑐᕕᓃᑦ? 

ᖃᓄᐊᓗᖏᑯᐊ ᐊᓐᓇᐅᒪᔪᕕᓃᑦ? 

ᐃᓱᒪᒋᓗᒍ ᐅᐊᑲᓪᓚᐅᔪᖅ.  

ᒪᐅᖓᕈᕕᑦ, ᐃᓱᒪᒋᔭᐃᑦ ᐅᑎᒧᖔᖅ ᐃᓱᒪᓕᕐᓇᕐᑐᖅ ᖃᓄᐃᑐᓚᐅᓯᒪᖕᒪᖔᑦ. 

ᑕᐃᒪᐃᓂᖓᓄᑦ ᒥᖑᐃᓯᕐᕕᒃ ᐱᑐᐃᓇᐅᖏᓗᐊᑲᓂᕐᑐᖅ. 

 

ᓚᐃᓴ ᓂᖏᐅᖅ 

ᑲᑐᔨᖃᑎᒌᑦ ᒥᖑᐃᓯᕐᕕᖕᒧᑦ ᐊᐅᓚᓯᔨᖏᑕ ᑲᑎᒪᔨᕋᓛᖏ ᐊᒻᒪ 

ᒥᖑᐃᓯᕐᕕᖕᒥ ᐸᕐᓇᐃᔨᓄᑦ ᐃᓚᒋᔭᐅᔪᖅ ᐊᐅᔪᐃᑐᕐᒥᖔᕐᑐᖅ  

2.0 ᐱᒪᕆᐅᓂᖓ ᖁᑦᑎᓂᐹᖅ ᒥᕐᖑᐃᓯᕐᕕᖓᑕ 
 

ᖁᑦᑎᓂᕐᐹᑉ ᒥᕐᖑᐃᓯᕐᕕᖓ ᑲᓇᑕᐅᑉ ᐅᐊᖕᓇᐸᓯᐊᓂᓛᖅ ᐊᒻᒪ ᒥᕐᖑᐃᓯᕐᕕᓂ ᐊᖏᓛᑉ ᑐᖓᓕᕆᓪᓗᓂᐅᒃ, 

ᐊᖏᓂᖓ 37,775 ᑭᒃᐹᕆᓪᓗᐊᕐᑐᑦ ᑭᓚᒦᑕᑦ ᓯᕕᑐᓂᖓ (ᓄᓇᖑᐊᖅ 1).  ᖁᑦᑎᓂᖅᐹᖅ ᐃᓄᑦᑎᑐᑦ 

ᐊᑦᑎᖅᑕᐅᓯᒪᔪᖅ ᑐᑭᓕᒃ “ᖁᑦᑎᓂᖅᐹᒦᑦᑐᖅ” ᓯᓚᕐᔪᐊᑉ ᖄᖓᓃᓐᓂᖓᓄᑦ.  ᐊᑦᑎᖅᑕᐅᓚᐅᕐᓯᒪᔪᖅ 

ᐊᐅᓱᑦᑐᕐᒥᐅᓄᑦ ᖃᐅᓱᐃᑦᑐᒥᐅᓄᓪᓗ 2001ᖑᑎᓪᓗᒍ. ᒥᕐᖑᐃᓯᕐᕕᐅᓂᖓ ᐊᖏᓂᕐᓴᖅ ᐅᓕᒃᑕᐅᓯᒪᔪᖅ 

ᓯᕐᖕᒥᓄᑦ ᖃᖃᕐᓄᓪᓗ, ᑭᓯᐊᓂ ᓄᓇᖓ ᐊᔾᔨᒌᖏᑦᑐᕈᓘᔭᐅᓪᓗᓂ ᐱᑐᐃᓇᐅᖏᑦᑐᖅ ᐊᕙᑎᐊ ᐊᒻᒪ 

ᓄᓇᑕᖃᕆᓪᓗᓂ ᓯᐅᕋᔮᒥᖕ ᐸᓂᖅᑐᒥ, ᐃᑎᓛᖑᓪᓗᓂ ᑕᕆᐅᖑᖏᑐᖅ ᑕᓯᖓ ᐅᐊᖕᓇᖅᐸᓯᐊᓃᑦᑐᖅ 

ᐅᑭᐅᖅᑕᖅᑑᑉ ᑭᓪᓕᖓᑕ ᐃᓗᐊᓂ, ᐊᒻᒪ ᐊᔨᒌᖏᑐᑦ ᖁᐱᕐᕈᕈᔪᑦ ᐱᕈᕐᑐᓪᓗ. ᐅᐊᓐᓇᕐᐸᓯᖓᓃᑦᑐᖅ ᓯᔾᔭᖓ, 

ᐊᐅᔪᐃᑦᑐᑦ ᐃᑎᔪᐋᓘᓪᓗᑎᒃ ᑲᖏᖅᑐᖏᑦ, ᐊᒻᒪ ᑐᕙᐃᔪᑦᑐᑦ ᓯᑯᑐᖄᓗᓪᓗᓂ ᐊᔾᔨᐅᖏᑦᓯᐊᕐᑐᑦ, ᐊᕙᓗᐊᓂᓗ 

ᓄᓇᓖᑦ ᓯᑯᒥᐅᑕᓪᓚᕆᐅᓪᓗᑎᑦ. ᐃᓚᖓ ᓄᓇᑭᑐᖅ ᐊᒻᒪ ᐃᒪᕐᓱᒐᐃᑦ ᐱᕈᑐᖃᐅᑎᐊᕐᑐᑦ ᐊᔨᒌᖏᑐᓂᒃ 

ᑕᐸᐃᕐᓇᕐᑐᓂᑦ ᐊᒻᒪ ᓂᕐᔪᑎᖃᐅᑦᓯᐊᕐᑐᓂ ᐊᐱᓯᒪᐃᓐᓇᕋᔪᒃᑲᓗᐊᕋᒥ ᑖᖏᓐᓇᓲᖑᒐᓗᐊᕋᒥᓗ ᐊᕐᕌᒎᑉ 

ᐊᕝᕙᓪᓗᐊᖓᓂ. ᐅᒥᖕᒪᑦ, ᐅᓄᕐᑑᑎᐅᖏᑐᑦ ᖁᑎᒃᑑᑉ ᑐᒃᑐᖏᑦ, ᐊᒪᕈᑦ, ᐅᑲᓖᑦ ᐊᔾᔨᒌᖏᑦᑐᓪᓗ ᑎᖕᒥᐊᑦ 

ᑕᑯᔭᐅᔪᓇᕐᑐᑦ ᑕᒫᓂ.  

 

ᖁᑦᑎᓂᕐᐹᖅ ᐱᒪᕆᐅᔪᖅ ᐅᕙᒍᑦ ᑐᑭᓯᔪᓇᖁᓗᑕ ᐃᓄᐃᑦ ᓯᕗᓕᕗᑦ ᐊᑐᖅᓯᒪᔭᖏᑎᒍᑦ 

ᖃᓄᐃᓕᐅᕐᐸᓂᕐᒪᖔᑕ ᖁᑎᒃᑐᕐᒥ, ᐱᑐᖃᐅᓛᖑᖃᑕᐅᓪᓗᑎᖕ, ᐊᒻᒪ ᐅᓄᖅᑐᑦ ᓄᓇᐅᑉ ᐃᑭᐊᖓᓃᓛᖑᔪᑦ 

ᐸᕕᓴᒃᑕᐅᓯᒪᖏᑐᑦ, ᐃᑦᑕᕐᓂᓴᑦ ᐃᒻᒪᓂᓴᑐᖄᓗᐃᑦ ᐅᑭᐅᖅᑑᓚᐅᕐᑎᓐᓇᒍ ᓄᓇᖃᕐᕕᒻᓃᑦ ᑭᓪᓕᖓᑕ 

ᐃᓗᐊᓃᑦᑐᑦ. ᓯᕗᓕᕗᑦ 4000−ᖏᓂᑦᑐᑦ ᐊᕐᕌᒍᑦ, ᑖᑯᐊ ᓄᓇᖃᕐᕕᒥᓂᑐᖃᑦ ᓇᓗᓇᕈᓐᓃᕐᑐᖅ 

ᐃᓄᖃᖃᑦᑕᓚᐅᓯᒪᓂᖓᓂᑦ ᐃᒻᒥᓂᕐᓱᕐᑐᓂᑦ ᐃᖏᕐᕋᕙᓪᓕᐊᓯᒪᓂᕋᕐᑕᐅᔪᑦ ᑲᓛᖠᑦ ᓄᓇᖓᓄᑦ ᐅᒥᖕᒪᑦ 

ᐊᖅᑯᑖᒍᑦ ᐊᖅᑯᑎᖃᖅᑐᑎᒃ ᖃᐅᔨᒪᔭᐅᔪᖅ. ᐅᓪᓗᒥᒧᑦ ᐱᒪᕆᐅᔪᖅ ᐃᓄᖏᓄᑦ ᑭᖑᕚᖑᓂᖏᑕ ᓯᕗᓕᖏᓄᑦ, 

ᑐᓂᕕᓃᑦ, ᓇᕈᕙᓚᐅᕐᑐᑦ ᐃᖏᕐᕋᐃᓇᕐᑐᑦ ᓄᓇᖃᕐᑐᑎᓪᓗ ᒥᖑᐃᓯᕐᕕᐅᓕᕐᑐᒥ ᕼᐊᓐᓇᓚᒐᓴᑦ ᐊᕐᕌᒍᓕᖅᑭᑦᑖᑦ 

ᓇᔪᒐᖃᕐᑐᑎᑦ. ᑐᓂᕕᓃᑦ ᐃᓄᐃᑦ ᑕᒪᐅᖓᕐᓂᑰᓂᕋᕐᑕᐅᕗᑦ ᐃᒻᒪᖃ 1000 ᐊᕐᕌᒍᑦ ᐊᓂᒍᕐᓯᒪᓕᕐᑐᑦ ᐊᒻᒪ 

ᓇᓗᓇᓐᖏᑦᑐᑦ ᓇᔪᒐᖏᑦ ᓄᓇᖃᕐᕕᒥᓃᑦ ᓯᐊᑦᓯᒪᔪᑦ ᒥᕐᖑᐃᓯᕐᕕᖕᒥ. ᑕᓯᐊᓘᑉ ᓇᑎᕐᓇᖓ (ᓄᓇᖑᐊᖅ 2) 

ᐱᒪᕆᐅᓯᒪᕗᖅ ᐊᖑᓇᓱᖕᓂᕐᒧᑦ ᐃᖃᓗᒐᓱᖕᓂᕐᒧᓪᓗ ᑲᖤᖠᒥᐅᑦ ᐃᓄᕼᐅᖕᓄᑦ ᒪᓇᕋᑖᕐᒧᑦ ᑎᑭᖢᒍ.  

 

ᓄᓇᖓ ᖃᐅᔨᔭᐅᓕᕋᑖᕐᓂᑯ ᖃᓪᓗᓈᓂᕐᒥᐅᓄᑦ ᑲᓇᑕᒥ ᐅᓇᑕᕕᔾᔪᐊᕐᑎᓪᓗᒋᑦ (1947ᒥᑦ 91ᒧᑦ) 

ᑕᒪᐅᓐᖓᕐᖓᑕ ᑲᓇᑕᐅᑉ ᐅᓇᑕᕐᑐᒃᓴᑦ ᖃᐅᔨᓴᕐᑎᒻᒪᕆᖏᑕ ᑲᑎᒪᔨᖏᑦ ᓴᓇᓚᐅᕐᓯᒪᒻᒪᑕ ᐱᖓᓱᓂᒃ 

ᑐᖃᕐᑕᕐᕕᓂᑦ ᓈᓚᕝᕕᓂᑦ ᐅᓪᓗᒥ ᖁᑎᒃᓂᕐᐹᖅ ᒥᖑᐃᓯᕐᕕᒋᓕᕐᑕᖓ.  ᐅᓇᑕᕐᑐᒃᓴᑯᑦ ᖃᐅᔨᓴᕐᑎᒻᒪᕆᖏᑕ 

ᑲᑎᒪᔨᖏᑦ ᑲᑐᔾᔨᓪᓗᑎᑦ ᖃᐅᔨᓴᕆᐊᓕᓚᐅᕐᓯᒪᔪᑦ ᐊᔨᒌᖏᕈᓗᔮᓂᒃ ᓯᓚᒥᑦ ᓯᓚᓐᓂᐊᕐᑎᓂᑦ, ᓯᕐᒥᓂᒃ, 

ᑕᕆᐅᕐᒥᐅᑕᓂᑦ ᐊᒻᒪ ᐊᓯᖏᓂᒃ ᐱᓕᕆᐊᑦᓴᖏᓂᑦ ᐊᑯᓂᖏᓂ 1950 ᐊᒻᒪ 70. ᖃᐅᔨᓴᕐᑎᒻᒪᕇᑦ 

ᖃᐅᔨᓴᕐᓯᒪᓂᖏᑦ, ᑭᖑᓂᐊᖑᓪᓗ ᖃᐅᔨᓴᖃᑦᑕᕐᓂᑯᑦ ᐅᑭᐅᖅᑕᖅᑑᓛᒥ ᐊᕙᑎᐊᓃᑦᑐᓂᑦ ᐆᒪᔪᖃᐅᕐᑐᓂᑦ 

ᖃᐅᔨᓴᕐᓯᒪᔪᑦ ᖃᐅᔨᕙᓪᓕᐊᓯᒪᒻᒪᑕ 60 ᐊᕋᒍᐃᑦ ᐊᖓᑖᓄᑦ. ᒥᕐᖑᐃᓯᕐᕕᒃ ᑕᑯᔭᐅᓯᒪᔪᖅ ᑐᑭᓯᒋᐊᕐᕕᐅᓪᓗᓂ 

ᓯᓚᕐᔪᐊᕐᒥᐅᓄᑦ ᓯᕗᓪᓕᖅᐹᖑᕙᖕᒪ ᓯᓚᐅᑉ ᐊᓯᔨᕐᐸᓕᐊᓂᖓᓂᑦ ᖃᐅᔨᓴᕐᕕᐅᖃᑦᑕᕐᓂᖓ. ᐊᒃᑐᐃᓂᖏᑦ 

ᓯᓚᐅᑉ ᐊᓯᔨᕐᐸᓕᐊᓂᖓᑕ ᐅᖃᐅᓯᐅᒐᔪᖕᓂᕐᓴᐃᑦ ᖃᓂᒋᔮᓂᑐᑦ ᓄᓇᕐᔪᐊᑕ ᑲᔾᔨᖓᓂᑦᑐᓂᒃᑦ, ᖃᐅᔨᔭᐅᔪᑦ 

ᑕᑯᓇᓂ ᐹᓂᐊᓗᒃ ᐅᐊᖕᓇᕐᒥ ᑕᑯᑎᓯᔪᓇᕐᐳᑦ ᐃᒐᓛᕐᑎᑐᑦ ᐊᓯᔨᕐᐸᓕᐊᓂᐅᔪᓂᒃᓗ ᐊᒻᒪ ᐊᑦᓱᕈᕐᓇᕐᑐᓂᑦ 

ᖃᓪᓗᓈᓂᕐᒥᐅᑦ ᖃᐅᔨᕙᓪᓕᐊᓂᐊᕆᐊᖏᑦ ᐊᓯᔾᔨᐸᓪᓕᐊᔪᒧᑦ. 

 

ᖁᑦᑎᓂᕐᐹᖅ ᒥᕐᖑᐃᓯᕐᕕᒃ ᑲᓇᑕᒥ ᑭᒡᒐᑐᐃᔪᖅ ᑲᓇᖕᓇᐅᑉ ᐅᑭᐅᖅᑕᖅᑐᖓᓂᒃ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ 

ᐸᕐᓇᐅᑎᖏᓐᓂᒃ.  ᑲᓇᖕᓇᐅᑉ ᓯᔾᔭᖓ ᐊᐅᔪᐃᑦᑐᓪᓗ ᒥᕐᖑᐃᓯᕐᕕᒥ ᑕᕝᕙᓂ ᐅᑭᐅᖅᑕᖅᑐᖅ 

ᓯᑯᖃᐃᓐᓇᖅᑐᒦᑉᐳᖅ ᐊᒻᒪ ᐅᑭᐅᖅᑕᖅᑑᑉ ᐊᖅᑯᑎᖓ ᑕᕆᐅᒃᑯᑦ ᖃᐅᔨᒪᔭᐅᔪᖅ ᓯᓚᕐᔪᐊᒥ 

ᓱᕈᕐᑕᐃᓕᒪᑎᑕᐅᔪᖅ ᓄᓇᖓ ᐃᒪᖓᓗ ᐱᒋᐊᖅᑎᑕᐅᒍᒪᔪᖅ ᓂᕆᐅᓂᖃᖅᑎᐊᑐᖅ ᐱᒻᒪᕆᐅᓂᖓᓂᒃ.  

ᐃᒪᒻᒥᐅᑕᓕᕆᔨᕐᔪᐊᒃᑯᑦ ᐃᓱᒪᕗᑦ ᐆᒪᓂᖃᑐᑦ ᑕᕝᕙᓂ ᐆᒪᔪᓐᓇᖅᑐᓕᒫᑦ ᐊᕙᑎᑦᑎᓐᓂ ᕿᑭᖅᑕᐅᔪᓂᑦ 

ᐅᑭᐅᖅᑕᖅᑐᒥ. 

 

ᖁᑦᑎᓂᕐᐹᖅ ᒥᕐᖑᐃᓯᕐᕕᒃ ᑲᓇᑕᒥ ᓯᕗᓕᕐᐹᕐᒥ ᐊᕿᑕᐅᓚᐅᓯᒪᕗᖅ ᒥᕐᖑᐃᓯᕐᕕᒃᓴᖑᕐᖢᓂ 1988ᒥ. 

ᑭᖑᓂᐊᒍᑦ ᐊᑎᓕᐅᓕᓚᐅᕐᑐᑦ ᓄᓇᕗᒥ ᐊᖏᖃᑎᒌᒍᑎᒥᒃ 1993ᒥ, ᐃᓄᐃᑦ ᐊᒃᑐᖅᑕᐅᓂᐊᓐᓂᖏᓐᓄᑦ 

ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎ ᐋᔩᖃᑎᖃᕐᑐᑎᖕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓂᑦ 

ᐊᑎᓕᐅᕐᑕᐅᓗᓂ 1999ᒥ. ᖁᑦᑎᓂᕐᐹᖅ ᑭᖑᓂᐊᒍᑦ ᐊᕿᑕᐅᓕᓚᐅᕐᐳᖅ ᑲᓇᑕᐅᑉ ᒥᕐᖑᐃᓯᕐᕕᒋᓕᕐᑐᓂᐅᒃ 

ᐱᓐᖑᕐᑎᑕᐅᓪᓗᑎᑦ ᑲᑐᔾᔨᓂᒃᑯᑦ ᐊᐅᓚᓯᖃᑎᒋᖕᓂᐊᕐᑐᓂᒃ ᑲᑎᒪᔨᕋᓛᓂᒃ ᐊᑖᓂᖢᑎᒃ ᑲᓇᑕᐅᑉ 

ᒥᖑᐃᓯᕐᕕᖏᑕᒪᓕᒐᖓᓂ 2001ᒥ.  ᒥᕐᖑᐃᓯᕐᕕᒃ ᐃᓚᒋᔭᐅᕗᖅ ᑲᓇᑕᒥ ᐅᑭᐅᖅᑕᖅᑐᖅ 

ᐃᓛᒃᑰᕈᓐᓇᕐᓂᐊᓂᒃ. 



ᑦᑎᓂᕐᐹᖅ ᒥᕐᖑᐃᓯᕐᕕᒃ 5 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

 

2004ᒥ, ᑲᓇᑕ ᐃᓚᐅᑎᓯᓕᓚᐅᕐᐳᖅ ᖁᑎᓂᕐᐹᖅ ᒥᖑᐃᓯᕐᕕᒃ ᐃᓚᐅᖃᑕᐅᓕᖁᓗᒍ ᑎᑎᕋᕐᓯᒪᔪᓂ ᓯᕗᓂᑎᓂ 

ᓂᕈᐊᒐᒃᓴᐅᖁᓗᒍ ᐅᑯᓇᓂ ᓄᓇᔪᐊᑉᒥ ᐃᓕᓂᐊᕐᓂᒧᑦ, ᖃᐅᔨᓴᕐᑎᒻᒪᕇᑦ ᐱᓕᕆᔪᓪᓗ ᑲᑐᔨᖃᑎᒋᖏᑕ 

ᑎᑎᕋᕐᓯᒪᔪᖁᑎᖏᓂᒃ ᓄᓇᔪᐊᕐᒥ ᓄᓇᖃᕐᕕᒥᓂᑐᖃᕐᓂᑦ ᐃᑦᑕᕐᓂᓴᓕᕆᔩᑦ ᑕᑯᔭᒐᖃᕐᕕᖓᓂ.  

ᐊᑖᓂᖃᑕᐅᓗᓂ ᑎᓴᒪᐃᑦ ᐊᔨᒌᖏᑐᑦ ᐊᒍᕐᑐᕐᓯᒪᔪᑦ: ᐃᓄᖃᐃᓇᖃᑕᕐᑐᕕᓃᑦ ᑭᖑᕚᕇᑦ, ᓱᓐᓂᕐᓯᒪᖏᑑᑉ 

ᐱᐅᓂᖓ ᐊᒻᒪ ᐱᐅᔪᐊᓗᒪᕇᑦ ᑕᑯᒥᓇᕐᑐᑦ; ᓄᓇᖓᑕ ᖃᓄᐃᓕᕙᓕᐊᓂᖏᑦ ᓴᕿᑎᓯᔪᑦ ᓄᓇᔪᐊᖅ 

ᐊᓯᔨᕐᐊᓕᐊᓂᕆᓯᒪᔭᖓᓂᒃ; ᐊᒻᒪ ᐊᔨᒌᖏᑐᑦ ᐃᓄᐃᑦ ᓄᓇᖓᓃᑐᑦ, ᑲᓇᑕ ᐅᒃᐱᕈᓱᒃᑐᖅ ᖁᑦᑎᓂᕐᐹᖅ 

ᐸᕝᕕᓴᑕᐅᓯᒪᖏᓐᓂᖓ ᐃᓕᖅᑯᓯᖓᓗ ᐱᒻᒪᕆᐅᕗᑦ ᓯᓚᕐᔪᐊᒥᑦ.      

3.0 ᐸᕐᓇᖕᓂᕐᒧᑦ ᐃᓗᓕᖏᑦ 
 

ᐅᖓᓯᑦᑐᒥᐅᑕᐃᑦ:  ᒥᕐᖑᐃᓯᕐᕕᓕᒫᑦ ᓇᓃᓂᖏᑦ ᐃᓗᐊᓂᑐᑦ ᓇᓗᓴᐃᕐᓯᔪᑎᓖᑦ ᑐᕋᖓᔪᑦ 

ᐊᐅᓚᑕᐅᔭᕆᐊᖃᕐᓂᒧᑦ ᐊᒻᒪ ᑲᔪᓯᓂᖏᓄᑦ. ᐅᖓᓯᓛᖑᖃᑕᐅᓗᓂ ᐊᒻᒪ ᐅᐸᒃᑕᐅᒐᔪᖏᓛᖑᓗᓂ 

ᒥᕐᖑᐃᓯᕐᕕᖕᓂ ᑲᓇᑕᒥ, ᒥᕐᖑᐃᓯᕐᕕᒃ ᑲᓇᑕᒥ ᐱᑐᐃᓇᐅᖏᑐᓂᒃ ᐊᔪᕐᓇᕐᑐᕐᓯᐅᕈᑎᖃᕐᐳᖅ ᖁᑦᑎᓂᕐᐹᖅ 

ᒥᕐᖑᐃᓯᕐᕕᒃ ᑲᓇᑕᒥ. ᐊᖁᑎᑕᖃᐅᖏᑐᖅ ᒥᕐᖑᐃᓯᕐᕕᖕᒧᑦ, ᐊᒻᒪ ᖃᖓᑕᓲᓂᑦ ᒥᑦᓯᒪᐃᓐᓇᕐᑐᖃᓐᖏᑦᑐᖅ 

ᐊᐅᓱᐃᑦᑐᒥ, ᖃᓂᓐᓂᕐᐹᖑᓪᓗᓂ ᓄᓇᖓ 600 ᑭᓚᒦᑕᓂᑦ ᐅᖓᓯᓐᓂᓕᒃ. ᒥᕕᑐᐊᖅ ᕋᓴᓗᒥᖢᓂ, ᑕᐃᑲᖓ 

ᓵᑕᕐᓯᒪᔪᑦ ᖃᖓᑕᖃᑕᕐᑐᑦ, 900 ᑭᓛᒥᑕᓂᒃ ᐅᖓᓯᖕᓂᓕᒃ, ᑕᐃᒪᐃᓂᖓᓄᑦ ᐊᑭᑐᔫᔪᖅ ᐊᒻᒪ ᐊᐅᓚᔾᔪᑎᑦᓴᓄᑦ 

ᐊᑭᖏᑦ ᐊᐅᓚᑕᕆᐊᒃᓴᖅ. 

 

ᒪᓕᒐᕐᑎᒍᑦ ᖃᓄᐃᓕᖓᓂᖓ ᒥᕐᖑᐃᓯᕐᕕᒃ: ᒐᕙᒪᑐᖃᑯᑦ, ᑲᓇᑕᒥ ᒥᕐᖑᐃᕐᓯᕖᑦ ᒪᓕᒐᖓ ᐊᒻᒪ 

ᐊᑐᕐᑕᐅᓗᐊᑕᕐᐳᖅ ᒪᓕᒐᖏᑦ ᐊᐅᓚᑕᐅᓂᖓᓄᑦ ᖁᑦᑎᓂᕐᐹᖅ ᒥᕐᖑᐃᓯᕐᕕᒃ. ᐱᒪᕆᐅᕗᖅ ᐅᔨᕆᔭᐅᔭᕆᐊᓕ 

ᓄᓇᕗᕐᒥ ᐊᖏᖃᑎᒌᒍᑎᒃ ᓴᖏᓂᕐᓴᐅᕗᖅ ᐊᑲᐅᖏᓕᐅᕈᑎᑕᖃᕋᖓᑦ ᐱᔪᑎᓕᖕᒥᒃ ᓴᕿᑐᖃᕐᐸᑦ ᑲᓇᑕᒥ 

ᒥᖑᐃᕐᓯᕖᑦ ᒪᓕᒐᖓᓂᑦ. ᓇᓗᓇᐃᕐᓯᒪᔪᑦ ᐊᒍᑐᕐᓯᒪᔪᑦ ᐊᑦᑐᐊᓂᖃᕐᑐᑦ ᓄᓇᕗᑦ ᐊᖏᖃᑎᒌᒍᑎᖓᓂ 

ᐅᖃᕐᓯᒪᖕᒪᑦ “ᐊᑐᓂ ᒥᖑᐃᓯᕐᕖᑦ ᓄᓇᕗᕐᒥ ᓄᓇᖁᑎᖏᓂ ᓄᓇᖁᑎᒋᔭᐅᔪᑦ ᓴᖏᓂᕐᓴᐅᓂᐊᕐᐳᖅ 

ᐊᒍᑐᕐᓯᒪᔪᑦ Iᒥ − ᐱᑐᐃᓇᐅᖏᑐᑦ ᓴᐳᑎᔭᐅᓯᒪᔪᑦ ᐊᒍᑐᕐᓯᒪᔪᑦ IIᒥ−ᓄᓇᑐᐃᓇᕐᒥ”. 

 

ᐊᐅᓚᓯᖃᑎᒌᒃᑐᑦ: ᓄᓇᕗᑦ ᐊᖏᖃᑎᒌᒍᑎᖓ ᓇᓗᓇᐃᓯᔪᖅ ᐱᔪᓇᐅᑎᖏᓂᒃ ᐃᓄᐃᑦ ᐊᒻᒪ 

ᐊᑑᑎᖃᓛᕐᓂᐊᓂᖏᓐᓄᑦ ᑲᑐᔨᖃᑎᒌᓂᖏᓂᒃ ᐃᓄᐃᑦ ᒐᕙᒪᑐᖃᑯᓪᓗ ᒐᕙᒪᖏᑕ ᐊᐅᓚᓯᔨᖏᑦ ᑲᓇᑕᒥ 

ᒥᕐᖑᐃᓯᕐᕕᓕᕆᔩᑦ ᓄᓇᖁᑎᖏᑦ ᓄᓇᕗᕐᒥ. ᕿᑭᖅᑖᓗᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 

ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᖓ ᑐᑭᓯᓇᕐᓯᑎᓯᔪᖅ ᐊᐅᓚᓯᓂᐅᑉ ᐊᕿᑕᐅᓯᒪᓂᖓᓂᒃ ᐊᒻᒪ 

ᐱᔭᒃᓴᖏᑦ ᐅᑯᓄᖓ ᑲᑐᔾᔨᓪᓗᑎᒃ ᐃᓄᐃᑦ / ᒐᕙᒪᒃᑯᑦ ᒥᕐᖑᐃᓯᕐᕕᒻᒧᒃ ᐸᕐᓇᐃᔩᑦ ᐊᐅᓚᑦᑎᔩᓪᓗ ᑲᑎᒪᔨᖏᑦ.  

ᑲᑐᔾᔨᓪᓗᑎᒃ ᐃᓄᐃᑦ / ᒐᕙᒪᒃᑯᑦ ᒥᕐᖑᐃᓯᕐᕕᒻᒧᒃ ᐸᕐᓇᐃᔩᑦ ᐊᐅᓚᑦᑎᔩᓪᓗ ᑲᑎᒪᔨᖏᑦ, ᐸᕐᓇᐃᔩᑦ 

ᑲᑎᒪᔨᕋᓛᖏᑎᑐᑦ ᑎᑲᐊᕐᑕᐅᓯᒪᓗᑎᒃ, ᑕᐃᒫᓗᐊᖅ ᑎᒃᑯᐊᕐᑕᐅᓯᒪᕗᑦ ᒥᕐᖑᐃᓯᕐᕕᓕᕆᔨᒃ ᑲᓇᑕᒥ ᐊᒻᒪ 

ᕿᑭᑕᓂ ᐃᓄᐃᑦ ᑲᑐᔨᖃᑎᒋᑯᓄᑦ, ᑭᒡᒐᑐᐃᓗᑎᒃ ᐃᓅᖃᑎᖏᓐᓂᒃ, ᐃᓱᒪᒋᓐᖏᓪᓗᒋᑦ ᑭᑯᓐᓂᑦ 

ᑎᒃᑯᐊᕐᑕᐅᓯᒪᓂᖏᓐᓂᒃ.  ᑲᑐᔾᔨᓪᓗᑎᒃ ᐃᓄᐃᑦ / ᒐᕙᒪᒃᑯᑦ ᒥᕐᖑᐃᓯᕐᕕᒻᒧᒃ ᐸᕐᓇᐃᔩᑦ ᐊᐅᓚᑦᑎᔩᓪᓗ 

ᑲᑎᒪᔨᖏᑦ ᐅᖃᐅᔾᔨᒋᐊᕐᑎᐅᕗᑦ ᐃᓱᒫᓗᑕᐅᔪᓂᑦ ᒥᕐᖑᐃᓯᕐᕕᒃ ᐊᐅᓚᑦᑎᓂᕐᒧᑦ, ᐱᖃᓯᐅᑎᓪᓗᒋᑦ 

ᑎᒃᑯᐊᕐᑕᐅᕕᖓᑦ.  ᕿᑭᖅᑖᓗᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᖓ 

ᓇᓗᓇᐃᓯᒪᔪᖅ ᐸᕐᓇᐅᑎ ᐊᐅᓚᑦᑎᓂᕐᒧᑦ ᖃᓄᐃᒋᐊᖃᓐᓂᖓ ᖁᑦᑎᓂᕐᐹᖅ ᐊᒻᒪ ᐸᕐᓇᐅᑎ 

ᐊᖏᖅᑕᐅᒋᐊᖃᕐᓂᖓ ᑲᑐᔾᔨᓪᓗᑎᒃ ᐃᓄᐃᑦ / ᒐᕙᒪᒃᑯᑦ ᒥᕐᖑᐃᓯᕐᕕᒻᒧᒃ ᐸᕐᓇᐃᔩᑦ ᐊᐅᓚᑦᑎᔩᓪᓗ 

ᑲᑎᒪᔨᖏᓐᓄᑦ ᑭᒃᑯᑐᐃᓐᓇᕐᓂᑦ ᑐᓴᕋᓱᓚᐅᖏᓂᖏᓂ ᒥᓂᔅᑕᒧᓪᓗ ᐊᖏᖅᑕᐅᖏᓐᓂᖓᓂ. 

 

ᐱᕚᓕᕈᑎᒃᓴᐃᑦ ᓄᓇᕗᖕᒥᐅᑕᓄᑦ: ᑕᑯᔪᒪᔭᖓᑦ ᕿᑭᑖᓗᒥ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 

ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᖓ ᐱᕕᖃᕐᑎᓯᓇᓱᒃᐳᑦ ᐃᓄᖕᓄᑦ ᖃᓂᒋᔮᓂᑐᓄᑦ ᓄᓇᓕᒥᐅᓄᑦ 

ᐃᑲᔪᕐᑕᐅᖁᓗᒋᑦ ᐊᕿᓱᐃᓗᑎᒃ, ᐸᕐᓇᒃᓗᑎᒃ, ᐊᐅᓚᓯᓗᑎᒃᓗ ᒪᑐᐃᖔᕐᑎᓗᒍᓗ ᒥᕐᖑᐃᓯᕐᕕᒃ.  ᒪᕐᕉᒃ ᖃᓂᓛᒃ 

ᓄᓇᓖᒃ, ᓇᓗᓇᐃᕐᑕᐅᓯᒪᔪᑦ ᕿᑭᑖᓗᒥ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᖏᓐᓄᓪᓗ ᐊᖏᕈᑏᑦᓂ, 

ᐅᑯᐊᖑᔪᑦ ᕋᓴᓗ ᐊᒻᒪ ᐊᐅᔪᐃᑐᖅ. ᑕᒪᕐᒥᒃ ᐅᓄᕐᓂᖏᑦ ᑐᖔᓂᑐᑦ 200 ᐃᓄᖏᑦ.  ᐅᖃᖅᑲᐅᒐᑦᑕ ᓯᕗᓂᐊᓂ, 

ᑖᑯᐊ ᓄᓇᓕᐅᔫᒃ ᐅᖓᓯᒻᒥᒻᒪᑎᒃ ᒥᕐᖑᐃᓯᕐᕕᒻᒥ, ᐊᒻᒪ ᐃᓚᐃᓐᓇᖏᑦ ᐃᓄᐃᑦ ᒥᕐᖑᐃᓯᕐᕕᖕᒧᓯᒪᔪᑦ 

ᑕᐃᒫᑕᐅᖅ ᐊᖅᑯᑎᖓ ᒥᕐᖑᐃᓯᕐᕕᖕᒧᑦ ᐱᑐᐃᓐᓇᐅᖏᓐᓂᖓᓄᑦ.  ᒪᓇᐅᔪᖅ ᒥᖑᐃᓯᕐᕕᐅᑉ ᐊᐅᓚᓂᖓ 

ᒪᑐᐃᖔᕐᑎᓪᓗᖑ ᐃᓱᓕᑕᕐᕕᓕᒃ ᑕᖀᖕᓄᑦ ᒪᕉᖕᓄᑦ ᐊᐅᔭᑯᑦ, ᓱᓕ ᐅᖓᓯᒃᑐᐊᓗᓕᖃᑕᕐᐳᑦ ᐊᖏᕋᖏᓂᑦ 

ᐃᖃᓇᐃᔭᕐᑏᑦ ᐃᓕᖁᓯᖃᕐᑐᓄᑦ ᐃᓚᒋᖑᔪᑦ ᑲᑎᖓᐅᑎᐊᕐᑐᓂᑦ. ᖁᑎᖕᓂᐹᕐᒧᑐᐊᖅ ᑐᕌᖓᔪᕐᓂᒃ 

ᐃᖃᓇᐃᔭᕐᑎᓂᒃ ᓄᓇᓕᖕᓃᑐᖃᖏᑐᖅ ᓇᓕᐊᑐᐃᓇᕐᒥ. ᑕᒪᓇ ᑕᐃᒪᐃᑐᓚᕿᔪᖅ ᐊᔪᕐᓇᖃᑕᕐᒪᑦ 

ᐃᖃᓇᐃᔭᕐᑎᑖᕆᐊᒃᓴᖅ, ᐃᖃᓇᐃᔭᐃᓇᕐᑐᕐᒥᒃ ᐊᒻᒪ ᓄᓇᓕᒥᐅᑦ ᐃᓚᐅᑎᑕᐅᓂᖏᓂᒃ.  ᒥᖑᐃᓯᕐᕕᓕᕆᔨᑯᑦ 

ᑲᓇᑕᒥ ᐊᔪᕐᓇᕐᑐᑯᖃᑕᕐᑐᑦ ᐱᓕᕆᐊᒃᓴᖏᑦ ᑲᔪᓯᑎᓇᓱᒃᖢᒋᑦ, ᑕᕙᓂ ᐸᕐᓇᐅᑎᒥ, ᐅᖃᐅᓯᕆᑲᓂᕐᑕᕗᑦ 

ᐱᓕᕆᐊᒃᓴᕗᑦ ᐊᖅᑯᑕᐅᓗᑎᒃ ᐅᓇᓂ ᓇᓗᓇᐃᕐᑕᐅᓯᒪᔪᑦ ᐅᓇᓂ, ᐊᑐᓕᕐᑎᑕᐅᓗᑎᓪᓗ ᑎᑎᕋᖅᑕᐅᓯᒪᔪᑦ 

ᐊᑖᓂ ᐃᓄᖕᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ ᐸᕐᓇᐅᑎᒥᒃ.   

 

ᐃᓄᐃᑦ ᖃᐅᔨᒪᔭᑐᖃᖏᑦ: ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᓕᒃ ᖃᐅᔨᒪᔭᐅᔪᓂᒃ ᑐᑭᓯᔭᐅᔪᓂᒡᓗ ᑭᓱᓕᒫᓂᒃ 

ᐃᓅᓯᖏᓄᑦᐊᒃᑐᖅᑕᐅᔾᔪᑎᐅᖃᑦᑕᖅᑐᓂᒃ ᐃᓄᐃᑦ ᐃᓅᓯᖏᓄᖏᓐᓄᑦ ᖃᐅᑕᒫᑦ ᐊᑐᖅᑕᐅᖃᑦᑕᖅᑐᓪᓗ 

ᖃᐅᔨᒪᓃᑦ ᐃᓄᐃᑦ ᐊᓐᓇᐅᒪᓇᓱᐊᓂᖏᓄᑦ ᐃᓕᖁᓯᖏᓅᖓᔪᓪᓗ. ᑕᒪᓇ ᖃᐅᔨᒪᓂᖅ ᑲᔪᓯᑎᑕᐅᖏᓇᑐᖅ 

ᐊᑐᖅᑕᐅᖏᓐᓇᐅᔭᕐᓂᖓ ᓯᕗᓪᓕᕆᔭᑦᑎᓐᓄᑦ ᐅᓪᓗᒥᒧᓪᓗ ᐃᓅᓯᕆᔭᑦᑎᓐᓄᑦ ᑲᔪᓯᔪᓐᓇᕈᑎᒋᖁᓪᓗᒍᓗ 

ᐊᓐᓇᐅᒪᔾᔪᑎᒋᔭᐅᔪᓐᓇᕐᓂᐊᕐᒥᖕᒪᑦ ᑭᖑᕚᑦᑎᓐᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᐅᑎᑕᐅᓂᐊᖅᑐᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

ᒥᕐᖑᐃᓯᕐᕕᓕᕆᓂᕐᒧᑦ ᐸᕐᓇᐅᑎᓂᒃ ᖁᑦᑎᓂᕐᐹᖅ ᑲᓇᑕᐅᑉ ᒥᕐᖑᐃᓯᕐᕕᖓᓄᑦ. ᐃᓄᐃᓪᓗ ᖃᐅᔨᒪᔭᑐᖃᖏᑦ 

ᐸᕐᓇᐅᑎᓕᐊᖑᔪᒧᑦ ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᓗᑎᒃ. ᐊᐅᓚᑦᑎᔾᔪᑎᒋᓂᐊᖅᑕᕗᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᑐᖅᓯᑦᑎᐊᕆᐊᖃᕐᒪᑦ ᒥᕐᖑᐃᖅᓯᕕᓕᕆᓂᐊᖅᑎᓪᓗᒋᑦ. 

 

ᓄᓇ ᓴᐳᔾᔭᐅᕙᓪᓕᐊᔪᖅ: ᖃᐅᓱᐃᑐᖅ ᒥᕐᖑᐃᓯᕐᕕᒃ ᓴᖅᑭᑕᐅᓯᒪᔪᖅ 2014ᒥ, ᒪᓕᒃᑐᒍ ᐊᑎᓕᐅᖅᑕᐅᓂᖓ 

ᐊᓯᐊᒍ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᑦ ᓇᓗᓇᐃᓯᒪᔪᑦ 

ᒪᓕᒃᑕᐅᒋᐊᓖᑦ ᐊᔾᔨᐸᓗᖏᑦ ᑖᑯᓄᖓ ᕿᑭᖅᑖᓗᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 

ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᑦ. 

 ᓄᑖᖅ ᑕᓪᓗᕈᑎᐅᑉ ᐃᒪᖓᑕ ᓴᐳᑎᔭᐅᓯᒪᓂᖓ, ᑕᒪᓇ ᐊᒃᑐᐊᓂᖃᕐᐳᖅ ᕋᓴᓗᒧᑐᐃᓇᐅᖏᑐᖅ 

ᐊᐅᔪᐃᑐᕐᒧᑐᐃᓇᐅᖏᑐᕐᓗ, ᑭᓯᐊᓂᑕᐅ ᒥᑎᒪᑕᓕᒧᑦ, ᐃᒃᐱᐊᕐᔪᖕᒧᑦ ᐊᒻᒪ ᑲᖏᕐᑐᒑᐱᖕᒧᑦ.  ᑐᕙᐃᔪᐃᑦᑐᖅ, 

ᖁᑦᑎᑦᑑᑉ ᐃᒪᕕᐊᓂ, ᐅᑭᐅᖅᑕᖅᑑᑉ ᕿᑭᖅᑕᖏᑕ ᐅᐊᓐᓇᖓᓃᑦᑐᖅ ᒫᓐᓇᕋᑖᖅ ᓴᐳᔾᔭᐅᔾᔪᑎᑦᓴᖏᑦ 

ᐱᓐᖑᕐᑎᑕᐅᓚᐅᕐᖓᑕ ᑕᕆᐅᕐᒥ ᓴᐳᔾᔨᕕᓐᖏᕐᑐᑎᑕᐅᓪᓗᓂ.  ᑕᑯᐊ ᓄᑖᑦ ᓴᐳᑎᔭᐅᓯᒪᔪᑦ ᐱᒪᕆᐅᔪᕐᒥᒃ 

ᐊᓯᔨᕐᓯᕗᑦ ᓄᓇᓕᖓᓂᒃ ᐊᒻᒪ ᒫᓐᓇᕋᑖᖅ ᐱᓐᖑᕐᑎᑕᐅᓚᐅᕐᓯᒪᔪᖅ ᑎᖕᒥᐊᓄᑦ ᓴᐳᔾᔨᕖᑦ ᐊᒻᒪ ᒪᓕᖢᒍ 

ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᓴᐳᔾᔨᔭᖏᑦ, ᐱᕕᖃᑎᑕᐅᔪᓇᕐᐳᒍᑦ ᐊᑐᕈᓇᕐᓗᑕ ᐊᖏᔪᑎᓄᑦ ᐅᓄᕐᓂᖏᓄᑦ 

ᓴᐳᑎᔭᐅᓯᒪᔪᑦ ᐊᒃᑐᐊᓂᓖᑦ, ᐊᒻᒪ ᐱᔪᑎᒋᓪᓗᒍ ᐱᓕᕆᓂᐅᔪᑦ ᑕᑯᓇᖓᓴᐃᓇᖅ ᓄᓇᓕᖕᓂᑦ. 

 

ᓯᓚᐅᑉ ᐊᓯᔨᕐᐸᓕᐊᓂᖓ: ᓱᓐᓃᓂᖏᑦ ᓯᓚᐅᑉ ᐊᓯᔨᕐᐊᓕᐊᓂᖓᑕ ᑐᕋᐃᓇᕐᑐᕐᒥ ᐊᒃᑐᐃᕙᓕᐊᔪᑦ ᐊᕙᑎᖓᓂᒃ 

ᒥᖑᐃᓯᕐᕕᐅᑉ ᐊᒻᒪ ᒥᖑᐃᓯᕐᕕᖕᒦᖃᑕᕐᑐᓂᒃ. ᐃᖅᑲᓇᐃᔭᕐᑏᑦ ᐊᐅᓚᓂᓗᐊᑕᖓᑕ ᑐᖃᑕᕐᕕᖓ ᐊᒻᒪ ᐳᓚᕋᑏᑦ 

ᑐᖃᑕᕐᕕᖓ, ᑕᐃᑯᕆ ᓯᒃᔭᕆᒃᑐᖅ, ᑕᑯᕙᓕᐊᓕᕇᕐᑐᖅ ᐊᓯᔨᕐᓂᐅᔪᕐᓂᒃ ᐃᒪᖃᕐᕕᖓᓂᒃ ᑕᒪᓇ 

ᐅᔨᕆᔭᐅᑎᐊᑲᓂᕐᓂᐊᓕᕐᑐᖅ ᑕᕙᓂ ᐊᐅᓚᓯᓂᕐᒧᑦ ᐸᕐᓇᐅᑎᒥ. ᐅᓄᕐᓯᕙᓕᐊᒥᔪᑦ ᓯᑑᖃᑕᕐᑐᑦ ᐅᔨᕐᓇᕐᑐᑦ 

ᒥᖑᐃᓯᕐᕕᖕᒥ ᐊᒻᒪ ᐊᒥᓱᕈᕐᐸᓪᓕᐊᓱᒋᔭᐅᔪᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐱᓕᕆᔩᑦ ᐃᒡᓗᖃᕐᕕᑯᓂᕐᒥ ᐊᒻᒪ 

ᐊᓯᖏᑦ ᖃᐅᔨᓴᖅᑕᐃᑦ ᑲᓇᑕᒥ ᐅᑭᐅᖅᑕᖅᑐᖓᓂᒃ.  ᐃᒡᓗᖃᕐᕕᕕᓂᕐᒥ ᐃᑕᕐᓂᓴᖃᕐᕕᐅᓗᓂᓗ ᐊᒻᒪ 

ᓱᕈᕐᓯᒪᔪᖅ ᓄᓇᖓ ᑲᓇᖕᓇᐅᑉ ᓯᔾᔭᖓᓂ ᒥᕐᖑᐃᓯᕐᕕᒥ (ᓄᓇᖑᐊᖅ 2), ᓯᒃᔭᕐᐸᓯᐊ ᐃᒡᓗᖃᕐᕕᕕᓂᐅᑉ 

ᓴᕐᕙᐅᕙᓕᐊᔪᖅ, ᑕᓇᓗ ᐊᖏᓕᕙᓕᐊᑎᓯᔪᖅ ᓱᕈᓇᕐᑐᓂᒃ ᑕᕆᐅᕐᔪᐊᒨᕐᐸᓕᐊᔪᓂᒃ. ᐃᓱᒪᒋᔭᕗᑦ 

ᐱᖁᑎᒋᔭᐅᔪᑦ ᐊᒻᒪ ᐅᓗᕆᐊᓇᕐᑐᕐᒥᖁᓇᒋᑦ ᒥᖑᐃᓯᕐᕕᓕᐊᖃᑕᕐᑐᑦ ᐅᓗᕆᐊᓇᕐᑐᕐᒥᖁᓇᒋᑦ ᐅᓪᓗᓂ ᐊᒋᕐᑐᓂ 

ᓱᓂᕐᑕᐅᑲᓂᕐᓂᐊᕐᑐᑦ. ᖃᓄᐃᓕᒋᐊᕈᑕᐅᔭᕆᐊᖃᕐᑐᖅ ᐊᓯᕗᑦ ᐱᓕᕆᖃᑎᒋᓗᒋᑦ, ᐆᑦᑑᑎᒋᓪᓗᒋᑦ 

ᓯᓚᑐᖅᓴᕐᕕᔪᐊᑯᑦ, ᓇᓗᓇᐃᑕᐅᑎᐊᖁᓗᒋᑦ ᐅᓗᕆᐊᓇᕐᑐᕐᒥᑎᓯᑐᐃᓇᕆᐊᓖᑦ ᐊᒻᒪ ᐊᕿᓱᕐᑕᐅᓗᑎᒃ ᐸᕐᓇᐅᑏᑦ 

ᐱᓕᕆᐊᖑᖁᓗᒋᑦ ᐅᕝᕙᓗᓃᑦ ᒥᑭᓕᕚᓕᖁᓗᒍ ᐊᒃᑐᐃᓂᖏᑦ. 

 

ᑭᒃᓕᓯᓂᐊᕐᓂᖅ: ᐅᐊᖕᓇᕐᐸᓯᐊ ᐃᐅᓪᔅᒥᐊ ᕿᑭᑕᖓ ᖃᐅᔨᔭᐅᔪᒪᓚᒃᑐᑦ ᖃᐅᔨᓴᕐᑎᒻᒪᕆᓐᓄᑦ ᑕᐃᒪᖓᓂᑦ 

ᑕᐃᔭᐅᔪᑦ ᐳᕆᑎᔅ ᑯᐃᓐ ᓄᓇᖓᓂᑦ ᐅᑭᐅᖅᑕᖅᑐᒥᑦ ᑕᑯᔭᕆᐅᕆᐊᕐᑐᖅᑐᑦ, ᓯᕗᓕᕐᑎᖃᕐᑐᑎᑦ ᑳᐱᑕᓐ ᔪᐊᔾ 

ᓂᐅᔅ ᐅᑭᐊᖅᑕᖅᑐᒥᓚᐅᖅᓯᒪᓂᖓᓂ 1875ᒥ. ᐅᓇᑕᖅᑐᓴᓄᑦ ᐃᖅᑲᓇᐃᔭᖅᑐᖅ ᐊᑐᓪᕙᔅ ᒍᕇᓕ ᐊᕿᓯᖕᒪᑦ 

ᒥᐊᓕᒐᐃᑦ ᖃᐅᔨᓴᕐᑎᒻᒪᕇᑦ ᑐᖃᑕᕐᕕᖓᓐᓂᒃ ᐃᒡᓗᖃᕕᕕᓂᕐᒥ ᑐᕋᖓᔪᕐᒥ ᓯᕗᓕᕐᐸᖓᓂ ᓄᓇᔪᐊᓕᒫᕐᒥ 

ᓄᓇᔪᐊᑉ ᑲᔨᖓᓂ ᐊᕋᒍᖓᓂ, 1882ᒥᑦ 83ᒧᑦ, ᑭᓯᐊᓂ ᑕᐃᓱᒪᓂ ᓯᕗᓕᕐᐸᖓᓂ ᓄᓇᔪᐊᕐᒥ ᓄᓇᓕᕆᓂᕐᒧᑦ 

ᐊᕋᒍᒋᓚᐅᕐᓯᒪᕙᐅᒃ (1957-58ᒧᑦ) ᑕᐸᖕᓇ ᓄᓇᖓ ᑐᖃᑕᕐᕕᓗᐊᑕᖑᓚᐅᕐᑐᖅ ᖃᐅᔨᓴᕐᑎᒻᒪᕇᑦ. 

ᒥᕐᖑᐃᓯᕐᕕᖕᒥ ᒪᓇᐅᔪᖅ ᐃᒡᓗᖏᑦ ᓇᓗᓇᐃᕐᓯᔪᑦ ᐊᓂᕐᓇᕐᑐᓂ ᐱᖁᑎᓂᒃ ᐊᐅᓚᓯᓂᖓᓄᑦ ᑲᓇᑕᐅᑉ 

ᓄᓇᒥᐅᑕᓕᕆᔨᒃᑯᑦ ᑭᒃᓕᓯᓂᐊᕐᑐᓕᕆᔨᑯᑦ ᐃᑲᔪᕐᑐᐃᓂᖏᓂᒃ ᐱᔨᓯᕐᖢᑎᒃ ᑕᒪᕐᒥᓕᒫᖅ ᖁᑦᑎᒃᑐᕐᒥ 

ᐃᓕᓯᓂᐊᖁᑎᖏᓂᒃ. ᖃᓂᒃᓴᕐᓂᖓ ᓄᓇᕐᔪᐊᑉ ᑲᔾᔨᖓᓄᑦ ᐊᒻᒪ ᓱᓐᓂᕐᑕᐅᓯᒪᓗᐊᕋᓂ ᑭᑯᑐᐃᓇᐃᑦ 

ᐱᓕᕆᓂᖏᓄᑦ ᐃᓂᑎᐊᕙᐅᕗᖅ ᓯᓚᐅᑉ ᐊᓯᔨᕐᐊᓕᐊᓂᖓᓄᑦ ᑐᕋᖓᔪᓂᒃ ᖃᐅᔨᓴᕐᑎᒻᒪᕇᑦ 

ᐱᓕᒻᒪᒃᓴᐃᓂᕐᒧᓪᓗ. ᖃᐅᔨᔭᐅᔪᑦ ᑕᐃᖃᓂ ᐅᖃᐅᓯᐅᕙᑦᑐᑦ ᓯᓚᐅᑉ ᐊᓯᔨᕐᐸᓕᐊᓂᖓᓄᑦ ᑲᑎᖓᓕᕌᖓᑕ 

ᓄᓇᔪᐊᓕᒫᕐᒥᖔᕐᑐᓂᒃ ᑎᑎᕋᕐᑕᐅᕙᑦᑐᑎᓪᓗ. 

 

ᐅᐸᒃᑕᐅᖃᑕᕐᓂᖓ ᐊᑑᑎᖓᓗ:  ᖁᑦᑎᓂᕐᐹᖅ ᑲᓇᑕᒥ ᒥᕐᖑᐃᓯᕐᕕᓕᐊᖃᑕᕐᑐᑦ ᓱᓐᓂᕐᑕᐅᓯᒪᔪᓛᓗᒃ 

ᐅᐸᑲᑕᒃᑕᐅᔪᓇᕐᓂᖓ, ᑕᐃᒪᖓᓂ ᐳᓚᕋᑏᑦ ᐅᒥᐊᕐᔪᐊᑦ ᐊᒻᒪ ᐊᑭᓕᖅᑕᐅᓯᒪᔪᒃᑯᑦ ᐊᑐᕐᑕᐅᔪᓇᕐᑐᑑᖕᒪᑕ 

ᒥᕐᖑᐃᓯᕐᕕᓕᐊᕐᑐᓄᑦ. ᐳᓚᕋᕐᑏᑦ ᐅᒥᐊᕐᔪᐊ ᐅᓯᔪᓇᕐᑐᑦ 150ᓂᒃ ᒥᕐᖑᐃᓯᕐᕕᓕᐊᕌᖓᒥᒃ ᕿᓚᒥᑯᓗᒃ 

ᒥᕐᖑᐃᓯᕐᕕᖕᒥᐸᒃᑐᑦ, ᐃᓚᐃᓐᓇᖓᓂᒃ ᑕᑯᕙᒃᑐᑎᓪᓗ. ᐊᑯᓂᖓᓂ 2008 ᐊᒻᒪ 2017, ᐅᓄᕐᓂᖏᑦ ᐊᕋᒍᑕᒫᑦ 

ᖃᓯᓗᐊᖑᖃᑕᕐᓂᖏᑦ ᐊᓂᒍᕐᑐᓂ ᐊᕋᒍᓂ ᐳᓚᕋᑏᑦ ᐅᒥᐊᕐᔪᐊᖏᑦ ᑕᐸᐅᖓᖃᑕᕐᑎᓇᒋᑦ 17ᖑᓚᐅᕐᑐᑦ.  

ᑕᕝᕙᓂ ᐊᕐᕌᒍᑦ ᐃᓗᐊᓂ ᐱᖓᓱᑦ ᐅᒥᐊᕐᔪᐊᑦ ᑐᓚᖃᑕᓚᐅᕐᑐᑦ ᐊᒻᒪ ᒥᕐᖑᐃᓯᕐᕕᒃ ᑕᑯᖃᑕᓚᐅᕐᑐᖅ 

ᐊᔨᒋᖏᓇᐸᓗᓗᐊᓂ ᐅᓄᕐᓂᖏᑦ 215 ᐳᓚᕋᑎᑦ. ᐅᓄᕐᓂᕆᒐᔪᒃᑕᖏᑦ ᐊᕙᑏᑦ ᑭᒃᓕᓯᓂᐊᕐᑏᑦ 

ᒥᖑᐃᓯᕐᕕᖕᒦᖃᑕᕐᑐᑦ ᐊᕋᒍᑕᒫᑦ, ᑕᐹᓂᒐᔪᒃᑐᑦ ᑯᓪᓗᓂᑦ ᑕᓕᒪᓄᑦ, ᑎᑭᖢᖑ ᑕᕿᖕᓄᑦ ᒪᕉᖕᓄᑦ ᐊᒻᒪ 40ᒥᑦ 

150ᒧᑦ ᐅᓇᑕᕐᑐᒃᓴᑯᑦ ᐃᖃᓇᐃᔭᕐᑎᖏᑦ ᒥᒍᓐᓇᕐᑐᑦ ᒥᕝᕕᖓᓂᒃ ᑕᐃᑯᕆ ᓯᒃᔭᕆᒃᑐᑯᑦ ᒥᕐᖑᐃᓯᕐᕕᒃ 

ᒪᑐᐃᖔᕐᑎᓪᓗᒍ, ᓯᓂᒃᑕᓱᖑᓐᖏᒃᑲᔪᒃᑐᑦ.  

ᖃᓄᐃᓕᖓᓕᕐᓂᖓᑕ ᒥᖑᐃᓯᕐᕕᐅᑉ ᖃᐅᔨᓴᕐᑕᐅᓂᖓ: ᓴᕿᑐᖅ ᖁᑎᖕᓂᕐᐹᖅ ᒥᖑᐃᓯᕐᕕᐅᑉ ᑲᓇᑕᒥ 

ᖃᓄᐃᑐᓂᖏᑕ ᒥᖑᐃᓯᕐᕕᐅᑉ ᖃᐅᔨᓴᕐᑕᐅᓂᖏᑦ (2018) ᐱᒪᕆᐅᔪᕐᒥ ᑲᔪᓯᓂᖅ ᐊᑐᓕᕐᑐᖅ ᐱᔪᑎᓕᖕᒥᒃ 

ᐃᑯᒪᖁᑎᓂᒃ ᐊᑐᖏᓂᕐᓴᐅᓂᖅ ᒥᖑᐃᓯᕐᕕᐅᑉ ᐊᐅᓚᓂᖓᓂ ᐊᒻᒪ ᒥᑭᓕᕚᓕᖢᓂ ᑕᒪᐃᓄᖓᔪᑦ ᑕᐸᓂᓂᑕ 

ᓇᓗᓇᐃᑯᑕᖏᑦ. ᑕᖕᒫᕐᕖᑦ ᑕᒪᕐᒥᓕᒫᖅ ᓯᕿᓂᕐᒧᑦ ᐃᑯᒪᖁᑎᖃᓗᐊᑕᓕᕐᑐᑦ. ᐅᕐᓱᐊᓗᖃᐅᑎᓂᒃ 

ᐅᕐᓱᐊᓗᖃᐅᑎᑯᕕᐅᔪᑦ ᐊᑐᕐᑕᐅᓂᖓ ᐊᐅᓚᑕᐅᓂᖓᓗ ᐊᕿᒋᐊᕐᑕᐅᓯᒪᓕᑐᖅ ᐊᕙᑎᖓ ᓴᐳᑎᔭᐅᓯᒪᖁᓗᖑ. 

ᐊᖏᓂᕐᓵᓗᒃ ᐊᒃᑕᕐᓗᑯᑦ (ᓴᕕᕋᔭᐃᑦ, ᐅᕐᓱᓗᑯᓃᑦ, ᐃᒪᖃᖏᑐᑦ ᖃᑕᐅᔭᐃᑦ, ᐃᖏᕋᔪᑎᑐᖃᕕᓃᑦ) 

ᐊᐅᓚᐅᔭᐅᓯᒪᔪᑦ ᒥᕐᖑᐃᓯᕐᕕᖕᒥᑦ, ᐱᓗᐊᕐᑐᕐᒥ 2016ᒥᑦ 2017ᒧᑦ. ᑕᐃᑯᕆ ᓯᒃᔭᕆᒃᑐᖅ ᑕᖕᒫᕐᕕᒃ, 

ᒥᕐᖑᐃᓯᕐᕕᐅᑉ ᐊᐅᓚᓯᓂᕐᒧᑦ ᑐᖃᑕᕐᕕᓗᐊᑕᖓ, ᒥᕝᕕᑯᑖᖃᕐᓂᖓ ᓯᕐᒥᑭᐅᓂᖓᓗ, ᐊᓯᔨᕐᓯᒪᓕᑐᖅ 

ᑐᖃᕐᑕᕐᕕᓗᐊᑕᐅᓗᓂ ᐳᓛᕐᑎᑦ ᐱᓕᕆᕕᒋᓪᓗᓂᐅᒃ. ᑕᐃᒪᖓᓂᑦ 2014, ᑲᓇᑕᒥ ᒥᕐᖑᐃᓯᕐᕕᒃ 

ᐊᑭᓕᖅᑕᐅᓯᒪᔪᒥᒃ ᑲᔪᓯᑎᓯᔪᖅ ᐳᓛᕐᑏᑦ ᑕᐸᐅᖓᑲᑕᖁᓗᒋᑦ ᐊᒻᒪ ᓴᓇᓯᒪᔪᒃ ᑕᖕᒫᕕᐅᖃᑕᕐᓂᐊᓗᓂ 

ᐳᓚᕋᑎᓄᑦ ᑕᐃᑯᕆ ᓯᒃᔭᕆᒃᑐᖅᒥ. ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦ ᑲᑐᔾᔨᖃᑎᖃᕐᑐᑎᑦ ᐊᐅᓪᓚᕈᔾᔨᔨᓂᑦ 

ᐳᓚᕋᑎᓂᑦ ᐊᐅᓚᑦᓯᖃᑎᒌᑦᑐᑎᑦ.  ᐊᕙᑎᐅᑉ ᖃᓄᐃᖏᓂᖓᓂᒃ ᐊᒻᒪ ᐃᓕᖅᑯᓯᑐᖃᒃᑯᑦ ᓇᐅᑦᓯᕐᑐᖅᑎᓂᑦ 

ᐅᐊᓯᓂᖅ − ᒪᓕᑦᑐᒋᑦ ᐃᓕᖅᑯᓯᑐᖃᒃᑯᑦ ᓄᓇᒥᓐᖔᕐᑐᓂᑦ ᖃᐅᔨᓴᓚᐅᕐᑐᑎᑦ − ᐊᕿᑕᐅᓯᒪᓕᕐᑐᖅ 

ᒥᕐᖑᐃᓯᕐᕕᖕᒧᑦ ᐊᒻᒪ ᓯᕗᓕᕐᐹᖅ ᖃᐅᔨᓴᕈᑎᒃ ᐊᑐᕐᑕᐅᓚᐅᕐᑐᖅ ᓇᓗᓇᐃᓯᔪᑎᒋᓪᓗᓂᐅᒃ ᖃᓄᐃᑑᓂᖓ 

ᒥᕐᖑᐃᕐᓯᕐᕕᐅᑉ ᖃᐅᔨᓴᕐᑕᐅᓂᖓᓄᑦ. ᒪᓕᒡᓗᖏᓪᓗ ᐃᓂᑐᖃᕕᓂᐅᓂᖓ ᖃᐅᔨᓴᖅᑕᐅᓪᓗᓂ. ᒪᕐᕉᒃ ᑎᓴᒪᓂ 

ᓇᓗᓇᐃᒃᑯᑕᐅᓂᐊᕐᑑᒃ ᑕᑯᔭᖅᑐᖅᑕᐅᓯᒪᑎᓪᓗᒋᑦ ᖃᓄᐃᖏᓐᓂᕋᑦᑕᐅᑐᐃᓐᓇᖅᖢᑎᒃ, ᐃᓚᖓᓗ 

ᖃᓄᐃᓐᖏᓂᕋᕐᑕᐅᓪᓗᓂ ᐊᒻᒪ ᑭᖑᓪᓕᕐᐹᖅ ᓇᓗᓇᐃᕐᑕᐅᓚᐅᓐᖏᑦᑐᖅ.  

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

4.0 ᑕᑯᑎᑦᔪᑎᒃ 
  

 

ᖁᑎᓂᕐᐹᖅ ᒥᖑᐃᓯᕐᕕᒃ ᐃᓂᒋᔭᖓ ᓄᓇᕐᔪᐊᑉ 

ᖃᖓᓃᐳᖅ. ᐊᓄᕌᒃᑲᐅᓗᓂ ᐊᒻᒪ ᓯᕐᒥᖏᑦ 

ᓴᓇᐅᒐᕐᔫᔮᕐᐳᑦ, ᐊᕌᒍᔪᓂ ᐊᓯᔨᕐᓃᑦ ᓱᓐᓂᕐᑕᐅᓯᒪᕗᑦ 

ᐊᓂᒍᕐᑐᓂᖔᕐᑐᓂᒃ ᓄᓈᓗᐊᓂ ᐅᐊᖕᓇᕐᐸᓯᐊᓂ 

ᐃᐅᓪᔅᒥᐊ ᕿᑭᑕᖓᑕ ᐊᒻᒪ ᑭᓱᖃᖏᑐᖃᑕᕐᓯᒪᔪᖅ 

ᐊᓂᒍᕐᑐᓂ ᓄᓇᖓᑕ ᖃᓄᐃᓕᖓᓂᖓ. ᐅᓄᕐᑐᐃᑦ 

ᐃᑕᕐᓂᓴᖃᕕᐅᔪᑦ ᓇᓂᕈᓘᔭᕐᑐᑦ ᐊᖏᔪᕐᒥ ᓄᓇᖓᓂ 

ᒥᖑᐃᓯᕐᕕᐅᑉ ᓇᓗᓇᐃᓯᔪᑦ ᑭᑯᑐᐃᓇᐃᑦ 

ᐃᓱᒪᑐᓂᖏᓂᒃ ᐊᒻᒪ ᓂᒃᓚᓱᑲᓗᐊᕐᐸᑦ ᐅᖁᖓᓗᐊᕐᐸᑦ 

ᐃᓅᕕᒋᔪᓇᕐᑕᖓ, ᑕᐃᑲᓂᓗ ᑭᑯᑐᐃᓇᐃᑦ 

ᐊᑐᖃᑕᓚᐅᕐᐳᑦ ᐊᖁᑎᖃᐅᖏᑐᓂ ᐊᒻᒪ 

ᐊᖁᑎᑎᐊᕙᐅᔪᓇᕐᑐᓂ ᓄᓇᖓ ᐱᓪᓗᒍ. 

 

ᖁᑎᕐᓂᐹᖅ ᐊᓂᕐᓇᕐᑐᖁᑎᖃᐅᐳᖅ ᐃᓂᒋᔭᐅᖕᒪᑦ 

ᐱᑐᐃᓇᐅᖏᑐᕐᒧᑦ ᓴᕿᑎᓯᓗᓂ ᖃᓄᐃᑐᕐᒦᓕᕐᒪᖔᑦ 

ᓂᓚᓱᒃᑐᖅ ᓄᓇᖓ ᐊᒻᒪ ᐊᓯᔨᕐᐸᓕᐊᓂᖓᓂᒃ ᓄᓇᕐᔪᐊ 

ᐊᕙᑎᖓ. ᓄᓇᖓ ᓱᓂᕐᑕᐅᓯᒪᓗᐊᖏᒪᑦ ᒪᓇᐅᔪᖅ 

ᑭᑯᑐᐃᓇᕐᓄᑦ ᖃᓄᐃᓕᐅᕐᓂᖏᓄᑦ. ᖁᑎᓂᕐᐹᑉ 

ᐱᑐᐃᓇᐅᖏᓂᖓ ᐊᔨᐅᖏᑑᓂᖓᓗ ᐊᕙᑎᖓ 

ᖃᓄᐃᖏᑎᐊᕐᐳᖅ ᐊᒻᒪ ᐊᒃᑐᐊᓂᓕᖅ ᐊᓯᖏᓄᑦ ᐊᕙᓗᐊᓂᑐᓄᑦ. ᓱᓂᕐᑕᐅᒐᓗᐊᖢᓂ ᓯᓚᐅᑉ 

ᐊᓯᔨᕐᓂᖓᓄᖁᔨᔪᖅ ᐅᔨᕐᓇᕐᑐᑦ, ᐃᓄᓯᕐᑕᓕᒃ ᑕᐃᑲᓂ, ᐊᒻᒪ ᐃᓄᐃᑦ ᐱᖁᑎᕕᓂᖏᑦ ᐸᐸᑕᐅᑎᐊᕐᐳᑦ 

ᓴᐳᑎᔭᐅᓯᒪᓗᑎᒃᓗ. ᑕᑎᒌᒍᓐᓇᑦᑎᐊᕐᓂ ᐃᒃᐱᒍᓱᑦᑎᐊᕐᓂᕐᓗ ᖃᐅᔨᒪᓕᖅᐹᓪᓕᕈᑕᐅᔪᓐᓇᖅᐳᖅ: ᐃᓄᐃᑦ 

ᖃᐅᔨᒪᔭᑐᖃᖓ ᖃᐅᔨᓴᕐᑎᒻᒪᕇᓪᓗ ᓇᓕᒧᒃᓱᖅᑎᑕᐅᑦᑎᐊᕐᓗᑎᒃ ᑐᑭᓯᐅᒪᓂᖅᑖᕈᑕᐅᓗᑎᒃ 

ᐊᓚᐅᑦᑎᔾᔪᑎᐅᓗᑎᒡᓗ ᒥᕐᖑᐃᖅᓯᕕᖕᒥ. 

 

ᖁᑎᖕᓂᕐᐹᖅ ᒥᖑᐃᓯᕐᕕᒃ ᑐᖓᓱᒃᑎᓯᔪᖅ ᒥᖑᐃᓯᕐᕕᖕᒧᑦ ᐳᓛᕐᑎᓂᒃ, ᐃᓄᖕᓂᒃ ᐊᒻᒪ ᐊᓯᖏᓂᒃ ᒥᖑᐃᓯᕐᕕᖕᒥ 

ᐊᑐᕐᑎᓂᒃ; ᐱᔪᑎᖃᑎᐊᕐᑐᑦ ᐊᑐᕐᑕᐅᓯᒪᔪᑦ ᓴᕿᑎᓯᓂᐊᕐᐳᑦ ᖁᔭᒋᔭᐅᓂᖓᓂᒃ ᒥᖑᐃᓯᕐᕕᐅᑉ ᐊᒻᒪ ᓯᓚᑖᓄᑦ. 

ᒥᖑᖑᐃᓯᕐᕕᑉ ᐃᒡᓗᖁᑎᖏᑦ ᐱᖁᑎᖏᓪᓗ ᐱᔨᓯᕈᑕᐅᑎᐊᕐᓂᐊᕐᐳᑦ ᑕᒪᐃᓄᑦ ᒥᖑᐃᓯᕐᕕᖕᒥᒃ ᐊᑐᕐᑕᕐᑐᑦ 

ᑭᖑᒪᔭᖏᓄᑦ ᐊᒻᒪ ᓴᕿᑎᓯᓗᑎᒃ ᐃᓱᒪᒋᔭᐅᓯᐊᕐᓂᖏᓂᒃ, ᓱᓃᓗᐊᖏᓗᑎᒃ ᐊᑐᕐᑕᕐᒥᓂᒃ ᐃᓱᒪᒋᔭᖃᕐᑐᓂᒃ 

ᓯᕗᓂᕐᒥᒃ ᐊᓯᔨᕐᓂᕐᒥᒃ. ᓴᙱᔪᒥᒃ ᐊᒃᑐᐊᓂᖃᓐᓂᖏᑦ ᐊᑯᓐᓂᖏᑕ ᒥᕐᖑᐃᖅᓯᕝᕕᐅᑉ, ᖃᓂᒋᔭᖏᑕ 

ᓄᓇᓕᖏᓄᑦ, ᓄᓇᕘᒥᐅᑦ, ᐊᒻᒪᑦᑕᐅᖅ ᑲᓇᑕᒥ ᓄᓇᔾᔪᐋᓕᒫᒥᓪᓗ ᕿᒥᕐᕈᓇᓲᖑᔪᑦ ᓴᖅᑮᖃᑦᑕᖅᑐᑦ ᖁᔮᓐᓂᒻᒥᒃ 

ᑐᑭᓯᐅᒪᓂᒻᒥᓂᓪᓗ ᖁᑦᑎᖕᓂᖅᐹᖅ ᐊᕙᑎᐊᑕᓗ ᐊᒡᒍᖅᓯᒪᓂᐊᓂᒃ ᒥᕐᖑᐃᖅᓯᕝᕕᖃᖅᑑᑉ ᓯᓚᑖ. 

ᓄᑖᕈᐃᔪᓐᓇᓂᖅ ᐊᒻᒪᓗ ᖃᓄᖅᑑᕈᓐᓇᓐᓂᖅ ᑐᑭᒧᐊᕆᓲᖅ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑕ 

ᑲᔪᓯᑦᑎᐊᕈᓐᓇᓐᓂᐊᓂᒃ ᑕᒪᓐᓂᒃ ᐊᑐᖁᔭᐅᓯᒪᔪᑦ ᓇᓪᓕᖅᓯᓯᒪᓂᖏᓄᑦ ᐊᒻᒪᑦᑕᐅᖅ ᑖᒃᑯᓄᖓ 

ᐊᑐᓐᓂᐊᓐᓂᕋᖅᓯᒪᔭᖏᓄᑦ.ᓴᖏᔪᕐᒥᒃ ᑲᑎᖓᓂᖃᓯᐊᕐᐳᑦ ᒥᖑᐃᓯᕐᕕᓕᕆᔨᑯᑦ, ᓄᓇᓕᒥᐅᑦ ᖃᓂᖏᔮᓂᑐᑦ, 

ᓄᓇᕗᕐᒥᐅᓂᒃ ᐊᒻᒪ ᑲᓇᑕᒥᐅᑦ ᓯᓚᑖᓂᑐᑦ ᐅᐱᒍᓱᖁᓗᒋᑦ ᐊᒻᒪ ᑐᑭᓯᐅᒪᓗᑎᒃ ᖁᑎᓂᕐᐹᕐᒥᒃ ᐊᒻᒪ 

ᑲᓇᖕᓇᕐᐸᓯᒥᑦᑐᑦ ᖁᑎᒃᑐᕐᐸᓯᒥ. ᑲᔪᖏᓴᐃᓂᖅ ᐊᒻᒪ ᑐᓴᐅᒪᑎᐊᕐᓂᖅ ᐃᑲᔪᕐᓂᐊᕐᐳᑦ ᑲᔪᓯᑎᐊᖁᓗᒋᑦ 

ᒥᖑᐃᓯᕐᕕᓕᕆᔨᕐᑯᑦ ᐱᓕᕆᐊᕆᔭᓕᖏᑦ ᑕᒪᕐᒥᓕᒫᖅ ᐱᔭᒃᓴᖏᑦ ᐊᒻᒪ ᑐᓂᕈᑎᒋᓯᒪᓂᖏᑦ. 

 

 

ᓯᕗᓕᕐᐹᕐᒥ ᐊᕌᒍᖓᓂ ᐃᖃᓇᐃᔭᕐᓕᕋᒪ ᑕᐃᑲᓂ ᐱᐅᒋᑎᐊᓯᑲᐅᑎᒋᓚᐅᕐᓯᒪᔭᕋ ᐊᒻᒪ 

ᐅᑎᑲᓃᓇᖃᑕᓕᖢᖓ. ᑕᑯᓚᐅᓯᒪᖏᓚᖓ ᐊᓯᖏᓂᑦ ᑭᓱᑐᐃᓇᕐᒥᒃ ᐱᐅᔪᐋᓗᖕᒥᒃ ᑕᐃᑯᐊ ᖃᖃᖏᑦ 

ᐊᒻᒪ ᓇᕐᓴᖏᑦ ᓂᕐᔪᑎᖃᐅᑎᐊᕐᑐᕐᒥᒃ. 

 

ᑕᐃᒪᖓᓕᒫᖅ ᑕᐅᕙᓇ ᐱᐅᒋᓂᐊᕐᑕᕋ. ᐅᒪᑎᓂ ᐊᖏᔪᕐᒥ ᐃᓂᓕᒃ ᑕᐅᕙᓇ. 

 

      - ᑕᐱᓴ ᒪᓚᓐ 

ᑲᑐᔨᖃᑎᒌᑦ ᒥᖑᐃᓯᕐᕕᖕᒧᑦ ᐊᐅᓚᓯᔨᖏᑕ 

ᑲᑎᒪᔨᕋᓛᖏᑕ ᑲᑎᒪᔨᖓ ᕋᓴᓗᒥᑦ  

ᐊᐅᓚᑕᐅᓂᖓ ᖁᑎᓂᕐᐹᑉ 

ᑲᓇᑕᒥ ᒥᖑᐃᓯᕐᕕᓕᕆᔨᑯᑦ ᐊᔪᕆᕐᓱᕐᑕᐅᓂᐊᕐᐳᑦ 

ᐃᓄᐃᑦ ᐃᓄᖃᑎᒌᓂᕐᒧᑦ ᐊᓂᕐᓇᑐᖁᑎᖏᓂᒃ:  

 

ᐊᕙᑎᑦᑎᓂᒃ ᑲᒪᑦᓯᐊᓂᖅ – ᐅᐱᒋᓗᒍ 

ᐃᒃᐱᒋᑎᐊᕐᓗᒍᓗ ᓄᓇᖓ 

ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᖕᓂᖅ  – 

ᐱᓇᓱᐊᖃᑎᒌᒃᓗᑎᒃ ᑕᒪᑐᒧᖓᓴᐃᓇᖅ 

ᐱᔪᑎᖓᓄᑦ 

ᑐᖓᓇᕐᓂᖅ – ᐱᑎᐊᖃᑕᐅᑎᓂᖅ ᒪᑐᐃᖔᕐᓂᑯᑦ 

ᑐᖓᓇᕐᓂᑯᓪᓗ 

ᖃᓄᕐᑑᕐᓂᖅ – ᐱᓕᕆᓇᓱᑎᐊᕐᓗᓂ 

ᐃᑲᔪᕐᑎᐊᕐᓗᓂᓗ 

ᐱᔨᓯᕐᓂᖅ – ᐱᔨᓯᕐᓗᓂ ᐱᕕᖃᕐᑎᓯᓗᓂᓗ 

ᐃᓚᒋᔭᕐᒥᒃ ᐊᒻᒪᓗ/ᐅᕙᓗᓃᑦ ᓄᓇᓕᒥᐅᓂᒃ 

5.0 ᐸᕐᓇᐅᑎᓪᓗᐊᑕᐃᑦ 
  

 

ᐱᖓᓱᑦ ᐸᕐᓇᐅᑎᓪᓗᐊᑕᐃᑦ ᐊᐅᓚᓯᔨᖏᓂᒃ ᖁᑦᑎᓂᕐᐹᖅ ᒥᕐᖑᐃᓯᕐᕕᒃ ᑲᓇᑕᒥ ᐊᒋᕐᑐᓂ ᐊᕋᒍᓂᒃ ᖁᓕᓂᒃ. 

ᑕᑯᐊ ᐸᕐᓇᐅᑏᑦ ᑐᖓᕕᖃᕐᐳᑦ ᓯᕗᓕᕐᐸᐅᔭᐅᖁᔭᐅᔪᓂᒃ ᓇᓗᓇᐃᕐᑕᐅᓯᒪᔪᓂᒃ ᒥᕐᖑᐃᓯᕐᕕᐅᑉ 

ᐸᕐᓇᐃᔨᖏᓂᒃ, ᑲᑐᔨᖃᑎᒌᑦ ᒥᕐᖑᐃᓯᕐᕕᖕᒧᑦ ᐊᐅᓚᓯᔨᖏᑕ ᑲᑎᒪᔨᕋᓛᖏᓄᑦ ᐊᒻᒪ ᒥᕐᖑᐃᓯᕐᕕᓕᕆᔨᑦ 

ᑲᓇᑕᒥ, ᐊᒻᒪ ᐊᑐᕐᓗᒋᑦ ᑐᕋᒐᕆᔭᐅᔪᑦ ᖃᓄ ᐃᓄᑦ ᐊᒻᒪ ᑭᓇᐅᔭᖃᕐᓂᐅᔪᑦ ᐊᑐᕐᑕᐅᔪᒃᓴᐅᒪᖔᑕ 

ᑎᑭᐅᑎᖁᓗᒋᑦ ᑕᑯᑎᔪᑎᖓᓄᑦ. ᐅᓄᕐᑐᐃᑦ ᑐᕋᒐᐃᑦ ᓇᑲᑎᕆᓂᐅᕗᑦ ᐃᓚᖏᓂᒃ ᐊᒻᒪ ᑕᐃᒪᐃᓂᖓᓄᑦ 

ᐊᑕᐅᓯᐅᖏᑐᕐᒥᒃ ᑐᕋᒐᕆᔭᐅᔪᓂᒃ ᓴᕿᑎᓯᔪᑦ. ᒪᓕᑦᑎᐊᖅᖢᑎᒡᓗ ᑲᓇᑕᒥ ᐅᑭᐅᖅᑕᖅᑐᓕᕆᓂᕐᒧᑦ 

ᐊᑐᐊᒐᕆᔭᖏᓐᓂᒃ (ᓴᖅᑭᑕᐅᓯᒪᔪᑦ ᓯᑎᐱᕆ 10, 2019) ᐊᔪᕐᓇᖏᐸᑦ, ᐅᖃᐅᓯᐅᓯᒪᔪᑦ ᐊᒃᑐᐊᓂᓖᑦ 

ᑎᑎᕋᕐᓯᒪᔪᓂ ᕿᑭᑖᓘᑉ ᐃᓄᐃᑦ ᓱᓂᕐᑕᐅᓂᖏᓄᑦ ᐃᑲᔪᓯᐊᕐᓄᓪᓗ ᐊᖏᖃᑎᒌᒍᑎᒥᑦ ᐃᓚᐅᑎᑕᐅᓗᑎᒃ 

ᓴᕿᑎᓯᓇᓱᒃᓗᑕ ᐊᒃᑐᐊᓚᕆᖕᓂᖏᓂᒃ ᐊᑯᓂᖓᓂ ᐊᐅᓚᓯᓂᕐᒧᑦ ᐸᕐᓇᐅᑎᒥ ᐱᔭᓴᐃᑦ ᐊᒻᒪ ᐃᓄᐃᑦ 

ᓱᓂᕐᑕᐅᓂᖏᓄᑦ ᐃᑲᔪᓯᐊᕐᓄᓪᓗ ᐊᖏᖃᑎᒌᒍᑎᒥᑦ ᐊᑐᓕᕐᓗᒋᑦ.  

 

ᐅᓪᓗᖏᑕ ᐱᔭᕇᓯᒪᔭᕆᐊᓖᑦ ᐱᔪᑎᖃᕐᑐᑦ ᐊᑎᓕᐅᕐᑕᐅᔭᕆᐊᖃᕐᓂᖏᓂᒃ ᐸᕐᓇᐅᑎᐅᑉ ᐊᒻᒪ ᓇᓗᓇᐃᓯᒪᒃᐸᑕ 

ᑭᓯᐊᓂ, ᑐᕋᒐᐃᑦ ᑲᔪᓯᑎᑕᐅᓇᓱᖕᓂᐊᕐᑐᑦ ᐊᕋᒍᐃᑦ ᖁᓖᑦ ᐃᓗᐊᓂ ᐅᓇ ᐸᕐᓇᐅᑎᒃ ᐊᑐᕐᑕᐅᑎᓪᓗᒍ. 
 

ᐸᕐᓇᐅᑎᓗᐊᑕᖅ #1   ᒪᓕᑎᐊᕐᓂᖅ ᐱᓕᕆᐊᕆᔪᒪᓗᐊᑕᕐᑎᓄᑦ   

 

ᑕᑯᔭᐅᒧᒪᔪᓗᐊᑕᖅ ᓄᓇᕗᕐᒥ ᐊᖏᖃᑎᒌᒍᑎᒃ ᑲᔪᖏᕐᓴᕐᑕᐅᖁᓗᒋᑦ ᐃᒥᓂᕿᓪᓗᑎᒃ ᐊᒻᒪ ᐃᓄᐃᑦ 

ᐱᖁᓯᖏᓄᖓᔪᑦ ᐊᒻᒪ ᐃᓄᖃᑎᒌᑎᐊᕐᓂᖏᑦ ᐃᓄᐃᑦ. ᕿᑭᑖᓘᑉ ᐃᓄᐃᑦ ᓱᓂᕐᑕᐅᓂᖏᓄᑦ ᐃᑲᔪᓯᐊᕐᓄᓪᓗ 

ᐊᖏᖃᑎᒌᒍᑎᒥᑦ  ᓴᓇᕈᑎᐅᕗᖅ ᐊᑐᕐᑕᐅᖁᓗᒍ ᓇᓚᒃᑕᐅᖁᓗᒋᑦ ᐃᓄᐃᑦ ᐱᔪᓇᐅᑎᖏᑦ ᐊᒻᒪ 

ᐱᕕᖃᕐᑎᓯᓗᓂ ᐃᓄᐃᑦ ᐱᕚᓕᖁᓗᒋᑦ ᐅᑯᓇᖓ ᐊᕿᑕᐅᓯᒪᓂᖓᓄᑦ, ᐸᕐᓇᒃᑕᐅᓯᒪᓂᖓᓄᑦ 

ᐊᐅᓚᑕᐅᓂᖓᓄᓪᓗ ᐊᒻᒪ ᒪᑐᐃᖔᕐᓂᒧᑦ ᐊᐅᓚᑕᐅᓂᖓᓄᑦ ᒥᖑᐃᓯᕐᕕᐅᑉ. ᒪᓕᒃᖢᑎᒃ ᐊᕿᑕᐅᓯᒪᔪᓂᒃ 

ᐃᓄᐃᑦ ᐃᓕᖁᓯᖏᓇ ᐊᓂᕐᓇᕐᑐᖁᑎᖏᓂᒃ ᐅᑯᓇᖔᕐᑐᖅ ᐱᔨᓯᕐᓂᖅ  – ᐱᔨᓯᕐᓗᓂ ᐱᕕᖃᕐᑎᓯᓗᓂᓗ 

ᐃᓚᒋᔭᕐᒥᒃ ᐊᒻᒪ/ᐅᕙᓗᓃᑦ ᓄᓇᓕᒥᐅᓂᒃ, ᑕᒪᓇ ᐸᕐᓇᐅᑎ ᐅᖃᐅᓯᖃᕐᑐᖅ ᐱᓕᕆᓂᖅ ᑲᔪᓯᑎᑕᐅᓯᐊᕐᑐᑦ 

ᓄᓇᕗᑦ ᐊᖏᕈᑎᖓᓃᑦᑐᑦ ᐊᒻᒪ ᕿᑭᑖᓗᖕᒥ ᐃᓄᐃᑦ ᓱᓂᕐᑕᐅᓂᖏᓄᑦ ᐃᑲᔪᓯᐊᕐᓄᓪᓗ ᐊᖏᖃᑎᒌᒍᑎᒥᑦ 

ᐱᔭᒃᓴᖏᑦ ᑕᒪᑐᒧᖓ ᑐᕋᒐᕐᒧᑦ. ᒥᖑᐃᓯᕐᕕᓕᕆᔨᑯᑦ ᐱᓕᕆᖃᑎᖃᕐᑐᑦ ᐊᓯᖏᓂᒃ ᒐᕙᒪᑐᖃᑯᓂᖔᕐᑐᓂᒃ 

ᐃᓚᐅᖃᑕᐅᑎᐊᖁᓗᒋᑦ ᐊᒃᑐᐊᔭᐅᔪᓂᒃ ᓄᓇᓕᖏᓂᒃ ᖃᓴᓗᒥᓗ ᐊᐅᓱᐃᑐᕐᒥᓗ. ᐱᕕᖃᕐᑎᓯᓂᕐᒥᒃ 

ᐊᕿᓱᐃᓗᑕ ᐃᓚᐅᔪᕐᓄᑦ ᐅᑯᓇᓂ ᐊᐅᓚᓯᓂᖅ, ᑭᓇᐅᔭᒃᓴᐃᑏᑦ ᐊᒻᒪ ᐃᖃᓇᐃᔭᒐᖃᕈᓇᕐᓂᖏᑦ ᑕᑯᓇᓂ 

ᓄᓇᓖᖕᓂ, ᒥᖑᐃᓯᕐᕕᓕᕿᔨᑯᑦ ᕿᓂᕐᐳᑦ ᐱᕕᖃᕐᑎᓯᓇᓱᒃᖢᑎᒃ ᐃᓄᖕᓂᒃ ᐃᑲᔪᕐᑕᐅᔪᓇᖁᓗᒋᑦ ᐊᕿᓱᐃᓗᑎᒃ, 

ᐸᕐᓇᓗᑎᒃ, ᐊᐅᓚᓯᓗᑎᒃ ᒪᑐᐃᖔᕐᑎᓯᖃᑕᕐᓗᑎᒃᓗ ᖁᑎᓂᕐᐹᖅ ᒥᖑᐃᓯᕐᕕᖕᒥᒃ. 

 

ᑕᑯᔭᐅᔪᒪᔪᑦ 1.1  ᐃᓄᐃᑦ ᑲᔪᓯᓗᑎᒃ ᐃᓚᐅᖏᓇᕐᓗᑎᒃ ᐊᐅᓚᑕᐅᓂᖓᓄᑦ ᖁᑎᓂᕐᐹᑉ. 

 

ᑐᕌᕐᑕᑦ: 

1.1.1 ᐃᓕᓴᐅᑏᑦ ᓄᑖᕐᓄᑦ ᐅᑎᕐᑐᕐᓄᓪᓗ ᑲᑐᔨᖃᑎᒌᑦ ᒥᕐᖑᐃᓯᕐᕕᖕᒧᑦ ᐊᐅᓚᓯᔨᖏᑕ ᑲᑎᒪᔨᕋᓛᖏᓄᑦ  

ᐊᕿᓱᕐᑕᐅᓗᑎᒃ ᐊᑐᓕᕐᑎᑕᐅᓗᑎᒃᓗ ᓯᕗᓕᕐᐹᕐᓂ ᐊᕋᒎᓂ ᒪᕉᖕᓂ. ᒥᕐᖑᐃᓯᕐᕕᓕᕆᔨᑯᑦ ᑲᓇᑕᒥ 

ᖃᐃᖁᔨᓂᐊᕐᑐᑦ ᕿᑭᑕᓂ ᐃᓄᐃᑦ ᑲᑐᔨᖃᑎᒌᑯᓂᒃ ᖃᐃᖁᓗᒋᑦ ᐊᕿᓱᐃᖃᑎᖃᕐᓗᑎᒃ ᑕᑯᓂᖓ 

(ᕿᑭᑖᓘᑉᐃᓄᐃᑦ ᓱᓂᕐᑕᐅᓂᖏᓄᑦ ᐃᑲᔪᓯᐊᕐᓄᓪᓗ ᐊᖏᖃᑎᒌᒍᑎᒥᑦ ᑎᑎᕋᕐᓯᒪᔪᖅ 5.1.29ᒥ) 

1.1.2 ᐅᓄᖏᓛᖅ ᐊᑕᐅᓰᑦ ᐃᓄᐃᑦ ᖃᐅᔨᒪᔭᖏᓂᒃ ᐱᓕᕆᔨᑖᕐᓗᑎᒃ ᑲᔪᓯᑎᑕᐅᒋᐊᕐᓂᐊᕐᑐᖅ ᐊᕋᒍᐃᑦ 

7ᐃᑦ ᐃᓗᐊᓂ. (ᕿᑭᑖᓘᑉᐃᓄᐃᑦ ᓱᓂᕐᑕᐅᓂᖏᓄᑦ ᐃᑲᔪᓯᐊᕐᓄᓪᓗ ᐊᖏᖃᑎᒌᒍᑎᒥᑦ ᑕᑯᔭᐅᔪᒪᔪᑦ 

(ᒋ)). 

1.1.3     ᒥᕐᖑᐃᓯᕐᕕᓕᕆᔩᑦ ᐊᐅᓚᑦᑎᔨᖏᑦ ᓴᖅᑭᔮᕐᑎᑦᓰᓐᓇᕐᓂᐊᕐᑐᑦ ᑐᑭᒧᐊᕐᑎᑦᓯᓗᑎᓪᓗ ᐃᓄᐃᑦ 

ᖃᐅᔨᓴᖅᑕᖏᓂᑦ ᓄᓇᓕᒥᐅᓄᑦ ᐊᕐᕌᒍᑦ ᒪᕐᕉᓐᓂᒃ (ᕿᑭᑖᓘᑉ ᐃᓄᐃᑦ ᓱᓂᕐᑕᐅᓂᖏᓄᑦ 

ᐃᑲᔪᓯᐊᕐᓄᓪᓗ ᐊᖏᖃᑎᒌᒍᑎᒥᑦ ᑎᑎᕋᕐᓯᒪᔪᖅ 6.1.16ᒥ). 

 

  



ᑦᑎᓂᕐᐹᖅ ᒥᕐᖑᐃᓯᕐᕕᒃ 11 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

ᑕᑯᔭᐅᔪᒪᔪᑦ 1.2 ᐱᕕᖃᕐᑎᓪᓗᒋᑦ ᓯᓚᑖᓂᑐᑦ ᐃᓄᐃᑦ ᐃᓚᐅᓗᑎᒃ ᐃᖃᓇᐃᔭᕐᑎᖏᓄᑦ ᐊᒻᒪ ᐊᖏᓕᕚᓕᕐᓗᓂ 

ᑭᓇᐅᔭᕐᓄᑦ ᐃᑲᔫᑎᐅᔪᑦ ᐅᔨᕆᓕᕐᑕᐅᓗᑎᒃ ᓄᓇᓕᒥᐅᓂᑦ. 

 

ᑐᕌᕐᑕᑦ: 

1.2.1 ᐅᓄᖏᓛᖅ ᐊᑕᐅᓯᖅ ᐃᖃᓇᐃᔭᒐᖅ ᐊᒃᑐᐊᓂᓕᒃ ᖁᑎᓂᕐᐹᕐᒥ ᒪᑐᐃᖔᑐᐃᓇᕐᓂᐅᑉ ᐅᖓᑖᓄᑦ 

ᐃᖃᓇᐃᔭᒐᐅᓗᓂ ᐃᓂᖃᕐᓗᓂ ᕋᓴᓗᒥᓗᓃᑦ ᐊᐅᔪᐃᑐᕐᒥᓗᓃᑦ  (ᕿᑭᑖᓘᑉᐃᓄᐃᑦ 

ᓱᓂᕐᑕᐅᓂᖏᓄᑦ ᐃᑲᔪᓯᐊᕐᓄᓪᓗ ᐊᖏᖃᑎᒌᒍᑎᒥᑦ ᑎᑎᕋᕐᓯᒪᔪᖅ 9.1.1ᒥ). 

1.2.2 ᐃᓄᐃᑦ ᐃᖃᓇᐃᔭᕐᑏᑦ ᕋᓴᓗᒥᐅᑦ ᐊᒻᒪ ᐊᐅᔪᐃᑐᕐᒥᐅᑦ ᐃᓕᓂᐊᕐᑎᑕᐅᓗᑎᒃ ᐱᓕᒪᒃᓴᕐᑎᑕᐅᓗᑎᒃᓗ 

ᐃᖃᓇᐃᔭᒐᕐᑖᕆᔪᒪᔭᖏᓂᒃ ᐃᖃᓇᐃᔭᒐᕐᑖᕈᓇᖁᓗᒋᑦ (ᕿᑭᑖᓘᑉ ᐃᓄᐃᑦ ᓱᓂᕐᑕᐅᓂᖏᓄᑦ 

ᐃᑲᔪᓯᐊᕐᓄᓪᓗ ᐊᖏᖃᑎᒌᒍᑎᒥᑦ ᑎᑎᕋᕐᓯᒪᔪᖅ 9.2.1.ᒥ) 

1.2.3 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐱᕕᖃᕐᕖᑦ ᑭᓇᐅᔭᐃᑦ ᑲᑭᕙᑯᓄᑦ 

ᐱᔪᒥᓇᓴᐅᑎᒋᓗᒋᑦ ᖃᓂᒋᔭᖏᓄᑦ ᓄᓇᓕᒥᐅᓄᑦ ᐊᒻᒪ ᐃᓄᐃᑦ ᐃᑲᔪᕐᑐᕐᑕᐅᓗᑎᒃ ᐊᕿᓱᐃᑎᓪᓗᒋᑦ 

ᐱᕕᒋᔪᓇᕐᑕᖏᓂ ᑐᒃᓯᕋᐅᑎᓄᓪᓗ ᑕᒪᑐᒧᖔᖓᔪᑦ ᐊᒻᒪ ᐊᓯᖏᓄᑦ ᑭᓇᐅᔭᕐᓄᑦ (ᕿᑭᑖᓘᑉᐃᓄᐃᑦ 

ᓱᓂᕐᑕᐅᓂᖏᓄᑦ ᐃᑲᔪᓯᐊᕐᓄᓪᓗ ᐊᖏᖃᑎᒌᒍᑎᒥᑦ ᑎᑎᕋᕐᓯᒪᔪᖅ 10.3.2ᒥ) 

1.2.4 ᒥᕐᖑᐃᓯᕐᕕᓕᕆᔨᑯᑦ ᑲᓇᑕᒥ ᐃᑲᔪᖅᑐᕐᓂᐊᖅᑐᑦ ᐊᑕᐅᓯᐊᕐᓗᑎᖑᓐᓃᑦ ᕿᑭᑖᓗᒃᐸᓯᒥ ᐱᓕᒪᒃᓴᕐᓂᒧᑦ 

ᐃᓕᓂᐊᕐᓂᖅ ᐊᒻᒪ ᐊᔪᖏᔪᑎᓄᑦ ᐃᓕᓴᐃᔪᑏᑦ ᕋᓴᓗᒥ ᐅᕙᓗᓃᑦ ᐊᐅᔪᐃᑐᕐᒥ ᐊᕌᒎᒃ ᒪᕉᒃ ᑕᒫᑦ 

ᐆᑦᑑᑎᒋᓗᒋᒃ, ᐳᓚᕋᑦᑐᓕᕆᓂᕐᒧᑦ, ᖃᐅᔨᓴᕐᓂᖕᒧᑦ (ᕿᑭᑖᓘᑉᐃᓄᐃᑦ ᓱᓂᕐᑕᐅᓂᖏᓄᑦ 

ᐃᑲᔪᓯᐊᕐᓄᓪᓗ, ᐊᖏᖃᑎᒌᒍᑎᒥᑦ ᑎᑎᕋᕐᓯᒪᔪᖅ 9.2.4ᒥ). 

 

ᑕᑯᔭᐅᔪᒪᔪᑦ 1.3 ᒥᕐᖑᐃᓯᕐᕕᖕᒧᑦ ᐊᐅᓚᓯᓂᖅ, ᐸᕐᓇᖕᓂᑦ ᐊᒻᒪ ᐊᐅᓚᓂᖓ ᐱᕕᖃᕐᑎᓯᓂᐊᕐᐳᖅ ᐅᓄᖏᓂᒃ 

ᕋᓴᓗᒥᖔᕐᑐᓂᒃ ᐊᐅᔪᐃᑐᕐᒥᓪᓗ ᐊᒃᑐᐊᓂᖓ ᒥᖑᐃᓯᕐᕕᖕᒧᑦ ᓴᖏᓂᕐᓴᕈᖁᓗᒍ. 

 

ᑐᕌᕐᑕᑦ: 

1.3.1     ᐊᕐᕌᒎᑦ ᐱᖓᓱᑦ ᐃᓗᐊᓂ, ᐊᕿᑕᐅᓗᑎᒃ ᐅᓄᖏᓛᑦ ᒪᕉᓐᓂᒃ ᐃᓕᓐᓂᐊᕈᑎᑦᓴᓂᑦ 

ᐊᐅᓚᑕᐅᒐᔭᕐᑑᓐᓂᖕ ᓄᓇᖃᐅᕐᑐᒧᑦ ᑐᓴᐅᒪᑎᑦᓯᖁᓪᓗᒋᑦ ᖃᐅᔨᒪᔭᓂᑦ ᑲᔪᖏᖅᓴᐃᔾᔪᑎᑦᓴᓂᓪᓗ 

ᐃᓕᑉᐹᓪᓕᕈᒪᓕᖁᓪᓗᒋᑦ ᒥᕐᖑᐃᓯᕐᒥᒻᒥᑦ ᕌᓴᓘᒥᐅᓂᑦ ᐊᐅᓱᐃᑦᑐᕐᒥᐅᓂᓪᓗ.   

1.3.2 ᖁᑎᖕᓂᕐᐹᖅ ᑲᑐᔨᖃᑎᒌᑦ ᒥᖑᐃᓯᕐᕕᖕᒧᑦ ᐊᐅᓚᓯᔨᖏᑕ ᑲᑎᒪᔨᕋᓛᖏᑦ ᑲᑎᖓᖃᑕᕐᓂᐊᕐᑐᑦ 

ᐅᓄᖏᓛᑦ ᒪᕈᐊᕐᑎᕐᓗᑎᒃ ᒥᖑᐃᓯᕐᕕᖕᒥ ᐅᓇ ᐊᐅᓚᓯᓂᖅ ᐸᕐᓇᐅᑎᒃ ᐊᑐᕐᑕᐅᓂᖓᓂ. 

1.3.3 ᐅᓄᖏᓛᒃ ᒪᕉᒃ ᑲᑐᔨᖃᑎᒌᑦ ᒥᖑᐃᓯᕐᕕᖕᒧᑦ ᐊᐅᓚᓯᔨᖏᑕ ᑲᑎᒪᔨᕋᓛᖏᓄᑦ ᐃᓚᒋᔭᐅᖏᑑᒃ 

ᓄᓇᓕᒥᐅᑦ ᖃᓂᒋᔮᓂᖔᕐᑑᒃ ᒥᖑᐃᓯᕐᕕᓕᐊᓗᑎᒃ ᐊᑕᐅᓯᐊᕐᑕᕐᓗᑎᒃ ᐊᕋᒍᐃᑦ ᐱᖓᓱᑦ ᑕᒫᑦ 

ᒥᖑᐃᓯᕐᕕᓕᕆᔨᑯᑦ ᐊᕿᓱᕐᓯᒪᔭᖏᑎᒍᑦ. 

1.3.4 ᐃᓄᒃ ᒪᑯᒃᑐᓂᒃ ᐱᔨᓯᕐᑐᖅ (ᓂᕈᐊᕈᓇᖏᑑᒃ ᑲᑎᖓᓂᕐᒥ) ᐊᐅᓚᓯᔨᖏᑕ ᑲᑎᒪᔨᕋᓛᖏᓄᑦ 

ᑲᑎᒪᔨᕋᓛᖑᖃᑕᐅᓕᕐᓗᓂ ᐊᕌᒎᑉ ᐃᓗᐊᓂ ᐊᒻᒪ ᑲᒪᒋᔭᐅᑦᑎᐊᖏᓐᓇᕐᓗᓂ ᐸᕐᓇᐃᓂᒃᑯᑦ. 

1.3.5 ᐱᔭᕇᕐᑕᐅᓗᑎᖕ ᐃᓄᒃᑎᑐᑦ ᓄᓇᐃᑦ ᐊᑎᖏᑦ. ᑖᒃᑯᐊ ᐊᑏᑦ ᐊᑐᕐᑕᐅᓂᐊᕐᑐᑦ ᐊᒻᒪ 

ᑐᓴᐅᒪᓕᕐᑎᑕᐅᓗᑎᒃ ᒥᖑᐃᓯᕐᕕᓕᕆᔨᑯᓄᑦ ᓄᓇᙳᐊᓕᐅᖅᓯᒪᓂᒃᑯᑦ ᑎᑎᕋᖅᓯᒪᓂᒃᑯᓪᓗ. 

1.3.6 ᐱᕕᖃᕐᑎᓯᓗᑕ ᐊᕿᓱᐃᓗᑕ ᑐᓴᐅᒪᑎᓯᓗᑕ ᑭᒃᓕᓯᓂᐊᕐᓂᕐᒥᒃ ᓄᓇᓕᒥᐅᑦ ᐱᓕᕆᕕᖓᒍᑦ ᐊᒻᒪ 

ᐊᓯᖏᓂᒃ ᐊᑐᕐᓗᑕ (ᓲᕐᓗ ᐃᑭᐊᕐᓯᕕᒃᑯᑦ ᑭᑯᑐᐃᓇᕐᓄᑦ ᐅᖃᓕᒫᕐᑕᐅᕕᖕᓄᑦ, ᓇᓚᐅᑎᒍᑦ 

ᐱᕙᓕᐊᔪᑯᑦ ᐃᓕᓐᓂᐊᕐᕕᒃᑯᓪᓗ) 

1.3.7 ᒥᕐᖑᐃᖅᓯᕕᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ ᑲᑎᑎᑦᑎᖃᑦᑕᕐᓂᐊᖅᑐᑦ ᖃᐅᔨᓴᕐᑎᓂᑦ ᓄᓇᖕᓂᓪᓗ. 

 

 

ᐸᕐᓇᐅᑎᓗᐊᑕᖅ #2   ᐱᓇᓱᐊᖃᑎᒌᖕᓂᖅ 

 

ᖁᑎᖕᓂᕐᐹᖅ ᒥᖑᐃᓯᕐᕕᒃ ᐃᑲᔪᕐᑐᐃᔪᖅ ᐊᑕᐅᓯᐅᖏᑐᕐᒥᒃ ᑲᑎᖓᔪᓂᒃ.  ᖃᐅᔨᒪᓗᑕ ᐊᖑᓇᓱᒡᕕᐅᖕᒪᑦ 

ᐃᓂᒋᔭᑐᖃᐅᓪᓗᓂᓗ ᐃᓄᖕᓄᑦ. ᐊᒻᒪᓗᑦᑕᐅᖅ ᑐᖃᕐᑕᕐᕕᓗᐊᑕᖅ ᐅᐊᖕᓇᕐᒥ ᖃᐅᔨᓴᕐᑎᒻᒪᕆᓐᓄᑦ, 

ᐱᒋᐊᕐᕕᐅᓗᓂ ᐅᓇᑕᕐᑐᒃᓴᐃᑦ ᐊᐅᓚᓂᖏᓄᑦ ᐊᒻᒪ ᐃᓂᐅᓗᓂ ᓇᕈᓇᒍᒪᔪᕐᓄᑦ. ᐅᖓᓯᖕᓂᕆᔭᖓ, ᑭᓯᐊᓂ, 

ᑐᑭᓕᒃ ᐊᔪᕐᓇᒐᓚᒃᑐᖅ ᑭᓇᐅᔭᐃᑦ ᐃᖏᕋᔪᑏᓪᓗ ᐱᓪᓗᒋᑦ ᑭᑯᓕᒫᓄᑦ, ᑕᐃᒪᐃᓂᖓᓄᑦ ᐱᓇᓱᐊᖃᑎᒌᖕᓂᖅ 

ᑕᑯᓂᖓᓴᐃᓇᖅ ᑐᕋᕐᑕᐅᓇᓱᒃᑐᓄᑦ ᐱᒪᕆᐅᕗᑦ. ᒥᖑᐃᓯᕐᕕᓕᕆᔨᑯᓄᑦ, ᐊᔪᕐᓇᕐᑐᑏᑦ ᐃᓗᓕᖃᕆᕗᑦ ᐅᑯᓂᖓ: 

ᐊᖑᒪᑎᓂᖅ ᐃᒡᓗᓂᒃ ᑕᒪᓇ ᐊᑐᕐᑕᐅᓗᐊᑕᕐᓂᐅᒪᑦ ᐱᓕᕆᐊᑦ ᑲᔪᓯᖁᓗᒋᑦ; ᑲᔪᓯᑎᓯᓂᖅ ᐳᓛᕐᑏᑦ 

ᐊᑐᕈᓇᕐᑕᖏᑦ ᐊᒻᒪ ᑐᑭᓯᑎᓯᕚᓕᕐᓂᖅ ᒥᖑᐃᓯᕐᕕᐅᑉ ᓱᓂᕐᓯᒪᖏᓂᖏᓂᒃ ᐊᒻᒪ ᐃᓄᐃᑦ ᐱᖁᑎᕕᓂᖏᓂᒃ. 

ᐊᒪᓗᑲᓂᖅ, ᓄᖑᑕᐃᓕᑎᓯᓂᖅ ᑲᔪᓯᑎᐊᕐᓂᓴᐅᓗᓂ ᒪᓕᑕᐅᓕᕐᐸᑕ ᕿᑭᑖᓗᒃᐸᓯᖕᒥ ᑲᔪᓯᑎᑕᐅᓇᓱᒃᑐᑦ 

ᐱᓕᕆᐊᖑᔪᕐᓄᑦ ᐃᓗᐊᓂ ᓯᓚᑖᓂᓗ ᒥᖑᐃᓯᕐᕕᐅᑉ. ᖁᑎᓂᕐᐹᖅ ᐊᐅᓚᓯᓂᖓ ᑐᕋᒐᖃᕐᑎᑕᐅᕗᑦ ᐅᑯᓄᖓ 

ᐃᓄᐃᑦ ᐃᓄᖃᑎᒌᖕᓂᕐᒧᑦ ᐊᓂᕐᓇᕐᑐᖏᑦ ᖃᓄᕐᑑᕐᓂᖅ − ᑲᔪᖏᓴᐃᓂᖅ ᐊᒻᒪ ᐃᑲᔪᕈᓇᕐᓂᖅ 

ᐱᓕᕆᓚᑖᕐᓗᓂ ᕿᓂᕐᓂᕐᒥᒃ ᐊᓯᒋᔭᕐᒥᓂ ᐱᓕᕆᖃᑎᖃᑎᐊᕐᓂᕐᒥᒃ ᑕᒪᑯᐊ ᐱᓕᕆᐊᖑᔪᑦ 

ᑲᔪᓯᔭᕆᑎᐊᕈᓇᖁᓗᒋᑦ. ᑲᔪᓯᓂᖃᑦᑎᐊᖅᑐᒥᒃ ᖃᓕᕇᒃᓱᖅᑐᓂᒃ ᓴᓂᒧᑦ ᑐᓴᐅᒪᖃᑎᒌᑦᑎᐊᓐᓂᖅ 

ᐊᒃᑐᐊᓂᖃᓐᓂᓪᓗ ᐱᕈᖅᓴᐃᓇᓱᓐᓂᖅ ᓄᓇᓕᑦᑎᓐᓂᒃ ᐊᑐᓛᖑᔪᓂᓪᓗ ᑲᑐᔾᔨᖃᑎᑦᑎᓐᓂᒃ 

ᓴᓂᖅᑯᑕᒃᓴᐅᙱᓚᖅ ᑲᔪᓯᑦᑎᐊᕋᓱᓪᓗᓂ.  

 

ᑕᑯᔭᐅᔪᒪᔪᑦ 2.1 ᖁᑎᖕᓂᕐᐹᖅ ᓈᒪᒃᑐᓂ ᐅᓗᕆᐊᓇᖏᑐᓂᒃ, ᐸᕿᔭᐅᑎᐊᕐᑐᓂᒃ ᐃᒡᓗᑕᖃᐅᑐᖅ ᒪᓇᐅᔪᖅ 

ᐊᑐᕐᑕᐅᔭᕆᐊᓖᑦ ᐊᒻᒪ ᓂᕆᐅᒋᔭᐅᔪᑦ ᐱᓕᕆᖃᑎᒋᔭᐅᔪᓄᑦ ᐊᒻᒪ ᐊᑐᕐᑎᓄᑦ.  

 

ᑐᕌᕐᑕᑦ: 

2.1.1 ᐃᓗᐊᓂ ᐊᕋᒍᐃᑦ ᑕᓪᓕᒪᐃᑦ, ᑭᖑᒪᒃᖠᓂᖏᑦ ᐳᓛᕐᑎᓂᒃ, ᐊᑐᕐᑎᓂᒃ, ᐱᓕᕆᖃᑎᖏᓂᒃ, 

ᑭᒃᓕᓯᓂᐊᕐᑏᑦ ᐊᒻᒪ ᒥᖑᐃᓯᕐᕕᐅᑉ ᒪᑐᐃᖓᕐᓂᖓᓂ ᑲᔪᓯᓂᖅ ᐃᓱᒪᒋᔭᐅᓂᐊᕐᑐᖅ 

ᐊᕿᓱᕐᑕᐅᑎᓪᓗᒋᑦ ᐱᖁᑎᐅᔪᑦ ᐸᕐᓇᒍᑎᖏᓄᑦ ᐃᑲᔪᑕᐅᓂᐊᕐᑐᑦ ᓯᕗᓂᕐᒥ ᐱᖁᑎᒋᔭᐅᔪᑦ 

ᐊᐅᓚᑕᐅᓂᖏᓄᑦ. 

2.1.2 ᐊᑐᕐᑎᐅᖃᑕᕐᑐᑦ ᑐᖓᕕᓖᑦ ᐃᒡᓗᖏᓂᒃ ᖁᑎᓂᕐᐹᕐᒥ ᐃᑲᔪᖃᑕᕐᑐᑦ ᐊᕿᒃᓱᕐᑕᐅᓂᖏᓄᑦ, 

ᐅᓗᕆᐊᓇᖏᑐᓂᒃ ᐊᒻᒪ ᐊᐅᓚᓂᖓᓄᑦ ᑲᒪᒋᔭᐅᓂᖓᑕ ᐃᒡᓗᐃᑦ. 

2.1.3 ᐃᓕᓴᕆᐅᒪᔭᐅᔪᑦ ᐊᖏᕈᑏᑦ ᐊᑐᕐᑕᐅᔪᑦ ᒥᖑᐃᓯᕐᕕᐅᑉ ᐃᓗᐊᓂ ᐱᖁᑎᓄᑦ ᐊᒻᒪ ᐊᑐᕐᑕᐅᓂᖏᓄᑦ.  

 

ᑕᑯᔭᐅᔪᒪᔪᑦ 2.2 ᐃᓄᖃᑎᒌᓂᖓ ᐊᑯᓂᖓᓂ ᒥᖑᐃᓯᕐᕕᓕᕆᔨᑯᑦ ᐊᒻᒪ ᐳᓚᕋᑐᓕᕆᔨᐅᔪᑦ 

ᓴᖏᒃᑎᑕᐅᒋᐊᕐᓗᓂ ᓴᕿᑎᓯᖁᓗᒋᑦ ᑐᑭᖃᑎᐊᕐᑐᓂᒃ ᐳᓚᕋᕐᑐᓕᕆᓂᕐᒨᖓᔪᓂᒃ ᐊᒍᑐᕐᓯᒪᔪᓂ ᓄᓇᓂ. 

 

ᑐᕌᕐᑕᑦ: 

2.2.1     ᐱᔪᒥᓇᕐᓴᐅᑏᑦ ᖁᑎᓂᕐᐹᕐᒧᑦ ᐊᑐᐃᓇᐅᓗᑎᒃ ᕋᓴᓗᒥ ᐊᒻᒪ ᐊᐅᓱᐃᑑᑉ ᐱᓯᓇᓯᖏᓄᑦ ᐊᕋᒎᑉ 

ᐃᓗᐊᓂ. 

2.2.2 ᐊᒃᓱᕈᐊᕆᑲᓂᕐᓗᒋᑦ ᐱᕕᖃᕐᓂᐅᔪᑦ ᑲᔪᓯᑎᑲᓂᖁᓗᒍ ᐳᓚᕋᕐᑐᓕᕆᓂᖅ ᒐᕙᒪᑯᑦ 

ᐃᖃᓇᐃᔭᕐᕕᖏᑎᒎᖏᑐᖅ ᐊᒻᒪ ᑲᑐᔨᖃᑎᒌᑯᑦ ᐱᔭᒃᓴᖃᕐᑐᑦ ᐊᒻᒪ ᑲᔪᖏᕐᓴᐃᔪᑦ ᓴᐳᑎᔭᐅᓯᒪᕕᖕᓂᒃ, 

ᐳᓚᕋᕐᑐᓕᕆᓂᕐᒥᒃ, ᐊᓯᓃᕐᓂᕐᒥᒃ ᐃᓕᓴᐃᔪᓄᑦ, ᐃᓄᐃᑦ ᐃᓕᖁᓯᖏᓄᑦ ᐊᒻᒪ ᓄᓇᑐᐃᓇᕐᒥ 

ᑲᔪᓯᑎᑕᐅᒋᐊᕐᓗᑎᒃ. 

2.2.3 ᐱᓇᓱᐊᖃᑎᖃᕐᓂᕐᒥᒃ ᑭᓇᐅᔭᒃᓴᕐᓂᒧᑦ ᐳᓚᕋᕐᑐᓕᕆᓂᕐᒥᒃ ᐊᐅᓚᓯᔨᓂᒃ ᓇᒪᒃᑐᓂᒃ ᐅᓄᕐᓂᖏᓂᒃ 

ᐳᓚᕆᐊᕐᑐᓂᒃ ᒥᖑᐃᓯᕐᕕᓕᐊᕈᔨᖃᑕᕐᑐᓂᒃ ᑲᔪᓯᑎᑕᐅᑎᐊᕐᓗᑎᒃ. 

2.2.4 ᓄᓇᓖᖕᓂ ᐳᓚᕋᑦᑐᓕᕆᓂᕐᒧᑦ ᐃᓚᐅᔪᒪᔪᑦ ᓇᓗᓇᐃᔭᑦᑎᐊᕐᓗᒋᑦ. ᑕᒪᓐᓇ ᐱᕚᓪᓕᖅᑎᑕᐅᖁᓪᓗᒍ 

ᐃᑲᔪᖅᑐᖅᑕᐅᓗᓂᓗ ᓇᖕᒥᓂᖃᓕᕈᓐᓇᕐᓂᖅ ᓇᖕᒥᓂᖅᑖᕋᓱᖕᓂᕐᓗ ᐳᓚᕋᑦᑐᓕᕆᓂᕐᒧᑦ. 

 

ᑕᑯᔭᐅᔪᒪᔪᑦ 2.3 ᓄᑖᖑᓂᖅᓴᓂᒃ ᑐᕌᒐᓕᐅᕆᒍᑎᒃ ᒥᕐᖑᐃᖅᓯᕝᕕᐅᑉ ᐊᐅᓚᑕᐅᓂᖓᓄᑦ ᓵᙵᔭᒃᓴᐅᓲᓂᒃ 

ᐃᓂᓕᑦ ᑲᑐᔾᔨᖃᑎᖃᓐᓂᒃᑯᑦ, ᖃᓕᕇᒃᑐᒃᑯᑦ ᓴᓂᒧᑦ ᑐᓴᐅᒪᖃᑎᒌᒍᑎᒃᑯᑦ, ᐊᒃᑐᐊᖃᑎᖃᓐᓂᒻᒧᑦ ᐱᕈᐃᓂᖅ 

ᑲᑐᔾᔨᖃᑎᒋᔭᒥᓄᑦ ᐊᒻᒪᑦᑕᐅᖅ ᐃᓚᐅᖃᑕᐅᓂᖃᖅᑐᓄᑦ ᐱᐅᓛᖅ.  

 

ᑐᕌᕐᑕᑦ: 

2.3.1 ᐱᓇᓱᐊᖃᑎᒋᓗᒋᑦ ᐊᑐᕐᑎᐅᔪᑦ ᑲᔪᓯᑎᑕᐅᖁᓗᖑ  ᐅᓗᕆᐊᓇᕐᑐᕐᒥᑐᑦ ᓂᕐᔪᑏᑦ ᐱᕈᕐᑐᐃᓪᓗᓃᑦ 

ᐸᕐᓇᐃᓂᕐᒧᑦ ᐸᕐᓇᐅᑦ ᐊᒻᒪ ᑲᔪᓯᑎᑕᐅᔪᑦ, ᐱᓗᐊᕐᑐᕐᒥ ᐱᔪᑎᓖᑦ ᖁᑎᒃᑑᑉ ᑐᑐᖏᓄᑦ  ᐊᒻᒪ 

ᐅᕐᔪᖕᓇᕐᓄᑦ. 

2.3.2 ᐱᓇᓱᐊᖃᑎᒋᓗᒋᑦ ᐊᐅᓚᓯᔨᖏᑦ ᑕᓪᓗᕈᑎᐅᑉ ᐃᒪᖓᓄᑦ ᑲᓇᑕᒥ ᑕᕆᐅᑉ ᓴᐳᑎᔭᐅᓯᒪᓂᖓ, 

ᖃᐅᓱᐃᑐᖅ ᒥᖑᐃᓯᕐᕕᖕᒧᑦ ᐊᒻᒪ ᑭᒃᓕᓯᓂᐊᕐᑐᓕᕆᔨᑯᑦ ᐱᖁᑏᑦ ᐊᑐᕐᑕᐅᖃᑕᕐᑐᑦ 

ᐊᑐᕐᑕᐅᑎᐊᖁᓗᒋᑦ. 

2.3.3 ᕿᓂᕐᓗᓂ ᐱᕕᒃᓴᐅᔪᕐᒥᒃ ᐃᑲᔪᕐᑐᕐᓗᒋᑦ ᐊᕿᓱᑲᓂᕋᓱᒃᑕᖏᑦ ᑕᐃᓱᒪᓂᑲᓂ ᐃᓄᖕᓄᑦ 

ᐊᒃᑐᐊᓂᕆᖃᑎᒋᓚᐅᕐᑕᖏᑦ ᑲᖤᖠᑦ ᓄᓇᓂ. 

2.3.4 ᐱᔭᕇᕐᓗᒍ ᑐᑭᓯᐅᒪᓂᕐᒧᑦ ᐊᖏᖃᑎᒌᒍᑎᒃ ᑭᒃᓕᓯᓂᐊᕐᑐᓕᕆᔨᑯᓪᓗ ᐊᕌᒎᑉ ᐊᑕᐅᓯᐅᑉ ᐃᓗᐊᓂ 

ᐊᒻᒪ ᐅᓇᑕᕐᑐᒃᓴᑯᑦ ᐊᕋᒍᐃᑦ ᐱᖓᓱᑦ ᐃᓗᐊᓂ, ᐊᕿᓯᒪᑎᐊᖁᓗᒍ ᑲᔪᓯᑲᓂᕐᓗᓂᓗ 

ᐃᓄᖃᑎᖃᕐᓂᕗᑦ. 

2.3.5 ᐱᓇᓱᐊᖃᑎᒋᓗᒋᑦ ᑐᕙᐃᔪᐃᑐᖅ (ᖁᑎᒃᑐᕐᒥ ᑕᕆᐅᖅ) ᐊᒻᒪ ᐊᓯᖏᑦ ᕿᑭᑖᓗᒃᐸᓯᒥ 

ᓴᐳᔨᓯᒪᓂᖏᓄᑦ ᑲᔪᓯᑎᑕᐅᓇᓱᒃᑐᑉ ᓇᒪᓈᕐᑐᑦ. 

ᑕᑯᔭᐅᔪᒪᔪᑦ 2.4 ᐱᓇᓱᐊᖃᑎᒋᓂᑯᑦ ᑭᒃᓕᓯᓂᐊᕐᑏᓪᓗ ᐊᒻᒪ ᑐᑭᓯᓇᓱᒃᕕᒋᓗᒋᑦ ᓄᓇᓖᑦ, ᖃᐅᔨᓴᕐᓂᖕᒧᑦ 

ᐸᕐᓇᐅᑎᓕᐅᓗᑕ ᖁᑎᓂᕐᐸᕐᒧᖓᔪᕐᒥᒃ. 

 



ᑦᑎᓂᕐᐹᖅ ᒥᕐᖑᐃᓯᕐᕕᒃ 13 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

ᑐᕌᕐᑕᑦ: 

2.4.1  ᑲᔪᓯᓗᓂ ᑭᒃᓕᓯᓂᐊᕐᑎᓯᔨᖃᖃᑕᕐᓂᖅ ᑲᓇᑕᒥᖔᕐᑐᓂᒃ ᐊᒻᒪ ᓄᓇᔪᐊᕐᒧᑦ ᐱᒪᕆᐅᔪᓄᖓᔪᓄᑦ 

ᖃᐅᔨᓴᕐᑎᒻᒪᕇᓪᓗ ᓴᖅᑭᑕᖏᑦ ᐃᓄᓕᒪᓄᑦ ᐱᔭᐅᔪᓐᓇᖅᓯᑎᑕᐅᓗᑎᒃ ᕿᕐᕈᔭᐅᔪᓐᓇᕐᓂᐊᕐᖓᑕ. 

2.4.2 ᖃᐅᔨᓴᕐᑎᒻᒪᕇᑦ ᓯᕗᓕᕐᐸᐅᔭᐅᖁᔭᐅᖏᑦ ᕿᒥᕈᔭᐅᖃᑕᕐᓗᑎᒃ ᐊᒻᒪ ᓄᑕᐅᓕᕐᑕᐅᓗᑎᒃ ᑲᑐᔨᖃᑎᒌᑦ 

ᒥᖑᐃᓯᕐᕕᖕᒧᑦ ᐊᐅᓚᓯᔨᖏᑕ ᑲᑎᒪᔨᕋᓛᖏᓄᑦ ᐊᕋᒍᐃᑦ ᑕᓕᒪᑦ ᑕᒫᑦ. 

2.4.3 ᖃᐅᔨᓴᐄᔪᖃᖅᑐᖅ ᐃᓗᐊᓂ ᒥᕐᖑᐃᖅᓯᕝᕕᐅᑉ ᑭᒡᒐᖅᑐᐃᔪᖅ ᑲᑐᔾᔭᐅᔪᒧᑦ ᐊᑐᕈᒪᔭᓄᑦ ᑕᒪᐃᓐᓄᑦ 

ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑕ, JPMC-ᒧᑦ ᐊᒻᒪ ᓄᓇᓕᒋᔭᐅᔪᓄᑦ. 

2.4.4 ᐅᓄᖏᓛᖅ ᐊᑕᐅᓯ ᐃᓄᒃ ᖃᐅᔨᕐᓴᑎ ᑲᔪᓯᑎᓯᓗᓂ ᖃᐅᔨᓴᕋᑦᓴᒥᑦ ᒥᖑᐃᓯᕐᕕᖕᒥ ᐊᒻᒪ 

ᐃᑲᔪᕐᑐᕐᑕᐅᓗᓂ ᒥᖑᐃᓯᕐᕕᓕᕆᔨᑯᓄᑦ (ᕿᑭᑖᓘᑉᐃᓄᐃᑦ ᓱᓂᕐᑕᐅᓂᖏᓄᑦ ᐃᑲᔪᓯᐊᕐᓄᓪᓗ 

ᐊᖏᖃᑎᒌᒍᑎᒥᑦ ᑎᑎᕋᕐᓯᒪᔪᖅ 6.1.16ᒥ) 

2.4.5 ᑲᔪᖏᕐᓴᕐᓗᒋᑦ ᖃᐅᔨᓴᕈᒪᔪᑦ ᐱᓕᕆᖃᑎᒋᔭᐅᔪᑦ ᐊᑐᖃᑕᕐᑐᑦ ᐃᓄᐃᑦ ᖃᐅᔨᒪᔭᑐᖃᖏᓂᒃ ᐊᒻᒪ 

ᑭᒃᓕᓯᓂᐊᕐᓂᕐᒥᒃ. 

 

 

ᐸᕐᓇᐅᑎᓗᐊᑕᖅ #3  ᐃᓄᐃᑦ ᓄᓇᓗ ᐃᓕᓐᓂᐊᕈᑎᒋᓗᒋᑦ 

 

ᐸᕐᓇᐅᑏᑦ ᓇᓗᓇᐃᕐᓯᓯᒪᒻᒪᑕ ᐱᕕᖃᑦᓯᐊᓕᕐᓂᖓᓂᑦ ᖁᑦᑎᓂᖅᐹᖅ ᐃᓕᓐᓂᐊᕐᑕᐅᔪᓐᓇᕐᓂᖓᓂᑦ 

ᐃᓕᓐᓂᐊᕈᑎᖃᕐᓗᑕ ᐃᓄᖕᓂᒃ ᓄᓇᖓᓂᓪᓗ ᐆᒪᔪᓪᓗ ᐃᓄᓯᖃᑎᒌᒍᑕᐅᖃᑦᑕᕐᓂᖓᓄᑦ. 

ᖃᐅᔨᓴᖅᑕᐅᔪᓐᓇᑦᑎᐊᖅᑐᖅ ᓄᓇᐅᑉ ᖃᓄᐃᓕᖓᓂᖓ ᐊᓯᔾᔨᖅᐸᓪᓕᐊᓂᖓᓗ, ᐅᔭᖅᑲᑦ, ᓯᑯ, ᐆᒪᔪᖏᓪᓗ 

ᐊᕙᑎᐊᓃᑦᑐᓕᒫᓪᓗ ᒥᓕᐊᓐᑎᓄᑦ ᐊᕐᕌᒍᓄᑦ ᑕᐃᒪᐃᓕᐅᖏᓐᓇᖅᑐᖅ. ᖁᑎᓂᕐᐹᑉ ᐱᕕᖃᕐᕕᐅᔪᓐᓇᕐᖓᑦ 

ᑐᑦᓯᕚᓪᓕᕈᑕᐅᓗᓂ ᐅᑭᐅᖅᑕᖅᑑᑉ ᐊᕙᑎᐊᓂᑦ ᓯᓚᐅᓪᓗ ᐊᓯᔾᔨᕐᐸᓪᓕᐊᓂᖓᓂᑦ ᐊᑐᖅᑕᐅᓂᖓᓂᑦ, 

ᑭᓯᐊᓂᓕ ᓱᓐᓂᐅᒪᓐᖏᑦᓯᐊᐸᓗᑦᑐᒥᑦ ᐊᕙᑎᐊᓂᑦ ᐃᓄᓐᓄᑦ ᐅᐸᑦᑕᐅᕙᖏᓂᖓᓄᑦ ᐊᒻᒪ ᖃᓂᒋᔮᓃᑦᑐᓂ 

ᐅᑭᐅᖅᑕᖅᑑᑉ ᑲᔾᔨᖓᑕ.  ᖁᑦᑎᓂᕐᐹᖅ ᑲᑎᑎᑎᓂᐊᕐᑐᑦ ᖃᐅᔨᓴᕐᓂᖕᒥᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓂᒃ 

ᐃᑲᔪᕐᑐᕐᓗᒍ ᐊᕙᑎᑦᑎᓂᒃ ᑲᒪᑦᓯᐊᕐᓂᖅ ᐊᒻᒪ ᐊᖏᓕᕚᓕᖁᓗᖑ ᑐᑭᓯᐅᒪᓂᑎᓂᒃ ᓱᓂᕐᓯᒪᖏᑐᕐᒥ ᓄᓇᖓᓂ 

ᐊᒻᒪ ᐃᓄᐃᑦ ᐱᖁᑎᕕᓂᖏᓂᒃ ᒥᖑᐃᓯᕐᕕᐅᑉ ᐊᒻᒪ ᓯᓚᑖᓂᑐᑦ ᓄᓇᐃᑦ. ᑕᒪᓇ ᖃᐅᔨᒪᓂ 

ᑲᔪᖏᕐᓴᐅᑕᐅᓂᐊᕐᑐᖅ ᐃᔪᐊᕐᑕᐅᖁᓗᒍ ᓄᓇᔪᐊᕐᒥ ᐅᐱᒋᔭᐅᖁᓗᒍ ᑐᑭᓯᔭᐅᓗᓂᓗ ᖁᑎᒃᑐᖅ, 

ᓱᓂᕐᑕᐅᓂᖏᑦ ᓯᓚᐅᑉ ᐊᓯᔨᕐᐸᓕᐊᓂᖓᓄᑦ ᐊᒻᒪ ᐃᓄᐃᑦ ᐃᓱᒪᑐᓂᖏᓄᑦ ᐊᒻᒪ ᐅᖁᒪᐃᑐᑯᕋᓗᐊᕋᒥᒃ 

ᐊᔪᖏᑕᖏᑦ ᐊᒻᒪ ᑭᓱᑐᐃᓇᐃᑦ ᐊᓯᔨᕐᐸᓕᐊᑎᓪᓗᒋᑦ. 

 

ᑕᑯᔭᐅᔪᒪᔪᑦ 3.1 ᐃᓄᑐᐃᓇᕐᓂᒃ ᐅᐸᒃᓯᒪᓇᒋᑦ ᑐᓴᐅᒪᑎᓯᓂᕐᒧᑦ ᐊᑐᕐᑕᐅᓲ ᐊᒻᒪ ᑲᔪᓯᑎᑕᐅᔪᑦ ᐃᓚᐅᓗᓂ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐊᑐᑎᖃᑎᐊᕐᓗᓂ ᑐᓴᐅᒪᑎᑦᓯᓂᖅ ᐱᐅᓂᖓᓂᒃ ᖁᑎᖕᓂᕐᐹᖅ ᑲᒪᐃᓄᑦ 

ᑲᓇᑕᒥᐅᓄᑦ ᐅᖓᑖᓄᓪᓗ. 

 

ᑐᕌᕐᑕᑦ:  

3.1.1 ᐊᑕᐅᓯᖅ ᐃᓄᖕᓂᒃ ᑐᓴᖅᑎᑦᑎᔾᔪᑦ ᑲᒪᒋᔭᖅ ᓴᖅᑮᔭᖃᖅᑐᖅ ᐅᓂᒃᑳᕐᒥᒃ ᑐᙵᓂᓕᒃ ᐃᓄᑦ 

ᖃᐅᔨᒪᔭᑐᖃᖏᓐᓂᒃ ᖃᐅᔨᓴᖅᑎᓄᓪᓗ ᐱᔾᔪᑎᖃᖅᖢᑎᒃ ᖁᑦᑎᖕᓂᖅᐹᒻᒥᒃ ᐊᑐᐃᓐᓇᐅᔪᖅ 

ᐃᖅᑲᓇᐃᔭᖅᑎᓄᑦ ᑐᓐᓂᖅᓴᒐᐅᑎᑕᐅᓪᓗᓂ ᐊᒻᒪᑦᑕᐅᖅ ᐅᓂᒃᑳᒐᒃᓴᖅ ᐃᓗᐊᒍᑦ ᐊᕐᕌᒍᑦ ᒪᕐᕉᒃ 

ᐊᒋᑦᑑᒃ, ᓯᕗᓕᐅᕆᔭᐅᓪᓗᑎᒃ ᑖᒃᑯᐊ ᒪᒃᑯᒃᑐᖏᑦ ᓈᓚᒃᑎᑕᒃᓴᐅᔪᓐᓇᓲᑦ ᐊᔪᓐᓇᖏᑦᑕᕌᖓᑦ 

ᓄᓇᓕᒋᔭᐅᔪᓄᑦ. 

3.1.2 ᖃᐅᔨᓴᕐᓂᖅ ᐅᐊᓯᓄᓪᓗ ᓇᐅᑦᓯᕐᑐᖅᑕᐅᔪᑦ ᒥᖑᐃᓯᕐᕕᖕᒥ ᑕᑯᔭᒃᓴᐅᖃᑕᕐᓗᑎᒃ ᖁᑎᖕᓂᐹᖅ 

ᐃᑭᐊᕐᓯᕕᖓᒍᑦ ᖃᓗᓈᕐᑎᑐᑦ, ᐅᐃᕕᑎᑐᑦ ᐊᒻᒪ ᐃᓄᒃᑎᑐᑦ ᐊᒻᒪ ᓄᑕᐅᓕᕐᑕᐅᖃᑕᕐᓗᓂ ᐊᕌᒍ ᑕᒫᑦ. 

3.1.3 ᐊᑐᐃᓐᓇᕈᕐᑕᐅᓗᑎᑦ ᐃᓕᖅᑯᓯᑐᖃᒃᑯᑦ ᓄᓇᒥᐅᑕᓂᑦ ᖃᐅᔨᓴᕈᑎᒥᓃᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓄᑦ, ᐃᓄᐃᑦ ᐱᖁᑎᑐᖃᓕᕆᔨᖏᑕ ᑎᒥᖓᓐᓄᑦ, ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ. 

3.1.4 ᐱᕕᖃᕐᓂᐅᔪᑦ ᑕᑯᔭᐅᔪᓇᖁᓗᒋᑦ ᖁᑎᓂᕐᐹᑉ ᐃᓄᐃᑦ ᐱᖁᑎᕕᓂᖏᑦ ᐅᓄᕐᓯᕚᓕᕐᓗᑎᒃ 

ᐱᐅᓯᑲᓂᕐᓗᓂᓗ. 

3.1.5 ᖃᓄᕐᑑᓗᓂ ᓯᕗᓂᐊᒍᑦ ᐸᕐᓇᐸᓪᓕᐊᓗᓂ ᓂᕈᐊᕋᒃᓴᓕᐅᓂᐊᕐᓗᓂ ᓯᓚᕐᔪᐊᓕᒫᒥ 

ᐱᖁᑎᑐᖃᖏᓐᓂᒃ ᐊᑐᖁᔭᖏᓐᓂᒃ ᐊᑐᓕᖁᔭᐅᔪᓂᓪᓗ ᐊᐅᓚᑎᔩᑦ ᑲᑎᒪᔨᖏᓐᓂᒃ. 

3.1.6 ᐱᕕᖃᕐᓂᐅᔪᑦ ᐱᓕᕆᖃᑎᖃᕐᓂᖅ ᐅᓂᑳᖃᑕᐅᑎᖃᑕᕐᓗᑎᒃ ᖃᐅᔨᓴᕐᓂᕐᒧᖓᔪᓂᒃ 

ᖃᐅᔨᔭᐅᑲᕐᓗᒋᓪᓗ ᑕᒪᓇ ᖃᐅᔨᓴᕐᑕᐅᓂᐊᕐᑐᖅ. 

ᑕᑯᔭᐅᔪᒪᔪᑦ 3.2 ᖃᐅᔨᓴᕐᓂᖅ ᐊᒻᒪ ᑲᔪᓯᔪᐃᑦ ᐅᐊᓯᓂᖕᒧᑦ ᓇᐅᑦᑎᕐᓱᖅᑏᑦ ᖁᑎᓂᕐᐹᖅ ᒥᖑᐃᓯᕐᕕᖕᒥ 

ᐱᐅᓯᕚᓕᕐᑎᓯᕗᑦ ᖃᐅᔨᒪᔭᑎᓂᒃ ᑐᑭᓯᐅᒪᔭᑎᓂᒃᓗ ᒥᖑᐃᓯᕐᕕᖕᒥ ᐃᓄᐃᓪᓗ ᓄᓇᖓᑕ ᐊᕙᑎᖓᓂᒃ. 

 

ᑐᕌᕐᑕᑦ:  

3.2.1 ᐊᕙᑎᐅᑉ ᖃᓄᐃᖏᓯᐊᕐᓂᖓᑕ ᐱᖅᑯᓯᑐᖃᕐᕕᐅᓂᖓᓗ ᓇᐅᑦᓯᕐᑐᕐᓂᒃᑯᑦ ᐅᐊᓯᔭᐅᓂᖓ 

ᐱᕕᖃᕐᑎᓯᕗᖅ ᐊᑐᕐᑕᐅᔪᓇᕐᑐᓂᒃ ᑎᑎᕋᕐᓯᒪᔪᓂᒃ ᐊᑐᕐᑕᐅᖃᑕᕐᑎᓪᓗᒋᑦ ᐊᐅᓚᓯᓂᕐᒧᑦ 

ᐃᓱᒪᓕᐅᕈᑎᓄᑦ. 

3.2.2 ᐊᕌᒎᒃ ᒪᕉᒃ ᐃᓪᓗᐊᓂ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᑕᕐᓇᕐᓂᖓᑕ ᖃᐅᔨᓴᕐᑕᐅᓂᖏᑕ 

ᑐᕌᕐᑕᐅᓯᒪᔪᑦ ᖃᐅᔨᒪᔾᔪᑎᐅᓕᕈᓐᓇᓂᖓᓗ ᒥᖑᐃᓯᕐᕕᐅᑉ ᐱᖁᑎᖏᑦ ᓴᕿᑎᓯᓂᐊᕐᐳᑦ ᓯᕗᓕᕐᐹᕐᒥ 

ᖃᐅᔨᔭᐅᔪᑦ ᐊᒻᒪ ᑐᓴᕐᑎᓯᓗᑎᒃ ᐱᖁᑎᐅᔪᑦ ᐸᕐᓇᐅᑎᖓᓂᒃ. 

3.2.3 ᐱᔭᒃᓴᐅᔪᑦ ᐅᐊᓯᓂᕐᒧᑦ ᓇᐅᑦᓯᕐᑐᕐᓂᖅ ᓱᓐᓂᕐᐸᓪᓕᐊᔪᓂᑦ ᓯᓚᐅᑉ ᐊᓯᔨᕐᓂᖓᓄᑦ ᑐᕌᒐᕆᔭᐅᔪᓄᑦ 

ᐃᓄᐃᑦ ᐱᖁᑎᕕᓂᖏᓄᑦ ᐊᑐᓕᕐᑎᑕᐅᓗᓂ ᐊᕌᒍᐃᑦ ᑕᓪᓕᒪᑦ ᐃᓗᐊᓂ. 

3.2.4 ᐅᓄᖏᓛᖅ ᐊᕙᑎᐅᑉ ᖃᓄᐃᖏᑎᐊᕐᓂᖓᑕ ᓇᓗᓇᐃᑯᑕᖓ ᐊᕿᑕᐅᓂᐊᕐᑐᖅ ᑐᖓᕕᖃᕐᓗᓂ 

ᐃᓄᐃᑦ ᖃᐅᔨᒪᔭᑐᖃᖏᓂᒃ. 

 

ᑕᑯᔭᐅᔪᒪᔪᑦ 3.3 ᐊᑐᕐᑏᑦ ᑭᖑᒪᔭᖏᑦ ᐊᒻᒪ ᑭᓱᓗᐊᑕᐃᑦ ᐊᕙᑎᐅ ᖃᓄᐃᖏᓯᐊᕐᑎᑕᐅᓂᖓ ᑲᔪᓯᑎᑕᐅᓗᓂ 

ᓇᒪᓈᕐᑐᓄᑦ ᐊᖏᔪᑎᓄᑦ ᓴᓇᔭᐅᖃᑕᕐᑐᓄᑦ ᐊᒻᒪ ᐱᐅᓯᕚᓕᕐᓗᓂ ᐃᓕᔪᑕᐅᔪᓇᕐᓗᑎᒃ. 

 

ᑐᕌᕐᑕᑦ:  

3.3.1 ᖁᑎᖕᓂᕐᐹᑉ ᐅᐸᒃᑕᐅᔪᓐᓇᕐᓂᖓ ᐱᔪᑎᓕᒃ ᐳᓛᕐᑎᓄᑦ ᐊᒻᒪ ᒥᖑᐃᓯᕐᕕᖕᒥ ᐊᑐᕐᑎᓄᑦ ᐅᓄᕐᓂᖏᑦ 

ᓇᒪᓈᕐᑐᓂ ᐊᕋᒍᔪᕐᒥ ᓇᓗᓇᐃᑕᐅᖃᑕᕐᓂᐊᕐᑐᑦ ᐊᕌᒍᐃᑦ ᑕᓕᒪᐃᑦ ᐃᓗᐊᓂ. 

3.3.2 ᐸᕐᓇᐅᑎᒃ ᐅᐊᓯᓂᕐᒧᑦ, ᖃᐅᔨᓴᕐᓂᒧᑦ ᐊᒻᒪ ᑐᓴᐅᒪᔭᐅᑲᕈᑏᑦ ᐅᓗᕆᐊᓇᕐᑐᕐᒥᖁᓇᒋᑦ 

ᐱᓱᒃᕕᐅᓗᐊᑕᖃᑕᕐᑐᑦ ᐊᖁᑎᖏᑦ ᒥᖑᐃᓯᕐᕕᖕᒥ ᐊᕿᑕᐅᓂᐊᕐᑐᑦ ᓯᕗᓕᕐᐸᖑᔪᓂ ᐱᖓᓱᓂ ᐊᕌᒍᓂ 

ᐅᕙᓂ ᐊᐅᓚᓯᓂᕐᒧᑦ ᐸᕐᓇᐅᑎᒥ. 

3.3.3 ᒥᖑᐃᓯᕐᕕᖕᒧᑦ ᐳᓚᕆᐊᕐᑐᑦ ᑐᓴᕈᑎᖏᑦ ᐊᒻᒪ ᑐᑭᓯᓇᕈᑎᖏᑦ ᐅᖃᓕᒪᒐᐃᑦ ᖃᐅᔨᓴᕐᑕᐅᓗᑎᒃ ᐊᒻᒪ 

ᓄᑕᐅᓕᕐᑕᐅᓗᓂ ᐊᑐᓕᕐᑎᑕᐅᓗᓂ ᐸᕐᓇᐅᑎᒃ ᐊᕿᑕᐅᖃᑕᕐᓂᐊᕐᑐᑦ ᐊᕋᒎᒃ ᒪᕉᒃ ᐃᓗᐊᓂ 

ᐊᑎᓕᐅᕐᑕᐅᓚᐅᕐᑎᓪᓗᒍ ᐅᓇ ᐸᕐᓇᐅᑎᒃ. 

3.3.4 ᐳᓚᕆᐊᕐᑏᑦ ᐃᒡᓗᖃᕐᕕᕕᓂᕐᒧᑦ ᐱᖃᑎᒋᔭᐅᓗᑎᒃ ᒥᖑᐃᓯᕐᕕᐅᑉ ᐃᖃᓇᐃᔭᕐᑎᖓᓄᑦ  ᓇᒪᓈᕐᑐᓂ 

ᑐᓴᕈᑎᖃᕐᓗᑎᒃ ᖃᓄᐅᑐᓚᐅᓯᒪᓂᖓᓂᒃ ᐃᒡᓗᖃᕐᕕᕕᓂᖅ ᐊᕌᒍᒃ ᒪᕉᒃ ᐃᓗᐊᓂ. 

3.3.5 ᐃᓗᐊᓂ ᐊᕌᒍᐃᑦ ᑕᓕᒪᐃᑦ. ᐳᓚᕋᕐᑎᒋᕐᑐᑦ ᐅᒥᐊᕐᔪᐊᑦ ᑲᒪᔨᖏᑕ ᐃᓕᓂᐊᕐᑎᑕᐅᓂᖓ ᐊᒻᒪ 

ᐅᐸᑲᑕᒃᑕᐅᔪᑦ ᒪᓕᒐᖏᑦ ᐃᒡᓗᖃᕐᕕᕕᓂᕐᒧᑦ ᐊᑕᕐᓇᕈᓂᕐᑎᓯᒪᑕ ᑕᒪᐃᓂᒃ ᐳᓛᕐᑎᓂᒃ ᐊᒻᒪ 

ᐱᖁᑎᓂᒃ ᐳᓚᕋᕐᑏᑦ ᐅᒥᐊᕐᔪᐊᖏᑦ ᑕᐃᑯᖓᕐᓯᒪᓂᖏᓂ ᐱᖃᑎᒋᔭᐅᖏᑐᑦ ᒥᖑᐃᓯᕐᕕᐅᑉ 

ᐃᖃᓇᐃᔭᕐᑎᖏᓄᑦ. 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

6.0 ᑭᓪᓕᓕᐅᕐᓂᖅ 
 
 

ᒥᖑᐃᓯᕐᕕᓕᕆᔨᑯᑦ ᒥᖑᐃᓯᕐᕕᐅᔪᓄᑦ ᐊᒍᑐᕐᓯᒪᓂᖏᑕ ᐊᕿᓯᒪᔭᖏᑦ ᑲᑎᕐᓱᕐᖢᒋᑦ ᐊᒍᑐᕐᓯᒪᓂᖏᑦ 

ᐃᓕᓴᕆᔭᐅᓂᖏᑕ ᓄᓇᐃᑦ ᐊᒻᒪ ᐃᒪᐃᑦ ᒥᖑᐃᓯᕐᕕᐅᑉ ᐃᓗᐊᓂ ᐊᒻᒪ ᑭᓱᒨᒪᖓ ᓇᓂ ᑭᓱᓕᕆᔪᓇᕐᒪᖔᑕ 

ᑲᔪᓯᔪᓇᕐᓂᐊᕐᒪᑕ ᓄᓇᒥ ᐅᒫᓂᓗᓃᑦ ᑐᖓᕕᒋᓗᒍ ᐱᔪᓇᕐᓂᖓ ᑕᒪᑯᓄᖓᓗᐊᖅ ᐊᑐᕐᑕᐅᔪᓇᕐᕕᐅᓂᖏᓄᑦ. 

ᐊᒍᑐᕐᓯᒪᓃᑦ ᐊᕿᑕᐅᓯᒪᔪᑦ ᑕᓕᒪᐃᓕᖃᖓᔪᑦ: 

• ᑭᓪᓕᖓ ᐊᒍᑐᕐᓯᒪᔪᖅ I − ᐱᑐᐃᓇᐅᖏᑐᕐᒧᑦ ᓴᐳᑎᔭᐅᓯᒪᔪᖅ: 

• ᑭᓪᓕᖓ ᐊᒍᑐᕐᓯᒪᔪᖅ II − ᓄᓇᐃᓇᖅ; 

• ᑭᓪᓕᖓ ᐊᖑᑐᕐᓯᒪᔪᖅ III − ᓱᓐᓂᕐᓯᒪᖏᑐᖅ ᐊᕙᑎᖓ: 

• ᑭᓪᓕᖓ ᐊᒍᑐᕐᓯᒪᔪᖅ IV 15− ᓯᓚᒥ ᐃᖃᐃᓕᓴᕐᕕᒃ; ᐊᒻᒪ 

• ᑭᓪᓕᖓ ᐊᒍᑐᕐᓯᒪᔪᖅ V ᔾ ᒥᖑᐃᓯᕐᕕᒥ ᐱᔨᓯᕐᑕᐅᕖᑦ. 

 

 

ᐱᖓᓱᑦ ᐊᒍᕐᑐᕐᓯᒪᔪᑦ ᑭᓪᓕᖏᑦ ᐊᑐᕐᑕᐅᔪᑦ ᖁᑦᑎᓂᕐᐹᖅ ᒥᕐᖑᐃᓯᕐᕕᖓᓂ, ᓄᓇᖑᐊᒥᑦᑐᖅ 3 4ᒥᓗ. 

ᒪᓇᐅᔪᖅ ᐊᒍᑐᕐᓯᒪᓂᕐᒧᑦ ᐸᕐᓇᐅᑎᒃ ᐃᓗᓕᖃᕐᑐᖅ ᐊᐅᓚᓯᓂᕐᒧᑦ ᐊᑐᕐᑕᐅᖃᑕᕐᑐᓂᒃ ᑎᑎᕋᕐᓯᒪᔪᖅ 8.2.8ᒥ 

ᓄᓇᕗᕐᒥ ᐊᖏᖃᑎᒡᒋᒍᑎᖓᓂ ᐅᖃᓯᒪᔪᕐᒥ “ᐊᑐᓂ ᒥᖑᐃᓯᕐᕕᐅᔪᑦ ᓄᓇᕗᕐᒥ ᓄᓇᑖᕐᓂᖓᑕ ᐃᓗᐊᓂᑐᑦ 

ᐃᓗᓕᖃᕐᓂᐊᕐᐳᑦ ᐃᓗᓕᓗᐊᑕᖓ ᑎᑎᕋᕐᓯᒪᔫᑉ ᑭᓪᓕᖏᑦ ᐊᒍᑐᕐᓯᒪᔪᑦ Iᒥ − ᐱᑐᐃᓇᐅᖏᑐᕐᒥ 

ᓴᐳᑎᔭᐅᓯᒪᔪᖅ ᐊᒻᒪ ᐊᒍᑐᕐᓯᒪᔪᖅ IIᒥ − ᓄᓇᐃᓇᖅ”. ᐊᒍᕐᑐᕐᓯᒪᔪᑦ ᒪᓕᒃᑕᐅᔭᕆᐊᓖᑦ ᑐᕌᖓᖏᑐᑦ ᐃᓄᖕᓄᑦ 

ᐱᖁᓯᕐᒥᓂᒃ ᐊᑐᕐᑎᓪᓗᒋᑦ ᐊᖑᓇᓱᖕᓂᒧᑦ ᐱᔪᓇᐅᑎᖏᓄᑦ ᐃᓗᐊᓂ ᖁᑎᓂᕐᐹᖅ ᒥᖑᐃᓯᕐᕕᖕᒥ. (ᓄᓇᕗᕐᒥ 

ᐊᖏᖃᑎᒌᒍᑎᒃ ᑎᑎᕋᕐᓯᒪᔪᖅ 5.7.16ᒥ). 

 

ᐊᓯᔨᕐᓂᓗᐊᑕᖅ ᐊᒍᕐᑐᕐᓯᒪᔪᓂ ᓯᕗᓂᐊᓂ ᐸᕐᓇᐅᑎᒥ ᓄᒃᑎᕐᓂᖓᑦ ᑭᓪᓕᖏᑦ ᐊᒍᑐᕐᓯᒪᔪᖅ IIᒧᑦ ᐊᒻᒪ 

ᓄᓇᖓᑕ ᐊᐅᓚᑕᐅᓯᒪᓂᖓ ᑕᓯᐊᓘᑉ ᓇᑎᕐᓇᖓ (ᓄᓇᖑᐊᖅ 3), ᑎᑎᕋᐅᓯᐅᓯᒪᔪᖅ 7.0ᒥ. ᐊᓯᖏᓪᓕ, 

ᐊᒍᑐᕐᓯᒪᓂᖏᑦ ᐊᓯᔨᕐᓯᒪᓗᐊᖏᑐᑦ ᓯᕗᓂᐊᓂ ᐊᐅᓚᓯᓂᕐᒧᑦ ᐸᕐᓇᐅᑎᒥ, ᐃᓚᒋᐊᕈᑕᐅᓗᑎᒃ ᐅᓄᕐᑐᐃᑦ 

ᐊᒍᑐᕐᓯᒪᔪᑦ 1ᒥ ᓄᓴᖏᑦ ᒪᓇᐅᔪᖅ ᓇᓗᓇᐃᑕᐅᔪᓄᑦ/ᑎᑎᕋᑕᐅᓯᒪᓕᕐᑐᓄᑦ 

ᐅᓗᕆᐊᓇᕐᑐᕐᒥᑐᐃᓇᕆᐊᖃᕐᓂᖕᖏᓄᑦ, ᐅᕐᔪᖕᓇᐃᑦ, ᐊᒻᒪ ᐊᕿᒋᐊᓯᒪᔪᑦ ᓄᓇᖏᑦ ᑭᓪᓕᖏᑦ ᐊᒍᕐᑐᖅᓯᒪᔪᑦ 

IIIᒥ ᒥᕕᖕᓂ ᐊᒻᒪ ᑕᖕᓛᕐᕕᖕᓂ ᒪᓕᑎᐊᖁᓗᒋᑦ ᐊᕿᓯᒪᓗᑎ ᒪᓇᐅᔪᖅ ᐊᒻᒪ ᐊᑐᕐᑕᐅᔪᑕᐅᓛᕋᓱᒋᔭᐅᔪᓄᑦ.  

ᓄᖃᕐᑎᑕᐅᓯᒪᓂᖓ ᖁᕕᐊᓱᖕᓂᒧᑦ ᐃᖃᓗᒐᓱᖕᓂᒃ ᖁᑎᓂᕐᐹᖅ ᒥᖑᐃᓯᕐᕕᖕᒥ, ᓇᒪᒋᔭᐅᓚᐅᕐᑐᖅ ᓄᓇᕗᕐᒥ 

ᐅᒪᔪᓕᕆᔨᕐᔪᐊᑯᑦ ᑲᑎᒪᔨᖏᓄᑦ 2006ᒥ, ᓱᓕ ᐊᑐᕐᑐᖅ. 

ᓄᓇᙳᐊᖅ 3: ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ ᑭᒡᓕᓯᓂᐊᒐᖏᑦ ᐃᓂᑦ. ᒪᓕᒃᑐᖅ ᑎᑎᖅᑲᖏᓄᑦ 

ᓄᓇᕘᑉ ᐊᖏᕈᑎᒻᒪᕆᐊᑕ, ᐃᓂᖓ II - ᐃᓄᖃᙱᑦᑐᖅ ᐊᖏᓛᖑᕗᖅ ᑎᒃᑯᐊᒐ ᒥᕐᖑᐃᖅᓯᕝᕕᐅᑉ 

ᓄᓇᖏᓐᓂᒃ. ᑐᖅᑯᖅᓯᒪᔪᑦ ᓄᓇᙳᐊᑦ ᐃ, ᐅ, ᐊ ᐊᒻᒪ ᐸ ᑕᑯᒃᓴᐅᑎᑦᑎᕗᑦ ᓇᓗᓇᐃᖅᓯᒪᔪᑦ ᐃᓂᖏᓐᓂᒃ 

ᑖᒃᑯᓇᓂ ᑕᐃᔭᐅᓂᑯᓂᒃ ᕗᐊᑦ ᕼᐊᓐᑦ ᕿᑭᖅᑕᖓ, ᕗᐊᑦ ᑳᙳ, ᑖᓐᑯᕆᐅᕆᐅᑉ ᑲᖏᖢᖓ, ᐊᒻᒪᓗ ᑕᓯᐋᓘᑉ 

ᐊᕙᑎᒋᔭᖓᓄᑦ ᐊᑐᓃᖓᓪᓗᑎᒃ. 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

ᐃᓂᒋᔭᖓ I: ᐊᔾᔨᐅᖏᑦᑐᖅ ᐱᐅᖅᓱᐋᕆᔭᐅᓇᓱᒃᑐᖅ 

 

ᐃᓂᒋᔭᖓ I ᐱᑕᖃᖅᑎᑦᑎᔪᖅ ᓴᖏᔪᒥᒃ ᓴᐳᒻᒥᕆᔾᔪᑎᓂᒃ ᖃᔅᓯᒐᓚᓐᓄᑦ ᐊᔾᔨᖃᖏᑦᑐᓄᑦ ᐃᓕᖅᑯᓯᓖᑦ 

ᐱᖅᑯᓯᖃᖅᑎᓄᓪᓗ ᑕᑯᒃᓴᐅᓯᒪᔪᑦ ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᓂ, ᐱᐅᖅᓱᐋᒐᖃᓐᓂᖅ 

ᐊᑑᑎᓛᖑᓪᓗᓂ ᐃᓱᒪᒋᔭᐅᔭᕆᐊᖃᖅᑐᓂᒃ ᐃᓗᐊᓂ, ᐊᒻᒪᓗ ᐳᓚᕋᑏᑦ ᐃᓯᕈᓐᓇᓐᓂᖏᑦ ᑖᒃᑯᓄᖓ 

ᐊᔪᖅᑎᑕᐅᔪᓐᓇᖅᖢᓂ ᐅᕝᕙᓘᓐᓃᑦ ᐊᐅᓚᑕᐅᓪᓚᕆᓪᓗᓂ. ᑕᒪᓐᓇ ᐊᐅᓚᐅᑎᖃᖅᑐᑦ ᐊᑐᕈᓐᓇᓐᓂᖅ 

ᐃᓂᖏᓄᑦ ᐊᔪᖅᑎᑕᐅᕗᖅ, ᑭᓯᐊᓂ ᐊᓯᖅᑯᕝᕕᖃᙱᑦᑐᑦ ᓴᖅᑭᑦᑐᖃᕈᑎᒃ ᐱᔪᓐᓇᖅᑎᑕᐅᒐᔭᖅᖢᓂ 

ᐊᖓᔪᖅᑳᖓᓄᑦ ᒥᕐᖑᐃᖅᓯᕝᕕᐅᑉ ᐊᒻᒪᓗ ᒪᓕᓪᓗᒋᑦ ᐅᖃᐅᔾᔨᖅᓲᑎᖏᑦ ᑲᑎᒪᔨᕋᓛᑦ JPMC. 

ᑕᖕᒫᕈᓐᓇᖅᑎᑕᐅᖏᑦᑐᑦ ᐃᓗᐊᓂ ᑖᒃᑯᐊ ᑭᒡᓕᖏᑕ ᐃᓂᒋᔭᖓᑕ I ᐱᔪᓐᓇᐅᑎᖃᕈᓐᓇᕋᑎᓪᓗ. 
 

ᑏᓕᐅᕈᑦ ᑕᓯᖅ:  ᐅᓄᕐᑐᐃᑦ ᐃᓄᐃᑦ ᐱᖁᑎᖃᕐᕕᕕᓂᖏᑦ ᐊᕙᑖᓂ ᑎᓕᐅᕈᑦ ᑕᓯᐅᑉ ᓇᓗᓇᐃᓯᕗᑦ 

ᖁᑎᒃᑐᕐᒥᒃ ᐊᒻᒪ ᐃᓚᐅᓗᑎᒃ ᓇᓗᓇᖏᑐᑦ ᑕᒪᐃᓂᑦ ᑐᓂᕕᓃᑦ ᐃᒥᓂᕿᔪᓪᓗ ᐃᓄᐃᑦ. ᐊᒻᒪᑲᓂᖅ 

ᐅᔨᕐᓇᕐᒥᔪᑕᐅ ᐱᒥᓃᑦ, ᒥᑭᒋᐊᑦ, ᑐᐱᕐᕕᑯᓃᑦ, ᕿᖕᓂᖃᕐᕕᕕᓃᑦ, ᑕᓗᕕᓃᑦ, ᐅᓄᕐᑐᐃᑦ ᒥᑭᑐᑏᑦ ᐱᖁᑎᕕᓃᑦ 

ᓱᓕ ᓱᓂᕐᓯᒪᖏᑐᑦ, ᐃᓚᖏᑦ ᑭᓯᐊᓂ ᓅᑕᐅᓯᒪᔪᑦ ᓱᕈᕐᑕᐅᖁᓇᒋᑦ. ᐱᔪᑎᒋᓪᓗᒍ ᓇᓃᓂᖓ ᑕᐃᑯᕆ 

ᓯᒃᔭᕆᒃᑑᑉ ᑐᖃᑕᕐᕕᐅᑉ ᑕᖕᒫᕐᕕᒃ, ᐱᕕᖃᕐᑎᓯᓯᐊᕐᑐᖅ ᐳᓛᕐᑏᑦ ᑕᑯᔪᓇᖁᓗᒋᑦ ᓄᑕᐅᖏᑐᓂᒃ ᐊᒻᒪ 

ᓄᑖᖑᓂᕐᓴᓂᒃ ᐃᓄᐃᑦ ᓄᓇᖓᓂ ᖃᓄᐃᓕᐅᕐᕕᐅᖃᑕᕐᓂᑯᐃᑦ ᐱᖃᑎᒋᔭᐅᓗᑎᒃ ᒥᖑᐃᓯᕐᕕᓕᕆᔨᑯᑦ 

ᐅᕙᓗᓃᑦ ᒥᖑᐃᓯᕐᕕᓕᕆᔨᑯᑦ ᐃᓕᓂᐊᕐᓯᒪᔪᖅ ᐊᐅᓚᐅᔨᔨᖓᓄᑦ. ᐅᓄᖏᓂᕐᓴᐅᖁᔪᒥᓇᕐᑎᓪᓗᒋᑦ, ᐃᒥᓂᕿᔪᑦ 

ᐊᑐᕐᓂᖏᑦ ᐅᓪᓗᒧᑦ ᐳᓛᕐᒡᑎᑦ ᐊᔪᖏᑐᑦ ᐃᑲᔪᕐᑐᕐᑕᐅᒍᑎᒃ ᐃᒥᓂᕿᓗᑎᒃ ᐅᖃᓕᒪᒐᕐᓂᒃ ᐊᑐᕐᓗᑎᒃ, 

ᑭᖑᓂᐊᒍᑦ ᐃᓕᓂᐊᕐᑎᑕᐅᓚᐅᕐᓗᑎᒃ ᒥᖑᐃᓯᕐᕕᓕᕆᔨᑯᑦ ᐃᖃᓇᐃᔭᕐᑎᖓᓄᑦ. ᑎᓕᐅᕈᑦ ᑕᓯᖅ ᐱᖁᑎᖃᐅᑐᖅ 

ᐅᐊᓯᔭᐅᖃᑕᕐᓂᐊᕐᑐᖅ ᐊᑯᓚᐃᑐᕐᒥᒃ. 

 

ᐃᒡᓗᖃᕐᕕᕕᓂᖅ: ᐃᒡᓗᐃᑦ ᐊᒻᒪ ᐃᑕᓂᓴᐃᑦ ᐱᖁᑎᑯᓃᑦ ᑎᔅᑲᕕᕆ ᑲᖏᓱᖓᓂ ᖃᐅᔨᒪᔭᐅᔪᑦ 

ᐃᓕᓴᕆᐅᒪᔭᐅᔪᖅ ᐃᒡᓗᖃᕕᕕᓂᕐᒥᒃ: ᐱᐊᕆᐅᑉ ᐃᒡᓗᖁᑎᑯᓗᖏᑦ ᐃᓕᓴᕆᐅᒪᔭᐅᓕᕐᖢᑎᒃ “ᐊᑐᓂᕐᑐᑦ” 

ᒐᕙᒪᑐᖃᕐᑯᑦ ᑭᖑᕙᕆᔭᐅᔪᑦ ᐃᒡᓗᖁᑎᖏᑕ ᖃᐅᔨᓴᕐᕕᖓᑕ ᑎᑎᕋᕐᕕᖓᓂ. ᑲᑎᓯᒪᐅᕐᑐᑦ ᐊᒥᐊᑯᖏᑦ 

ᒥᐊᓕᒐᐃᑦ ᐊᒻᒪ ᑕᕆᐅᕐᔪᐊᑉ ᐊᑭᐊᓂᕐᒥᐅᑦ ᖁᑎᒃᑐᕐᒥ ᐃᖏᕋᔭᒃᕕ ᑐᖃᑕᕐᕕᐅᓗᓂ ᑕᖕᒫᕐᕕᒃ ᓴᕿᑕᐅᓯᒪᔪᖅ 

ᔪᐊᔾ ᓂᐊᕆᔅᒧᑦ, ᐊᑕᐅᓪᕙᔅ ᒍᕇᓕ, ᐊᒻᒪ ᕋᐳᑦ ᐱᖃᕆ ᐊᑯᓂᖓᓂ 1975 ᐊᒻᒪ 1909. ᒍᕆᓕᐅᑉ 1881ᒥᑦ 

1883ᒧᑦ ᖃᐅᔨᓴᕐᑎᒻᒪᕇᑦ ᖃᐅᔨᓴᕐᓂᕕᓂᖏᑦ ᐃᓚᒋᖃᓯᐅᑎᓚᐅᕐᑕᖓ ᓯᕗᓕᕐᐹᖅ ᓄᓇᔪᐊᕐᒥ ᓄᓇᔪᐊᑉ 

ᑲᔾᔨᖓᑕ ᐊᕌᒍᖓ, ᑕᒪᓇ ᐃᓕᓴᕆᐅᒪᔭᐅᔪᑦ ᑲᔪᓯᓚᐅᕐᑐᖅ ᑲᓇᑕᓕᒫᕐᒥ ᖃᓄᐃᑐᓚᐅᕐᓯᒪᔪᑦ ᐱᒪᕆᐅᔪᖅ ᐊᒻᒪ 

ᓄᓇᖓ ᐱᑐᐃᓇᐅᖏᑐᖅ ᐃᓂᒋᔭᖓ ᓴᕿᑎᓯᖁᓗᒍ ᑐᓂᓯᒪᓂᖏᑦ ᐃᓄᖕᓄᑦ ᑲᔪᓯᑎᐊᕈᓇᓚᐅᕐᓂᖏᓄᑦ 

ᐃᓄᐃᑦ ᓄᓇᖓᓂ ᐃᖏᕋᔭᒃᑎᖏᓄᑦ. ᓱᕈᕐᓇᕐᑐᑉᑦ ᐃᓱᒫᓕᓇᕐᑐᑦ ᑕᕙᓂ ᓄᓇᖓᓂ, ᐊᒻᒪ ᓇᒪᓈᕐᑐᑦ 

ᓇᓗᓇᐃᑯᑕᐃ ᑎᑎᕋᕐᓯᒪᔪᑦ ᐊᕿᒃᑕᐅᓯᒪᓕᕐᑐᖅ. ᐅᔨᕐᓇᕐᑐᑦ ᓇᖕᒥᓂᖅ ᐃᓱᒪᖏᔭᐅᔪᑦ ᐊᑕᕐᓇᕐᑐᑦ ᐊᒻᒪ 

ᐅᓗᕆᐊᓇᕐᑐᕐᒥᑐᑦ ᐱᔪᑎᒋᓪᓗᒍ ᓯᓚᐅᑉ ᐊᓯᔨᕐᐸᓕᐊᓂᖓᓄᑦ, ᐊᒃᕕᐊᕈᑏᑦ ᐃᓱᓕᑕᕈᑏᓪᓗ ᑕᐃᒪᐃᑐᒐᓗᐊᑦ 

ᑭᓯᐊᓂ ᓱᓃᓗᐊᖏᑐᑦ ᐃᓄᒃᓄᑦ ᑕᑯᔭᕐᑐᕐᑕᐅᖃᑕᕋᓗᐊᐸᑕ ᓂᕆᐅᓇᕐᖢᓂᓗ ᐊᒻᒪ 

ᑕᐃᑯᖓᕐᑎᑕᐅᑕᐃᓕᖏᑲᓗᐊᕈᑎᒃ ᖃᓄᐃᖏᑐᖅ. ᑐᕋᒐᖓ ᐅᒪ ᐸᕐᓇᐅᑎᐅᑉ ᐊᕿᑕᐅᔭᕆᐊᖃᕐᖢᓂ 

ᐸᕐᓇᐅᑎᒃ ᑕᒪᓇ ᓯᐊᒪᒃᑎᑕᐅᖁᓗᒍ ᑕᐃᓱᒪ ᓄᓇᖓ ᐱᓪᓗᖑ, ᐊᖁᑎᒋᔭᐅᓗᑎᒃ ᒥᖑᐃᓯᕐᕕᓕᕆᔨᑯᑦ 

ᐃᓕᓂᐊᕐᓯᒪᔪᑦ ᐊᐅᓚᐅᔨᔨᖏᑦ.  ᑕᐃᓇ ᑎᑭᐅᑎᖏᓂᖓᓂ, ᐳᓛᕐᑏᑦ ᐱᖃᑎᒋᔭᐅᔭᕆᐊᓖᑦ ᑲᓇᑕᒥ 

ᒥᖑᐃᓯᕐᕕᐅᑉ ᐃᖃᓇᐃᔭᕐᑎᖏᓄᑦ, ᐱᓱᒋᐅᕋᑖᓂᑯᕕᓃᑦ ᓄᑕᕋᐃᑦ ᐊᒻᒪ ᓄᑕᕋᓛᑦ ᑕᐃᑯᖓᕆᐊᖃᖏᑐᑦ 

ᓱᕈᓐᓇᖅᑐᒦᖁᓇᒋᑦ.  

 

ᓗᕕᔅ ᑕᓯᖓ: ᐊᒪᕈᐃᑦ ᑎᓯᖃᖃᑕᕐᑐᑦ ᖃᓂᒋᔮᓂ ᓗᕕᔅ ᑕᓯᖓᑕ ᐊᕋᒍᓂ ᑕᐅᓴᓂᐅᔪᒃᓴᐃᔪᖅ. ᑎᓯᖃᕐᕕᐅᓲᖅ 

ᐊᕋᒍᓕᒫᖑᖏᑐᖅ ᐊᑐᕐᑕᐅᖃᑕᕐᑐᑦ ᐊᒪᖁᕐᓂᒃ ᕿᑐᖏᐅᕕᒋᓗᓂᔪᒃ, ᐊᒻᒪ ᐸᒃᕕᓵᕐᑕᐅᓕᓂᐅᓪᓗᓂ ᐊᒪᕈᓐᓄᑦ. 

ᑕᓯᖅ ᐊᖁᑎᓗᐊᑕᕐᒥᑐᑦ ᐱᓱᒃᑎᓄᑦ ᐅᖓᓯᑐᕐᒧᑦ ᒥᕐᖑᐃᓯᕐᕕᖕᒥ, ᐊᒍᑐᕐᓯᒪᔪᖅ Iᒥᒃ ᓴᐳᑎᔭᐅᓯᒪᓂᖓ 3 

ᑭᓚᒦᑕ ᐅᖓᓯᓐᓂᖓ ᐊᕙᓗᓯᒪᓗᖑ ᑕᓯᖅ. ᐊᐅᓚᐅᑎᖃᖏᑐᑦ ᑕᐅᕗᖓᕈᓇᕐᓗᑎᒃ. ᐳᓛᕐᑎᓕᒫᑦ 

ᑐᓴᐅᒪᑎᑕᐅᓂᐊᕐᑐᑦ ᐱᒪᕆᐅᓂᖓᓂᒃ ᐸᒃᕕᓵᕆᔭᕆᐊᖃᖏᓂᖏᑦ ᐊᒪᕈᕐᓂᒃ. 

 

ᐅᕐᔪᖕᓇᐃᑦ ᓴᐳᑎᔭᐅᓯᒪᓂᖏᑦ: ᐅᕐᔪᓇᐃ ᒥᑭᑑᔪᑦ, ᑕᑯᔭᒃᓴᐅᑕᐃᓈᓗᓱᖑᓗᑎᒃᓗ, ᓂᕈᒥᒃᖢᑎᒃ ᐃᑦᔪᐃᑦ 

ᐱᕈᖃᑕᕐᑐᑦ ᐃᓚᐃᓇᖏᑦ ᑲᑎᖓᐅᕐᖢᑎᒃ ᓄᓇᔪᐊᓕᒫᕐᒥ. ᒪᓴᒃᓂᓂᓴᐅᖃᑕᕐᑐᑦ, ᓯᕿᓂᕐᑕᐅᖏᑐᓂ 

ᖁᑎᒃᓂᐅᔪᓂ. ᐱᖓᓱᑦ ᖃᐅᔨᒪᔭᐅᔪᓂᒃ ᐱᑕᖃᕐᑐᖅ ᑕᑯᐊ ᐱᕈᑐᐃ ᐅᓗᕆᐊᓇᕐᑐᕐᒥᑐᑦ ᒪᓕᒐᖓᓂ 

ᑎᑎᕋᑕᐅᖃᓯᐅᑎᓯᒪᔪᑦ ᓄᓇᕗᕐᒥ, ᐊᒻᒪ ᑕᑯᐊ ᑕᒪᕐᒥᒃ ᑕᐃᑯᕆ ᓯᒃᔭᕆᒃᑐᕐᐸᓯᒥᑐᑦ ᖁᑎᓂᕐᐹᖅ ᒥᕐᖑᐃᓯᕐᕕᖕᒥ. 

ᑕᑯᐊ ᐱᖑᓱᐃᑦ ᐱᑕᖃᐅᕐᑐᑦ ᐃᒃᐱᐊᕐᔪᒃᑎᑐᑦ ᐃᓱᒪᒋᔭᐅᔪᑦ ᐱᒪᕆᐅᔪᖅ ᐃᓂᖓ ᐊᒻᒪ ᑕᐃᔭᐅᓂᖓ 

ᐊᒍᑐᕐᓯᒪᔪᑦ Iᒥᒃ ᓴᐳᑎᔭᐅᓯᒪᖁᓗᒋᑦ. ᐅᐸᒃᑕᐅᔪᓇᕐᑐᑦ ᑕᑯᓇᓂ ᓄᓇᓂ, ᐳᓛᕐᑏᑦ ᐃᓕᓂᐊᕐᑎᑕᐅᒃᐸᑕ 

ᐱᒪᕆᐅᕗᖅ ᐱᓱᖃᑕᖁᓗᒋᑦ ᑎᓯᓂᐊᔪᕐᓂ ᒪᓂᕋᕐᒥ ᐊᒻᒪ ᓄᖃᖔᕐᕕᐅᖁᖏᓗᒋᑦ, ᐱᔪᑎᒋᓪᓗᒍ ᐃᔾᔪᐃᑦ 

ᐱᔭᖁᑕᐅᖏᑐᕐᒥᒃ ᓱᕋᒃᑕᐅᔪᓇᕐᒪᑦ. ᑲᓇᑕᓕᒫᕐᒥ ᐅᑎᕐᑎᑕᐅᓇᓱᖕᓂᖓᑕ ᐸᕐᓇᐅᑎᖓ ᐅᐊᓯᔭᐅᖁᓗᒋᑦ 

ᖃᐅᔨᒪᔭᐅᔪᑦ ᐱᕈᑐᐃᑦ ᑕᐃᒪᐃᑐᐃᑦ ᐊᑐᓕᕐᑎᑕᐅᓂᐊᕐᑐᑦ ᐊᒻᒪ ᓇᐃᓴᕐᑕᐅᓗᑎᒃ ᐱᑕᖃᐅᑲᓂᕐᒪᖔᑦ 

ᑲᔪᓯᑎᑕᐅᓛᕐᑐᖅ ᑕᓇ ᐸᕐᓇᐅᑎᒃ ᓱᓕ ᐊᑐᕐᑕᐅᑎᓪᓗᒍ, ᑭᓇᐅᔭᐃᑦ ᒪᓕᖢᒋᑦ. ᓇᓂᔭᐅᒃᐸᑕ, ᓇᒪᓈᕐᑐᑦ 

ᓴᐳᔭᐅᓯᒪᓂᖏᓄᑦ ᐊᐅᓚᓯᓂᕐᒧᖓᔪᑦ ᑲᔪᓯᓂᐊᕐᑐᑦ ᑕᐃᒪᐃᖁᔭᐅᓂᖏᑦ ᒪᓕᒃᓗᒍ ᑕᐃᒪᐃᑐᓂ 

ᖃᐅᔨᒪᔨᒪᕆᒃᓄᑦ ᐊᒻᒪ ᑲᑐᔨᖃᑎᒌᑦ ᒥᕐᖑᐃᓯᕐᕕᖕᒧᑦ ᐊᐅᓚᓯᔨᖏᑕ ᑲᑎᒪᔨᕋᓛᖏᓄᑦ. 
 

 

ᐃᓂᒋᔭᖓ II: ᐃᓄᖃᙱᑦᑐᖅ 

 

ᐅᑯᐊ ᐊᖏᓛᖑᔪᑦ ᓄᓇᐃᑦ ᐃᓂᓪᓚᖓᔪᑦ ᐱᕕᖃᖅᑎᑦᑎᔪᑦ ᐳᓚᕋᑎᓂᒃ ᒪᑐᐃᖅᓯᕕᐅᓪᓗᑎᒃ 

ᐊᑐᕈᓐᓇᓐᓂᒻᒥᒃ ᐃᓄᖃᓗᐊᖅᓯᒪᖏᑦᑐᓂᒃ ᓄᓇᐅᔪᓂᒃ ᐃᓄᒌᐊᓄᑦ ᓱᕐᕌᓗᐊᖅᓯᒪᓇᑎᒃ ᓄᓇᖏᑦ 

ᑭᒡᒐᖅᑐᐃᑦᑎᐊᖅᑐᑦ ᐃᓕᖅᑯᓯᖅᓱᖅᑐᒥᒃ ᖁᑦᑎᒃᑑᑉ ᐅᑭᐅᖅᑕᖅᑐᖓᑕ ᓄᓇᖁᑎᖏᓐᓂᒃ ᐊᒻᒪᓗ 

ᐱᐅᖅᓱᐊᕆᔭᐅᓂᐊᖅᖢᓂ ᐃᓄᖃᙱᑦᑐᒥᒃ ᐃᓕᖅᑯᓯᖃᓪᓗᑎᒃ. ᑖᓐᓇ ᑲᔪᓯᑎᑦᑎᓂᖏᑦ ᐊᐅᓚᔪᑦ 

ᐃᓕᖅᑯᓯᑐᖃᒥᓄᑦ ᐆᒪᔪᖏᓐᓄᑦ ᐊᑦᑎᓛᒥᒃ ᐃᓄᖕᓄᑦ ᐊᒃᑐᐃᔭᐅᓂᖃᓐᓂᖏᓄᑦ ᐃᓱᒪᓕᐊᖑᔪᖅ. ᐅᑯᐊ 

ᐊᑐᖁᔭᐅᓯᒪᔪᑦ ᐳᓚᕋᑎᓄᑦ ᐊᖅᑯᑎᒃᓴᖏᑦ ᑭᒡᓕᓯᓂᐊᖅᓯᒪᓇᑎᒃ ᐊᒻᒪᓗ ᑲᒪᒋᔭᐅᓇᑎᒃ, ᑭᓯᐊᓂᓕ 

ᐊᑐᓐᓂᐊᓪᓗᒋᑦ ᐃᓂᓪᓗᐊᖏᑦ ᐱᑕᖃᖅᑎᑦᑎᕗᖅ ᐊᐅᓪᓛᖅᓯᒪᓕᒪᓪᓚᕆᒃᑐᓄᑐᐊᖅ ᐱᔪᓐᓇᓐᓂᖃᖅᑐᓄᑦ 

ᒪᓕᑦᑎᐊᓐᓂᒻᒥᒃ. ᐊᐅᓚᐅᑎᖃᖅᑐᑦ ᐊᑐᖅᑎᑕᐅᓂᖏᑦ ᐳᓚᕋᑎᑦ ᐊᔪᖅᑎᑕᑦ ᑭᓯᐊᓂ ᐊᓯᐊᒍᑦ 

ᑲᒪᒋᔭᐅᓪᓚᕆᒃᑐᒃᑯᑦ ᐊᐅᓚᑦᑎᔨᓄᑦ ᖃᖓᑕᓲᒃᑯᑦ ᐃᓯᖅᑎᑕᐅᔪᓐᓇᓐᓂᖏᑕ ᑕᒪᒃᑯᓄᖓ ᐃᓄᖃᑦᑎᐊᖏᑦᑐᑦ 

ᓄᓇᖁᑎᖏᑕ ᐅᐸᒍᓐᓇᐅᑎᖏᒍᑦ. 

 

 

ᐊᖏᓛᖑᔪᖅ ᓄᓇᒋᔭᖓᑦ ᒥᕐᖑᐃᖅᓯᕝᕕᐅᑉ ᑕᐃᒎᓯᓕᒃ ᐃᓂᖓ II-ᒥᒃ. ᐃᓛᒃ, ᐊᓯᖏᑦ ᓄᓇᐃᑦ 

ᒥᕐᖑᐃᖅᓯᕝᕕᒻᒥ ᐊᓯᐊᒍᑦ ᓇᓗᓇᐃᖅᓯᒪᙱᑦᑐᑦ ᐃᓂᖓ I ᐅᕝᕙᓗ ᐃᓂᖓ III ᐃᓱᒪᓕᐊᖑᔪᑦ ᐃᓂᐅᒧᑦ II 

ᑎᒃᑯᐊᖅᑕᐅᓯᒪᓂᖃᓐᓂᖏᑕ ᐊᐅᓚᑦᑎᔨᐅᔪᓄᑦ. 

 

ᐃᓱᓕᑕᕐᑐᖅ ᐅᐸᑲᑕᒃᑕᐅᔪᓇᕐᓂᖓ ᖃᖓᑕᓲᑯᑦ ᐱᔪᓇᕐᑎᑕᐅᑐᐃᓇᕆᐊᓕᒃ ᐊᑐᓂ ᕿᒥᕈᔭᐅᖃᑕᕐᓗᑎᒃ. 

ᐅᑭᐅᑯᑦ/ᐅᐱᖓᓵᑯᑦ ᐅᐸᒍᓇᕐᓂᖏᑦ ᖃᖃ ᐹᐱᐅᒧᑦ ᐊᒻᒪ ᐊᓯᖏᓄᑦ ᓯᕐᒥᖃᐅᓂᕐᓄᑦ ᓇᓗᓇᐃᕐᑕᐅᓚᐅᕐᑐᑦ 

ᖁᕕᐊᓱᖕᓂᕐᒧᑦ ᐃᖏᕋᔭᒃᓂᖅ ᑕᑭᔪᑯᑖᓂ ᓯᐊᕆᔮᕈᑎᓄᑦ ᑕᒪᓇᓗ ᐱᔭᕆᐊᑐᔪᐊᓗᒃᑯᕋᔭᕋᓐᓂ ᖃᖓᑕᓲᑯᑦ 

ᐅᐸᒃᑕᐅᔪᒪᒃᐸᑦ. ᐱᔪᑎᒋᓪᓗᒍ ᐊᓯᔨᕐᑕᖃᑕᕐᓂᖓ ᐊᕋᒎᑉ ᐃᓗᐊᓂ, ᑭᓯᐊᓂ, ᐱᑐᐃᓇᐅᖏᑐᕐᒥᒃ ᒥᕕᒧᑦ 

ᐃᓂᒃᓴᖅ ᓇᓗᓇᐃᑕᐅᔪᓇᖏᑐᖅ ᑕᐃᒪᐃᓂᖓᓄᑦ ᑐᒃᓯᕋᐅᑏᑦ ᐊᑐᓂ ᕿᒥᕈᔭᐅᖃᑕᕐᓂᐊᕐᑐᑦ. 

 

 

ᐃᓂᒋᔭᖓ III: ᐃᓕᖅᑯᓯᖅᓱᖅᑐᖅ ᐊᕙᑎᒋᔭᖓᑦ 

 

ᐃᓂᖓ III ᐃᓂᒋᔭᖏᑦ ᐱᑕᖃᖅᑎᑦᑎᔪᑦ ᒪᑐᐃᕈᑎᓂᒃ ᐊᖅᐸᓯᓛᓄᑦ-ᐊᒃᑐᐃᓂᖃᖅᑐᓂᒃ ᐳᓚᕋᑎᑦ 

ᐊᑐᕈᓐᓇᓲᖏᓐᓂᒃ ᐊᖅᑯᑎᒋᔭᖃᖅᖢᑎᒃ ᓯᓚᐃᓐᓇᒻᒥ ᑭᐱᙳᐃᔭᐅᑎᓂᒃ ᐱᔭᒃᓴᑦ ᐊᑐᓗᐊᖏᑦᑐᑦ 

ᐱᔨᑦᑎᕈᑎᒋᓲᑦᑎᓐᓂᒃ ᐊᒻᒪᓗ ᐱᖁᑎᔾᔪᐊᖑᔪᓂᒃ ᓲᕐᓗ ᐃᑦᑕᓐᓂᓴᑐᑦ ᐃᓕᖅᑯᓯᖃᖅᑐᓂᒃ. ᑕᐃᒪ 

ᐊᐅᓚᐅᑎᖃᖅᑐᓂᒃ ᐃᓯᕈᑎᖃᕈᓐᓇᕋᓗᐊᖅᖢᑎᒃ, ᑕᒪᒃᑯᐊ ᐊᐅᓚᑕᐅᓪᓚᕆᓐᓂᐊᖅᑐᑦ ᐊᒃᑐᐄᓗᐊᖁᓇᒋᑦ. 

ᑕᒪᒃᑯᐊ ᓄᓇᐅᔪᐃᑦ ᐃᓚᖏᑦ ᒥᕐᖑᐃᖅᓯᕝᕕᒻᒦᑦᑐᑦ ᐅᓄᓛᓄᑦ ᐅᐸᒐᐅᓲᑦ ᐃᓯᖅᑕᐅᒐᓐᓂᖅᖢᑎᒃ ᐊᒻᒪᓗ 

ᐱᓕᕆᕝᕕᒃᓴᐅᓲᑦ ᑭᒃᑯᑐᐃᓐᓇᓐᓄᑦ ᐳᓛᕆᐊᕈᓐᓇᖅᑐᓄᑦ. 

 

 

ᐅᓄᓛᑦ ᒥᕐᖑᐃᖅᓯᕝᕕᐅᑉ ᐱᖁᑎᔾᔪᐊᖏᑦ ᐊᖏᓛᖑᔪᓪᓗ ᐃᓯᖅᑕᐅᕝᕕᑦ ᑐᑦᑕᕝᕕᖏᑦ ᑎᒃᑯᐊᒐᑦ ᐃᓂᖓ III 

ᓇᓗᓇᐃᕈᑖᓂᒃ. ᐊᒃᑎᒋᓂᕆᔭᖏᑦ ᑖᒃᑯᐊ ᐃᓂᐅᔪᑦ ᐃᓚᖓᒍᑦ ᐊᓯᔾᔨᒐᓛᒃᑕᐅᓂᑯᑦ ᓯᕗᓂᐊᒍᑦ 

ᐸᕐᓈᕆᔭᐅᓂᑰᔪᑦ ᐃᓗᖏᓐᓂᒃ ᒪᓕᒡᔫᒥᔪᓐᓇᖁᓪᓗᒋᑦ ᐅᓪᓗᒥᐅᔪᖅ ᖃᐅᔨᓯᒪᔭᑦᑕ ᐊᑐᖅᑕᐅᓂᕆᓲᖓᓄᑦ 

ᒥᕐᖑᐃᖅᓯᕝᕕᕗᑦ ᐊᒻᒪᓗ ᐱᔭᕆᑐᓗᐊᖁᓇᒍ ᐱᔪᓐᓇᐅᑎᑖᕆᔾᔪᑕᐅᓲᑦ ᐃᓯᕈᑎᑦ. ᑲᒪᒋᔭᐅᓪᓗᑎᒃ 

ᐊᐅᓚᑦᑕᓪᓚᕆᐅᓂᖏᑦ ᐊᐅᓚᐅᑎᖃᖅᑐᓄᑦ ᐃᓯᕈᓐᓇᐅᑎᑦ ᐱᔪᓐᓇᖅᑎᑕᑦ ᑖᒃᑯᓇᓂ ᐃᓂᐅᔪᓂᒃ, ᑭᓯᐊᓂᓕ 

ᐊᑐᖅᑎᐅᔪᑦ, ᐊᓯᒋᔭᓕᒫᖏᑦ ᒥᕐᖑᐃᖅᓯᕝᕕᐅᑉ ᐊᐅᓚᑦᑎᔨᖏᑕ, ᐱᔪᓐᓇᐅᑎᒥᒃ ᐱᓯᒪᔭᕆᐊᖃᓲᖑᔪᑦ. 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

ᖃᖓᑕᓲᒃᑯᑦ ᐃᓯᕈᑕᐅᓲᑦ ᐃᓚᖏᓄᑦ ᑭᒡᓕᖃᖅᑎᑕᐅᕗᖅ ᐱᔅᓇᓯᐅᔪᑦ ᑮᓇᐅᔭᓕᐅᕋᓱᒃᑐᓄᑦ 

ᐊᐅᓪᓚᐅᔾᔨᔨᐅᓪᓗᑎᒃ ᐊᐅᓚᑦᑎᓲᑦ ᐃᓗᐊᓂ ᒥᕐᖑᐃᖅᓯᕝᕕᐅᑉ. 

 

ᑲᑎᖢᒋᑦ, ᐅᑯᐊ ᐊᕝᕕᓂᓖᑦ ᐃᓂᐅᔪᑦ ᐃᓂᖓ III ᓄᓇᖏᑦ ᒥᕐᖑᐃᖅᓯᕝᕕᒻᒥ. ᐱᖓᓱᑦ ᐃᓃᑦ ᐅᓪᓗᒥ 

ᒥᕐᖑᐃᖅᓯᕝᕕᓕᕆᔨᒃᑯᓐᓄᑦ ᐊᐅᓚᑦᑎᔨᖏᓄᑦ ᓄᓇᒋᔭᐅᕗᑦ ᐊᑐᖅᑕᐅᓪᓗᑎᓪᓗ, ᐃᓚᖃᖅᑐᑦ ᕗᐊᑦ ᕼᐊᓐᑦ 

ᕿᑭᖅᑕᖓᑕ ᑕᖕᒫᕝᕕᐊ, ᑖᓐᑯᐊᕆᐅᑉ ᑲᖏᖅᖢᖓᓂ ᑐᑦᑕᕝᕕᖓ ᑲᒪᔨᐅᔪᓄᑦ, ᐊᒻᒪᑦᑕᐅᖅ 

ᑕᓯᐋᓗᒃ/ᑕᖕᒫᕝᕕᒋᔭᖓᑕ (ᑕᑯᓗᒋᑦ ᓄᓇᙳᐊᒥ ᑐᖅᑯᒐᐅᔪᑦ 3 ᐃᓗᐊᓃᑦᑐᑦ). ᑕᒪᐃᓐᓄᑦ ᐱᖓᓲᔪᓄᑦ 

ᓄᓇᓄᑦ, ᐃᓂᖓ III ᐊᕙᓗᖃᖅᑎᑕᖅ ᑕᒪᐃᓐᓂᒃ ᐃᒡᓗᖁᑎᐅᔪᓂᒃ ᐊᒻᒪᓗᑦᑕᐅᖅ ᒥᑦᑕᕝᕕᒋᔭᖏᓄᑦ. 

• ᕗᐊᑦ ᕼᐊᓐᑦ ᕿᑭᖅᑕᖓ (ᓄᓇᖑᐊᖅ 3ᐃ): ᕗᐊᑦ ᕼᐊᓐᑦ ᕿᑭᖅᑕᖓ ᐅᓪᓗᒥ ᓱᓕ 

ᐃᓚᒋᔭᐅᑎᑕᐅᓯᒪᓇᓂ ᑖᔅᓱᒧᖓ ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᓄᑦ, ᑭᓯᓂᓕ ᑲᓇᑕᐅᑉ 

ᒥᕐᖑᐃᖅᓯᕝᕕᓕᕆᔨᖏᑕ ᐊᐅᓚᑕᖃᖅᑐᑦ ᑖᔅᓱᒥᖓ ᓄᓇᒋᔭᐅᔪᒥᒃ ᐊᑐᖅᑕᐅᓂᖓᓄᑦ. ᑕᐃᒪᓕ 

ᕿᑭᖅᑕᖓᑦ ᐅᐃᒍᔭᐅᑐᐊᕈᓂ ᓄᓇᖏᑕ ᑕᐃᒎᓯᐅᑉ ᓇᓗᓇᐃᕈᑖᓄᑦ ᑕᕝᕗᖓ ᒥᕐᖑᐃᖅᓯᕝᕕᐅᑉ 

ᐃᓚᒋᔭᐅᓕᖅᑎᑕᐅᓗᓂ ᒪᓕᓪᓗᒍ ᐅᓇ ᑲᓇᑕᒥ ᑲᓇᑕᐅᑉ ᒥᕐᖑᐃᖅᓯᕝᕕᒋᔭᐅᔪᖏᓄᑦ 

ᐱᖁᔭᔾᔪᐊᖓᓂᒃ, ᑖᒃᑯᐊ ᐱᒋᐊᖅᑐᒃᓴᑦ ᕿᑭᖅᑕᐅᔪᒧᑦ ᐊᑐᓕᖅᑎᑕᐅᑕᐃᓐᓇᕋᔭᖅᖢᑎᒃ 

ᐊᐅᓚᑦᑎᔾᔪᑎᒃᓴᕆᔭᖏᑦ. 

• ᑖᒃᑯᐋᕆᐅᑉ ᑲᖏᖅᖢᐊᓂ ᑐᑦᑕᕝᕕᕗᑦ ᐊᐅᓚᑦᑎᔪᓄᑦ ᒥᕐᖑᐃᖅᓯᕝᕕᒻᒥ (ᓄᓇᙳᐊᖅ 3ᐊ): ᑖᓐᓇ 

ᑲᖏᖅᖢᖓ, ᓯᒡᔭᖓᓗ ᐊᕙᑎᐋᑕ ᑕᖕᒫᕝᕕᓪᓗᐊᑕᐅᑉ, ᐊᒻᒪᑦᑕᐅᖅ ᐃᓚᖓᑕ ᓯᒡᔭᖅᐸᓯᒃᑑᑉ ᓄᓇᖏᑦ 

ᐅᐊᖕᓈᓃᑦᑐᖅ ᑖᔅᓱᒪ ᒪᒃᑖᓅᓪᑦ ᑰᖓᑕ ᐊᑯᐊᖓᓂ ᑕᐃᒍᖅᑕᐅᓯᒪᒋᕗᑦ ᐃᓚᒋᑎᑕᐅᓪᓗᑎᒃ ᑖᔅᓱᒧᖓ 

ᐃᓂᖓ III-ᒧᑦ ᐱᔪᓐᓇᖅᑎᑕᐅᓪᓗᑎᒃ ᐅᒥᐊᕐᔪᐋᖑᖏᑦᑐᓄᑦ ᓄᓈᕝᕕᐅᔪᓐᓇᖁᓪᓗᒋᑦ ᐅᒥᐊᔾᔪᐋᑉ 

ᐅᒥᐊᕋᓛᖏᓄᑦ. ᑖᒃᑯᐊᓗ ᐃᒻᒥᒃᑯᑦ ᐅᒥᐊᔾᔪᐋᕋᓛᕆᔭᐅᓲᑦ ᐃᓯᕈᓐᓇᖅᑎᑕᐅᒋᕗᑦ ᓯᒡᔭᕆᔭᖏᓄᑦ. 

• ᑕᓯᐋᓗᒃ/ᑕᖕᒫᕝᕕᒋᔭᖓ ᑕᓯᐋᓗᖕᒥ (ᓄᓇᙳᐊᖅ 3ᐱ): ᐅᓇ ᐃᓂᐅᔪᖅ ᑎᒃᑯᐊᒐᖅ ᐃᓂᖓ III-ᒥ 

ᐅᖓᕙᕆᐊᖅᑕᐅᓚᐅᖅᑐᖅ ᖃᖓᑕᓲᑦ ᒥᑦᑐᓐᓇᖁᓪᓗᒋᑦ ᑕᓯᖓᓄᑦ ᓯᑯᖃᖅᑎᓪᓗᒍ ᐊᐅᓚᖅᑎᓐᓇᒍᑦ 

ᑕᓯᖓ, ᑖᓐᓇ ᐱᐅᓛᖑᒻᒪᑦ ᐅᓗᕆᐊᓇᕋᓂ ᐊᑐᖅᑕᐅᒋᐊᖓᓂᒃ ᐅᐱᕐᖔᒃᑯᑦ. ᖄᒃᑲᓐᓂᐅᒍᑦ 

ᐃᓚᒃᑲᓐᓂᖓ ᐃᓂᖓ III ᐅᖓᕙᒐᖅ ᓄᓇᖏᒍᑦ ᑐᕌᒐᖃᓪᓗᐊᑕᖅᐳᖅ ᐱᔾᔪᑎᒃᓴᐅᔪᒥᒃ 

ᓂᐅᖅᑐᕝᕕᒃᓴᒥᒃ ᑐᐊᐸᒐᓴᓐᓂᒃ ᒥᑦᑕᕝᕕᖏᓄᑦ ᓴᓇᔾᔪᑎᒃᓴᐅᔪᓂᒃ ᓯᐅᖅᑲᓂᓪᓗ, ᑕᒪᒃᑯᐊ 

ᐅᖓᓯᓐᓂᖅᓴᒥᒃ ᑕᓯᖓᓂ ᐃᓂᖃᕆᐊᖃᒻᒪᑕ ᓱᕈᓇᒃᑕᐅᔪᖅ ᒪᖁᓕᕈᓂ ᑎᓲᖅᑕᐅᖁᓇᒍ ᑕᓯᖓᑕ 

ᐃᒪᖓᓄᑦ (ᑕᑯᓗᒍ ᓄᓇᖑᐊᖅ 4 ᐊᒻᒪᓗ ᑎᑎᕋᖅᓯᒪᔪᖅ 7.0 ᐱᔾᔪᑎᓕᒃ ᑕᓯᐋᓗᒃ/ᑕᖕᒫᕝᕕᐅᑉ 

ᐃᑎᖅᓴᖓᑕ ᐊᐅᓚᑕᐅᕝᕕᐅᑉ ᐃᓂᖓᑦ). 

 

ᓄᑖᖑᔪᖅ ᐃᓂᖓ III ᓄᓇᒃᓴᖅ ᐃᓚᖃᖅᑎᑕᐅᕗᖅ ᐅᐊᖕᓈᒍᑦ ᐳᓚᒋᐊᕝᕕᖓ ᓇᓂᔭᐅᕝᕕᐅᑉ ᐅᖅᑯᐃᕝᕕᐊᓄ, 

ᐊᒻᒪᓗ ᓯᒡᔭᕆᔭᖓᑕ ᒥᑭᐅᔭᖅᑑᑉ ᐃᒃᐱᐊᔾᔫᔭᖓᑕ ᑲᒪᒋᔭᐅᓯᒪᙱᑦᑐᒥᓪᓗ ᒥᑦᑕᕝᕕᑐᖃᒥᒃ ᐱᖓᓐᓇᖔᖓᒍᑦ 

ᕗᐊᑦ ᑳᖅᒍ (ᓄᓇᙳᐊᑦ 3ᐅ). ᐊᓯᔾᔨᖅᑕᐅᓂᖓ ᑖᓐᓇ ᓄᓇ ᓇᓗᓇᐃᖅᓯᒪᔪᖅ ᐃᓂᖓ III-ᒥᒃ 

ᐱᔪᓐᓇᖅᑎᑦᑎᓪᓗᓂ ᐱᔭᕆᐋᑐᓗᐊᖏᑦᑐᒥᒃ ᐱᔪᓐᓇᐅᑎᒥᒃ ᑐᓐᓂᖅᓴᐃᔾᔪᑎᒃᓴᐅᔪᓂᒃ ᖃᖓᑕᓲᓄᑦ 

ᒥᖃᑦᑕᖅᑐᓄᑦ, ᐱᔪᓐᓇᖅᑎᑦᑎᐅᔮᕐᔪᒃᓗᓂ ᐳᓚᕋᖅᑏᑦ ᐅᒥᐊᕐᔪᐊᖓᓂ ᒥᓪᓗᑎᒃ ᓯᒡᔭᒧᑦ. 

 

ᑭᖑᓪᓕᖅᐹᖑᔪᓪᓗ, ᒪᕐᕉᒃ ᑲᓇᑕᐅᑉ ᐅᓇᑕᖅᑐᒃᓴᓕᕆᔨᖏᑕ (DND) ᓇᑉᐸᖅᓯᒪᔪᑦ ᓈᓚᐅᑎᓄᑦ ᑐᓴᔾᔪᑎᖏᑦ 

ᐊᒻᒪᓗ ᓂᓪᓕᐊᔾᔪᑎᖏᓄᑦ ᑖᒃᑯᐊ ᑕᒪᐃᓐᓂᒃ ᑎᒃᑯᐊᕋᐅᔪᑦ ᐃᓂᖓ III ᓄᓇᖏᓂᒃ ᐱᓪᓗᒍ 

ᑐᑭᒧᐊᕆᔭᐅᔪᓐᓇᖁᓪᓗᒋᑦ ᐅᓇᑕᖅᑐᒃᓴᒃᑯᑦ ᐃᓯᕈᓐᓇᓐᓂᖏᑦ ᖁᓕᒥᒎᒃᑯᑦ ᓄᓇᖏᓄᑦ, ᑕᒪᓐᓇ 

ᐊᑐᕆᐊᖃᒐᔪᓲᖑᓪᓗᓂ ᐊᐅᔭᒃᑯᑦ ᑲᒪᒋᔭᖃᖅᑎᓪᓗᒋᑦ ᓈᓚᒍᑎᖏᓐᓂᒃ ᑐᓵᔾᔪᑎᖏᓪᓗ 

ᐸᖅᑭᔭᒃᑕᐅᔭᕆᐊᖃᓐᓂᖏᓄᑦ. ᐳᓚᕋᑎᑦ ᐃᓯᖅᑎᑕᐅᔪᓐᓇᖏᑦᑐᑦ ᖃᓂᒋᔭᖏᓄᑦ ᐱᔪᓐᓇᐅᑎᒃᑯᑦ 

ᐊᔪᖅᑎᑕᐅᒋᓪᓗᑎᒃ (ᑕᑯᓗᒍ ᓄᓇᙳᐊᖅ 3). 

7.0 ᑕᓯᐊᓘᑉ ᐊᐅᓚᑕᐅᓂᖓᑕ ᓄᓇᖓ 
  

ᑕᓯᐊᓗᒃ, ᐃᓄᖕᓄᑦ ᑕᐃᒪᓇ ᖃᐅᔨᒪᔭᐅᔪᖅ, ᐊᖏᓛᖑᔪᖅ ᐃᑎᓛᖑᓪᓗᓂᓗ ᑕᓯᕐᓂ ᐅᑭᐅᖅᑕᖅᑑᑉ 

ᐊᐅᓐᓇᖓᓂᒃ.  ᐱᑐᐃᓇᐅᖏᓂᖓ ᑕᓯᐅᑉ ᑰᖓ, ᖃᖅᑲᖏᑦᓗ ᐊᐅᓐᓇᖓᓂ, ᐊᒻᒪ ᓄᓇᖓ 

ᑕᐃᒪᐃᑐᐃᓐᓇᖅᑐᖅ ᓂᒋᐊᓂᑦ, ᑕᐃᒪᐃᓕᖓᓚᕿᓂᖓ ᐱᕈᕐᑐᖃᐅᑎᐊᕐᓂᖓᓄᑦ, ᐅᖁᓂᕐᓴᐅᓗᓂ ᐊᒻᒪ 

ᐊᔨᒌᖏᓂᖓ ᓄᓇᖓ ᒥᕐᖑᐃᓯᕐᕕᓕᒫᖅ ᐃᓱᒪᒋᓪᓗᒍ. ᑕᐃᒪᐃᑐᐃᓐᓇᕐᓂᖓᓄ, ᑕᓯᐊᓗᒃ (ᓄᓇᖑᐊᖅ 5) 

ᐱᕈᕐᑐᖃᐅᑎᐊᕐᑐᖅ ᐃᕕᖕᓂᒃ ᐊᒻᒪ ᐃᒪᕐᓱᒐᕐᓂᑐᑦ ᐱᕈᕐᓯᐊᑦ ᓂᕆᐅᓇᖏᑐᑦ ᑕᐃᒪᐃᑐᕐᒥ ᑕᑯᓂᐊᕋᓱᒋᓇᓂ 

ᖁᑦᑎᒃᑐᕐᒥ.  

 

ᑕᓯᐊᓗᒃ ᓇᕐᓴᐅᓂᖓ ᐃᓂᒋᔭᖓ ᐊᑯᓂᖓᓂᓗᐊᕐᑐᖅ ᖃᖃᐃᑦ ᐊᒻᒪ ᓯᕐᒦᑦ ᑕᐃᔭᐅᔪᑦ ᐅᒥᖕᒪᐃᑦ ᐊᖁᑖ, 

ᐊᖁᑎᓗᐊᑕᐅᓯᒪᔪᖅ ᓄᒃᑎᕐᐸᓕᐊᔪᓄᑦ ᐃᖕᒥᓃᓇᕿᔪᑦ I ᐃᓄᐃᑦ ᑕᐃᔭᐅᔪᑦ ᐃᑳᕐᑎᓪᓗᒋᑦ ᐅᐊᖕᓇᕐᐸᓯᐊᓂᑦ 

ᐃᐅᓪᔅᒥᐊᒥᑦ ᐊᐅᓱᐃᑦᑑᑉ ᕿᑭᖅᑕᖓᓂᑦ ᑲᓚᖡᑦ ᓄᓈᓄᑦ.  ᐅᓄᕐᑐᓂᖏᑦ ᐃᑕᕐᓂᓴᐃᑦ ᑎᑎᕋᕐᑕᐅᓯᒪᔪᑦ ᑕᒫᓂ 

ᓇᓗᓇᐃᕐᑕᐅᓯᒪᔪᑦ ᑎᑎᕋᕐᑕᐅᓯᒪᓗᑎᒃ ᑕᕙᓂ ᓄᓇᖓᓂ ᓴᕿᑎᓯᔪᖅ ᐱᒪᕆᐅᓚᐅᕐᓂᖓᓂᒃ ᐅᓄᕐᑐᓄ 

ᐃᓄᖕᓄᑦ ᐊᕐᕌᒍᑦ 4000 ᐅᖓᑖᓂᑦ, ᑕᐃᔭᐅᔪᓂᑦ ᐸᓕᐅ ᐃᓄᐃᑦ ᐊᒻᒪ ᑐᓃᑦ ᑲᖤᖠᕐᒥᐅᑦ ᐃᓄᒃᕼᐅᐃᑦ 

ᑭᖑᓕᕐᐸᖑᓛᖑᓗᑎᒃ. ᑭᓱᑐᐃᓇᖃᕈᓘᔭᕐᓂᖓ ᓄᓇᖓᑕ ᒥᒃᓵ ᓂᕿᖃᕐᑎᑎᓯᒪᕗᑦ ᐊᖓᕋᖃᕐᑎᓯᓗᓂᓗ 

ᑕᐃᑯᓂᖓ ᐊᖁᓵᖃᑕᕐᓯᒪᔪᓂᒃ, ᐊᒻᒪ ᑕᐹᓂᖃᑕᕐᓯᒪᔪᕐᓂᒃ, ᐊᒻᒪ ᑕᐃᑯᓄᖓ ᐊᖑᓇᓱᒋᐊᖃᑕᕐᓯᒪᔪᓄᑦ 

ᓂᕐᔪᑎᖏᓂ ᑕᐹᓂ. ᐅᓇ ᓄᓇᖓ ᑲᒪᒋᔭᐅᖃᑦᑕᖅᓯᒪᒻᒥᔪᖅ ᐊᑑᑎᖃᓪᓚᕆᒃᑐᒥᒃ ᖃᐅᔨᓴᐄᔭᖃᖅᖢᑎᒃ 

ᖃᐅᔨᓴᖅᑏᑦ ᑎᑎᕋᐅᓯᖃᖅᑐᑦ ᖃᓄᑎᒋ ᐃᒃᐱᖕᓂᓲᖑᓂᐊᓄᑦ ᓯᓚ ᐊᔾᔨᒋᔪᓐᓃᓕᖅᑎᓪᓗᓂᐅᒃ ᐊᒻᒪᓗ ᖃᓪᓗᓈᑦ 

ᑕᑯᓚᐅᖅᓯᒪᙱᑕᖏᑕ ᐊᓯᔾᔨᐅᑎᔪᑦ ᐃᒪᖃᐅᓯᐊᓄᑦ, ᓂᕿᑭᖅᓴᔭᖏᓄᑦ, ᐆᓇᔪᓐᓂᐊ, ᖁᐋᔭᐅᑎᑦ ᐱᕈᓐᓂᖏᑕ, 

ᓯᑯᐃᔭᖃᑦᑕᓕᓐᓂᐊᑕ ᐊᒻᒪᓗ ᐃᖃᓗᖏᑕ ᐃᓕᖅᑯᓯᕆᔭᖏᓄᑦ ᐊᕐᕌᒍᑦ 300 ᐃᓗᒋᔭᖏᓐᓂᒃ. ᑖᒃᑯᓄᖓ 

ᐱᔾᔪᑎᖃᖅᖢᑎᒃ, ᑕᒪᐃᓐᓂᐋᓗᒃ ᑕᓯᐋᓘᑉ/ᑕᖕᒫᕝᕕᖃᖅᑑᑉ ᐃᑎᖅᓴᖓ ᑎᒃᑯᐊᕆᔭᐅᓂᑰᒻᒪᑦ ᓯᕗᓂᐊᒍᑦ 

ᐃᓂᖓ I-ᒥᒃ ᐊᐅᓚᑦᑎᓂᒻᒧᑦ ᑎᑎᕋᖅᑕᐅᓂᑰᔪᒥᒃ ᐸᕐᓇᐅᑎᓕᐋᖑᓚᐅᖅᑐᒧᑦ ᓄᓇᒋᔭᖏᓄᑦ. 

 

ᓅᑎᕆᓂᖅ ᐃᓂᖓ I ᑖᔅᓱᒧᖓ ᐃᓂᖓ II-ᒧᑦ ᐊᒻᒪᓗᑦᑕᐅᖅ ᑐᕌᒐᖃᓐᓂᖅ ᐃᓂᐅᔪᒥᒃ ᐊᐅᓚᑕᒧᑦ 

ᑐᕌᒐᖃᓐᓂᒻᒥᒃ ᓴᖅᑮᔭᖃᖅᑐᖅ ᐊᑑᑎᖃᓪᓚᕆᓐᓂᐊᑕ ᑲᒪᒋᔭᐅᑦᑎᐊᓐᓂᖓᓄᑦ ᐊᖏᔪᒥᒃ ᓴᐳᒻᒥᔭᖃᓐᓂᒻᒥᒃ 

ᑖᔅᓱᒧᖓ ᐊᔾᔨᐆᙱᑦᑐᓪᓚᕆᒻᒧᑦ ᐃᓕᖅᑯᓯᖃᖅᑐᖅ ᐊᒻᒪᓗ ᐱᖅᑯᓯᖃᖅᑎᓄᑦ ᐃᒃᐱᖕᓂᖅᓴᕋᐃᑦᑐᒧᑦ 

ᐊᒡᒍᖅᓯᒪᓂᐊᔪᒧᑦ, ᐊᑕᐅᑦᑎᒃᑯᑦ ᐊᔭᐅᕆᓪᓗᑎᒃ ᑲᒪᑦᑎᐊᖅᑐᑦ ᖃᐅᔨᓵᕆᔾᔪᓯᖏᓄᑦ ᐊᒻᒪᓗᑦᑕᐅᖅ 

ᐅᓄᙱᑦᑑᔪᓂᒃ ᐳᓚᕋᑕᐅᕙᓐᓂᖓ ᐊᐅᓚᓂᖓ ᐃᓕᖅᑯᓯᒃᑯᑦ ᒪᓕᑦᑎᐊᕆᔭᖃᖅᑐᖅ ᑲᓇᑕᐅᑉ 

ᒥᕐᖑᐃᖅᓯᕝᕕᓕᕆᔨᒃᑯᖏᑕ ᑭᒡᓕᓯᓂᐊᒐᖏᓂᒃ ᐊᓯᖏᓄᑦ ᓄᓇᐅᔪᓄᑦ. ᑐᑭᓯᐊᓕᑎᓪᓗᒍ, 

ᐳᓛᖅᑕᐅᕙᒃᑲᓗᐊᖅᖢᓂ ᑕᓯᐋᓘᑉ/ᑕᖕᒫᕝᕕᖃᖅᑑᑉ ᐃᑎᖅᓴᖓ ᐅᓄᖏᑦᑑᓯᒪᒐᓗᐊᖅᖢᑎᒃ ᐊᕐᕌᒍᓂᒃ 

ᐊᓂᒍᓕᓵᖅᑐᓂᒃ, ᐅᓄᖅᑐᐋᓗᓐᓂ ᐱᓱᒃᑎᓄᑦ ᐊᖅᑯᑎᒃᓴᖃᐅᖅᑐᖅ ᒪᑐᐃᖓᓪᓗᑎᓪᓗ ᐃᓂᒋᔭᖓᓂᒃ, 

ᐱᖃᓯᐅᔾᔨᔪᖅ ᐃᓚᒋᔭᖃᓐᓂᐊ ᑖᔅᓱᒪ ᐅᒥᖕᒪᑦ ᐊᖅᑯᑎᒋᓲᖓᓂᒃ. ᑖᓐᓇ ᐊᓯᔾᔨᐅᑎᓂᐅᔪᖅ ᐱᕕᖃᖅᑎᑦᑎᔪᖅ 

ᒪᑐᐃᕆᓂᒻᒥᒃ ᐊᑐᒐᒃᓴᖅ ᐊᔾᔨᐅᖏᑦᑐᒥᒃ ᐃᓱᒪᒋᔭᖃᖅᑎᑕᐅᓗᑎᒃ ᒪᑐᐃᕈᑎᔪᓂᒃ ᐊᒻᒪᑦᑕᐅᖅ ᐊᒃᓱᕈᓐᓇᐆᑎᐅᓲᑦ 

ᓇᔪᖅᖢᒍ ᑖᓐᓇ ᐊᔾᔨᖃᓗᐊᑦᑎᐊᙱᑦᑐᖅ ᓄᓇᒋᔭᖓ ᓄᓇᔾᔪᐊᓕᒫᒥᑦ. 

 

ᐅᖃᐅᓯᐅᖅᑲᐅᔪᑐᑦ ᖁᓛᒍᑦ ᑖᓐᓇ ᑕᓯᐋᓘᑉ/ᑕᖕᒫᕝᕕᖃᖅᑑᑉ ᓄᓇᖏᒍᑦ ᒥᑭᑦᑑᓪᓗᓂ ᓇᓗᓇᐃᒐᖅ ᐃᓂᖓ 

III-ᒥᒃ ᑎᒃᑯᐊᒐᐅᓪᓗᓂ ᓲᕐᓗ ᐃᓗᖓᓃᖢᓂ ᐊᖏᓂᖅᓵᓘᑉ ᐱᔭᕆᑐᔫᑉ ᐊᐅᓚᑦᑎᓂᐊᑕ ᐃᓂᒋᔭᖓᓄᑦ. 

 

ᑖᑯᐊ ᑕᑯᔭᐅᔪᒪᔪᑦ ᓇᓗᓇᐃᕐᑕᐅᓯᔪᑦ ᒪᓕᑦᑕᐅᓗᑎᑦ ᐊᐅᓚᑦᑎᓂᕐᒧᑦ ᑕᕝᕙᓂ ᑕᓯᐊᓗᖕᒥ. 

 

ᑕᑯᔭᐅᔪᒪᔪᑦ 1: ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓄᖕᓂᑦ ᐊᑐᕐᑕᐅᓂᖏᓄᑦ ᐱᐅᖏᑐᕐᒧᑦ 

ᓱᓐᓂᕐᑕᐅᖁᓇᒋᑦ ᐊᕙᑎᐅᑉ ᖃᓄᐃᖏᑎᐊᕐᓂᖏᑕ ᐊᓂᕐᓇᕐᑐᓂᒃ ᓄᓇᖓᓂ. 

 

• ᐊᕿᑕᐅᓗᓂ ᐊᕙᑎᐅᑉ ᒪᓕᒐᖓᓂᒃ ᒪᓕᒃᑕᐅᔭᕆᐊᓕᖕᒥᒃ, ᐊᕿᑕᐅᓗᓂ ᐱᓕᕆᖃᑎᒋᓗᒋᑦ  

ᑲᑐᔨᖃᑎᒌᑦ ᒥᖑᐃᓯᕐᕕᖕᒧᑦ ᐊᐅᓚᓯᔨᖏᑕ ᑲᑎᒪᔨᕋᓛᖏᓄᑦ., ᒪᓕᒃᑕᐅᓂᐊᕐᑐᑦ ᐊᕿᑕᐅᓯᒪᔪᑦ 

ᐊᑐᕐᑕᐅᓂᖓᑕ ᓄᓇᐅᑉ ᐊᒻᒪ ᐃᓄᖕᓄᑦ ᑕᐃᒪᓐᓇ ᐊᑐᖅᑕᐅᔪᓐᓇᕐᓂᖓ 

ᖃᐅᔨᑎᑦᑎᔾᔪᑎᐅᓂᐊᕆᓪᓗᓂ. 

• ᖃᐅᔨᒪᔭᐅᔪᑦ ᐃᑲᓗᔪᑕᐅᔪᑦ ᐊᕙᑎᐅᑉ ᖃᓄᐃᖏᑎᐊᕐᓂᖓᑕ ᓇᓗᓇᐃᕐᓗᒋᑦ. 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

• ᕿᓂᕐᓗᑕ ᑭᓇᐅᔭᕐᓂᒃ ᐅᕝᕙᓘᓐᓃᑦ ᑲᑐᔾᔨᖃᑎᒃᓴᒥᒃ ᐊᐅᓚᑕᐅᓂᖓᑕ ᐅᐊᓯᓂᕐᒧᑦ ᓇᓗᓇᐃᓗᒋᑦ 

ᖃᐅᔨᒪᔭᐅᖏᓂᖏᑦ ᖃᐅᔨᓴᕐᓗᒋᑦ. 

• ᑭᓪᓕᖓ ᐊᒍᕐᑐᕐᓯᒪᓂᖓ ᐊᕿᑕᐅᑲᓂᕐᓗᓂ ᐊᒍᑐᕐᓯᒪᔪᖅ ᑕᑯᓄᖓ ᓄᓇᓄᑦ ᖃᐅᔨᔭᐅᓂᖏᓄᑦ. 

• ᖃᐅᔨᓴᕐᑕᐅᓗᑎᒃ ᐊᐅᓚᓂᖏᑦ ᑕᓰᐊᓗᖕᒥ ᑕᖕᒫᕐᕕᖓᓂ ᐱᓕᕆᐊᖑᔪᑦ ᒪᓕᑲᓗᐊᒪᖔᑕ 

ᐊᑯᓂᐅᔪᕐᒧᑦ ᑐᕋᒐᕐᓄᑦ ᖃᓄᐃᖏᑎᐊᕐᓂᖓᑕ ᓴᐳᑎᔭᐅᓯᒪᓂᖓᑕᓗ ᑕᓰᐊᓪᓗᑉ ᒪᓕᑲᓗᐊᕐᒪᖔᑕ 

ᑲᔪᓯᔪᓂ ᐊᓯᔨᕐᐸᓕᐊᔪᓂ ᓂᕆᐅᒋᔭᐅᔪᓂ ᓯᓚᐅᑉ ᐊᓯᕐᔨᐸᓪᓕᐊᓂᖓ ᐱᓪᓗᒍ. 

 

 

 

ᑕᑯᔭᐅᔪᒪᔪᑦ 2: ᓱᓐᓂᔮᖏᓂᖏᑦ ᑭᑯᑐᐃᓇᐃᑦ ᐊᑐᕐᓂᖏᓄᑦ ᐊᑲᐅᖏᑐᓄᑦ ᐊᒃᑐᐃᖏᑲᓗᐊᒪᖔᑕ ᐃᓄᐃᑦ 

ᐱᖁᑎᕕᓂᖏᓂᒃ. 

 

• ᑕᒪᕐᒥᓕᒫᖅ ᐊᑐᕐᑎᐅᔪᑦ ᑕᓰᐊᓘᑉ ᓇᑎᕐᓇᖓᓂᒃ ᐃᓕᓂᐊᕐᑎᑕᐅᓗᑎᒃ ᐱᔪᑎᒋᓪᓗᒍ ᓇᒪᓈᕐᑐᑦ 

ᖃᓄᐃᓕᐅᕈᑕᐅᒐᓗᐊᒪᖔᑕ ᐃᑕᕐᓂᓴᖃᐅᕐᑐᓕ, ᐊᒻᒪ ᐊᐱᕆᓗᒋᑦ ᐅᓂᑳᖃᑕᖁᓗᒋᑦ 

ᐱᑐᐃᓇᐅᖏᑐᑦ ᓇᓂᔭᐅᔪᑦ ᓇᓃᓚᑖᕐᒪᖔᑕ ᑭᓱᑐᐃᓇᐃᑦ ᓇᓂᔭᐅᔪᑦ. 

• ᑕᖕᒫᕐᕖᑦ ᓇᓗᓇᐃᕐᑕᐅᓗᑎᒃ ᑲᔪᖏᕐᓱᑕᐅᓗᑎᓪᓗ ᑰᓕᒫᖓᑕ ᖃᓂᒋᔮᓂᑐᑦ ᐃᓂᖃᕆᐊᖃᕐᐳᑦ 

ᐃᑦᑕᕐᓂᓴᖃᕐᕕᐅᖏᑉᐸᑦ ᑭᓯᐊᓂ. 

• ᑲᔪᖏᕐᓴᐅᑕᐅᓗᑎᒃ ᖃᐅᔨᒪᔭᐅᔪᑦ ᐱᓱᒃᕖᑦ ᐊᖁᑎᖏᑦ ᑐᕌᖓᖏᑐᑦ ᓯᕗᓂᐊᓂ ᖃᐅᔨᔭᐅᓯᒪᔪᑦ 

ᐃᑕᕐᓂᓴᖃᕐᕕᕕᓂᕐᓄᑦ ᖃᕐᒪᕕᓂᕐᓄᑦ. 

• ᐃᓄᐃᑦ ᐱᖁᑎᖃᕐᕕᕕᓂᖏᑦ ᓱᓐᓂᕐᑕᐅᓵᓕᑐᐃᓇᕆᐊᓖᑦ ᐃᓂᖏᑦ ᐃᓱᒪᒋᔭᐅᔭᕆᐊᓖᑦ ᕿᒥᕈᓕᕐᐸᑕ 

ᖃᐅᔨᓴᕐᑎᒻᒪᕇᑦ ᐊᒻᒪ ᐱᑐᐃᓇᐅᖏᑐᕐᒧᑦ ᐱᓕᕆᔪᒪᔪᑦ ᑐᒃᓯᕋᐅᑎᖏᓂᒃ. 

• ᓇᓗᓇᐃᑕᐅᓗᑎᒃ ᓇᓃᓐᓂᖏᑦ ᐃᓄᐃᑦ ᐱᖁᑎᕕᓂᖏᑦ ᑕᐃᒪᐃᓕᐅᕈᓇᕌᖓᑕ. 

• ᐊᓯᔨᕐᑕᐅᓂᖓ ᐊᒍᑐᕐᓯᒪᓂᕐᒧᑦ ᑕᐃᔭᐅᓂᖓ ᐊᒍᑐᕐᓯᒪᔪᖅ Iᖑᕐᓗᓂ ᖃᐅᔨᓴᕐᑕᐅᓂᖓ 

ᑕᐃᒪᐃᑕᕆᐊᖃᕐᑎᓯᒃᐸᑦ. 

ᓄᓇᙳᐊᖅ 4: ᑕᓯᐋᓘᑉ/ᑕᖕᒫᕝᕕᖃᖅᑑᑉ ᐊᐅᓚᑕᐅᕝᕕᖓᑕ ᐃᓂᖓ. ᑖᓐᓇ ᓅᑕᐅᓂᖓ ᑎᒃᑯᐊᒍᖅ ᐃᓂᖓ II-

ᒧᑦ ᒪᑐᐃᕆᔪᖅ ᑐᕌᖓᓂᖅᓴᒥᒃ ᐃᓱᒪᒋᔭᖃᕋᓱᓐᓂᒻᒥᒃ ᐊᒃᓱᕉᑕᐅᓲᓄᑦ ᐊᒻᒪ ᒪᑐᐃᖅᓯᒪᔾᔪᑎᐅᔪᓐᓇᖅᑐᓂᒃ 

ᐅᐸᒍᑎᓂᒻᒥᒃ ᐊᔾᔨᖃᙱᑦᑐᓪᓚᕆᒻᒧᑦ ᓄᓇᐅᔪᒧᑦ. ᑖᓐᓇᑕᓯᐋᓘᑉ/ ᑕᖕᒫᕝᕕᖃᖅᑑᑉ ᐃᓂᒋᔭᖓᑦ ᒥᑭᑦᑑᓪᓗᓂ 

ᐃᓂᖓ III ᓄᓇᒋᔭᖓᑦ ᑐᑭᒧᐊᕆᔾᔪᑕᐅᓂᑯ ᑲᒪᒋᔭᓕᑦ ᑕᖕᒫᕝᕕᖓᑕ ᐊᐅᓚᑦᑎᔨᐅᓲᑦ ᒥᕐᖑᐃᖅᓯᕝᕕᒻᒥᒃ. 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

 

 

 

8.0 ᓇᐃᒃᓕᒋᐊᕐᓯᒪᔪᑦ ᐸᕐᓇᐅᑏᑦ ᐊᕙᑎᐅᑉ ᖃᓄᐃᑐᓂᖓᑕ 

ᖃᐅᔨᓴᕐᑕᐅᓂᖓᓄᑦ 
 

 

ᑖᓐᓇ ᒪᓕᓪᓗᒍ ᒐᕙᒪᑐᖃᒃᑯᑦ ᒪᓕᒐᖏᑦ ᐊᕙᑎᐅᑉ ᖃᐅᔨᓴᖅᑕᐅᓂᖓ, ᐸᕐᓇᐅᑎᑦ ᐊᒻᒪ ᑐᒃᓯᕋᐅᑎᑦ (2010), 

ᐸᕐᓇᑕᐅᓯᒪᔪᑦ ᐊᕙᑎᐅᑉ ᖃᐅᔨᓴᖅᑕᐅᓂᖓ ᐊᑐᖅᑕᐅᔪᖅ ᑖᑯᓄᖓᓂᒫᖅ ᐊᐅᓚᑦᑎᓂᕐᒧᑦ ᐸᕐᓇᐅᑎᒧᑦ.  

ᐊᑐᓕᖁᔭᐅᔪᖅ ᐊᕙᑎᐅᑉ ᖃᐅᔨᓴᖅᑕᐅᓂᖓ ᐱᖃᓯᐅᑎᓯᒪᔪᖅ ᐊᕙᑎ ᐊᑐᓕᑎᑕᐅᓯᒪᓂᖓ 

ᐊᖅᑭᑕᐅᕙᓪᓕᐊᓂᖓ ᑭᒃᑯᑐᐃᓐᓇᕐᓄᑦ ᐱᖁᔭᐃᑦ, ᐸᕐᓇᐅᑎᑦ, ᐊᒻᒪ ᐊᑐᓕᖁᔭᐅᔪᑦ ᐃᑲᔪᖅᑐᐃᔪᑦ ᑖᑯᓄᖓ 

ᑐᕌᖓᔪᑦ ᐊᕙᑎᑦᑎᓐᓄᑐ.  ᓇᒻᒥᓂᖅᓱᖅᑐᑦ ᐃᓚᒃᑰᖓᔪᑦ ᐱᓕᕆᐊᖑᔪᑦ ᐊᑐᕆᐊᓖᑦ ᐊᐅᓚᑦᑎᓂᕐᒧ 

ᐸᕐᓇᐅᑎᓃᑦᑐᓂᑦ ᐊᑐᓕᖁᔭᐅᔪᑦ ᖁᑦᑎᓂᕐᐹᖅ ᒥᕐᖑᐃᓯᕐᕕᒃ ᑲᓇᑕᒥ ᖃᐅᔨᓴᖅᑕᐅᓕᖅᑲᑕ 

ᒪᓕᑦᑎᐊᕋᓗᐊᕐᒪᖔᑕ ᖃᐅᔨᓴᖅᑕᐅᓂᖓ ᓄᓇᕗᑦ ᐸᕐᓇᐅᑎ ᐊᒻᒪ ᐱᓕᕆᐊᖑᔪᑦ ᖃᐅᔨᓴᖅᑕᐅᓂᖓ 

ᐱᖁᔭᖓᓂᒃ. 

 

ᑕᕝᕙᓂ ᐊᕙᑎᐅᑉ ᖃᐅᔨᓴᖅᑕᐅᓂᖓ ᐱᖃᓯᐅᑎᓯᒪᔪᖅ ᒥᕐᖑᐃᓯᕐᕕᐅᑉ ᐃᓗᐊᓂ ᐊᒻᒪ ᐊᑦᑐᐊᓂᖃᕐᒥᔪᖅ 

ᓯᓚᑖᓂᑦ.  ᖃᐅᔨᓴᕐᑕᐅᓂᖓ ᐃᓱᒪᒋᔭᐅᓯᒪᔪᖅ ᐊᕐᕌᒍᑦ ᖁᓖᑦ ᐊᑎᓕᐅᕐᑕᐅᓯᒪᓂᖓ ᐊᓂᒍᖅᑲᑦ, 

ᕿᒥᕐᕈᐊᑕᐅᒐᔭᓕᕐᒥᔪᖅ.  ᐱᒻᒪᕆᐅᔪᑦ ᐃᓗᓕᖏᑦ ᖃᐅᔨᓴᕐᑕᐅᒐᔭᖅᑐᑦ ᓄᓇᖓ (ᐱᕈᕐᑐᐃᑦ, ᐊᓯᔾᔨᓇᕐᑐᖅ 

ᖄᖓ, ᑐᒃᑐᐃᑦ, ᓇᓄᐃᑦ, ᐅᕐᔪᖅᓇᖅ ᐊᔾᔨᐅᖏᑐᖅ), ᐊᒻᒪ ᐃᒥᖅ (ᖃᓄᐃᓐᓂᖓ ᐃᒥᖅ, ᐃᖃᓗᐃᑦ) 

ᐆᒪᔪᓐᓇᖅᑐᓕᒫᑦ ᐊᕙᑎᑦᑎᓐᓂ. 

 

ᐱᒻᒪᕆᐅᔪᑦ ᐃᓗᓕᖏᑦ ᖃᐅᔨᔭᐅᓯᒪᔪᑦ ᐊᑦᑕᓇᕐᑐᒦᓗᐊᖏᓐᓂᖏᓐᓂᑦ, ᒥᕐᖑᐃᓯᕐᕕᖕᒥ 

ᐸᕝᕕᓴᒃᑕᐅᓯᒪᓐᖏᓐᓂᖓ ᐊᕙᑎᖓ ᐊᓯᔾᔨᕙᓪᓕᐊᓂᖓ ᐱᔾᔪᑎᖏᓪᓗᒍ.  ᐊᐅᓚᑦᑎᓂᕐᒧᑦ ᐸᕐᓇᐅᑎ 

ᐱᖃᓯᐅᔨᒪᔪᖅ ᐊᑦᑐᐃᓂᖃᓂᖓ ᐱᒻᒪᕆᐅᔪᑦ ᐃᓗᓕᖏᑦ ᐅᑯᐊ: 

 

 ᐃ) ᐱᓕᕆᖃᑎᒋᒃᑎᐊᕐᓗᒋᑦ ᒥᕐᖑᐃᓯᕐᕕᒨᕐᐸᑦᑐᑦ ᑲᑐᔾᔨᖃᑎᒋᓗᒋᑦ ᐃᓄᐃᓪᓗ ᓄᓇᓕᓐᓂᖓᕐᑐᑦ 

ᑕᑯᔅᓴᐅᑎᑕᐅᑎᐊᕐᓗᓂ ᐊᒻᒪ ᑲᑐᔾᔨᖃᑎᒋᑦᑎᐊᓗᒋᑦ ᖃᓄᐃᓕᔾᔪᑕᐅᕙᒃᑐᑦ ᓯᓚ ᐊᓯᔾᔨᐸᓪᓕᐊᓂᖓ ᒪᓕᓪᓗᒍ 

ᒥᕐᖑᐃᓯᕐᕕᒃ ᓱᕈᕐᑕᐅᓯᒪᖏᓐᓂᖓ ᐊᒻᒪ 

 

 ᐱ) ᑲᔪᓯᑦᑎᐊᓗᑎᒃ ᐃᓄᐃᑦ ᐱᖃᑕᐅᓂᖏᑦ ᐊᐅᓚᑎᓂᕐᒧᑦ ᐊᐅᓚᑦᑎᖃᑕᐅᓗᑎᓪᓗ ᖁᑦᑎᓂᕐᐹᒥᑦ. 

 

ᐱᖃᓯᐅᑎᓗᒋᑦ ᑭᒃᑯᑐᐃᓐᓇᐃᑦ ᐃᓄᐃᓪᓗ ᐱᓕᕆᐊᕆᔭᐅᑎᓪᓗᒍ ᐸᕐᓇᐅᑎ, ᐊᕙᑎᐅᑉ ᖃᐅᔨᓴᖅᑕᐅᓂᖓ, 

ᐊᒻᒪ ᖃᓄᐃᓕᖓᒪᖔᑕ ᐊᕙᑎᐅᑉ ᖃᐅᔨᓴᖅᑕᒥᓃᑦ ᐊᒻᒪ ᐊᐅᓚᑎᓂᕐᒧᑦ ᐸᕐᓇᐅᑎ.  

9.0 ᐃᓕᓴᕆᔭᐅᔪᒃᓴᑦ 
 

ᐸᕐᓈᕆᔭᐅᓂᖓ ᑖᔅᓱᒪᐅᑉ ᐊᐅᓚᑦᑎᓂᒻᒧᑦ ᐸᕐᓇᐅᑎᒋᔭᖓᑕ ᐃᓚᐅᑎᑦᑎᓚᐅᖅᑐᖅ ᐊᒥᓱᓂᒃ ᐃᓄᒋᔭᐅᔪᓂᒃ. 

ᐅᖃᐅᓯᐅᔪᑦ ᑖᒃᑯᐊ ᐊᔾᔨᒌᙱᕈᓘᔭᖅᑐᑦ ᑲᑎᙵᔪᑦ ᐃᓄᑐᐃᓐᓇᑦ ᓴᖅᑮᔪᑦ ᑕᑯᒃᓴᕈᐃᓪᓗᑎᒃ ᐸᕐᓈᕆᔭᐅᓯᒪᔪᒥᒃ 

ᑐᑭᒧᐊᕆᓂᐊᖅᑐᖅ ᐊᐅᓚᑦᑎᓂᒻᒧᑦ ᐸᕐᓈᕆᔭᖓᓂᒃ ᐊᕐᕌᒍᒐᓴᓄᑦ ᓯᕗᓂᕆᔭᑦᑎᓐᓄᑦ. ᐅᑯᐊ ᐃᓅᒋᔭᐅᔪᑦ 

ᐊᑐᓃᖓᔪᒥᒃ ᑐᓐᓂᕆᔭᖃᖅᓯᒪᔪᑦ ᐊᔾᔨᖃᙱᑦᑐᒥᒃ ᐊᒻᒪᑦᑕᐅᖅ ᐅᑲᐅᓯᐅᑦᑎᐋᕆᐊᖃᖅᖢᑎᒃ 

ᐃᓚᒋᔭᐅᓂᖏᓐᓄᑦ: 

 

ᖁᑦᑎᖕᓂᖅᐹᖅ ᒥᕐᖑᐃᖅᓯᕝᕕᐊᓄᑦ ᐸᕐᓇᐄᔨᖏᑦ ᑲᑐᔾᔨᔨᑦ 

Liza Ningiuk 

Larry Audlaluk 

Warwick Vincent 

Jennifer Lukacic 

David Mablick 

Jill Rajewicz 

 

ᖁᑦᑎᖕᓂᖅᐹᖅ ᒥᕐᖑᐃᖅᓯᕝᕕᖓᓄᑦ ᐊᐅᓚᑦᑎᔨᑦ ᑲᑎᒪᔨᕋᓛᖏᑦ 

Liza Ningiuk 

David Gray 

Tabitha Mullin 

Annie Audlaluk 

Rhoda Idlout 

Bernard Maktar 


